
“ብልጽግና ፓርቲ...ወደ ገጽ 4 ዞሯል

ፋንታነሽ ክንዴ 

አዲስ አበባ፦ ብልጽግና ፓርቲ ባለፉት ዓመታት እንደሀገር 
ያጋጠሙትን ውስጣዊና ውጫዊ ችግሮች ተቋቁሞ በሁሉም 
መስክ አመርቂ ውጤቶች  ማስመዝገቡን የፓርቲው ምክትል 
ፕሬዚዳንት አቶ አደም ፋራህ ገለጹ። የፌዴራል ተቋማት 
የብልጽግና ፓርቲ አባላት ማጠቃለያ ኮንፈረንስ ትናንት በአዲስ 
አበባ ተካሂዷል።

ምክትል ፕሬዚዳንቱ  በኮንፈረንሱ ላይ ባደረጉት ንግግር 
እንዳሉት፤  ፓርቲው እንደ ሀገር ያጋጠሙትን ውስጣዊና ውጫዊ 
ችግሮችን ተቋቁሞ በሁሉም መስኮች ስኬት በማስመዝገብ ቃሉን 
በተግባር እየገለጠ ነው።

ለተመዘገቡት ስኬቶች በርካታ መሠረቶች መኖራቸውን 
የገለጹት ምክትል ፕሬዚዳንቱ፤ የኢትዮጵያን እምቅ አቅም 
ለመለየትና ለመጠቀም የተደረገው ርብርብ ተጠቃሽ ነው። 
በዚህም በሀገር በቀል እሳቤ ሁለንተናዊ ብልጽግና የተረጋገጠባት 
ኢትዮጵያ ዕውን በመሆን ላይ ትገኛለች ብለዋል።

ከብዝሀ የኢኮኖሚ ዘርፎች አኳያም በግብርና፣ በቱሪዝም፣ 
በኢንዱስትሪ እና በሌሎችም ዘርፎች ተጨባጭ ስኬቶች 
መመዝገባቸውን ጠቅሰው፤ ለጥራት፣ ለፍጥነት እና ለፈጠራ 

ለኮሪደር ልማት...ወደ ገጽ 4 ዞሯል

“የኮሪደር ልማቱ ከቀድሞ...ወደ ገጽ 4 ዞሯል

- አቶ አደም ፋራህ 
የብልጽግና ፓርቲ ምክትል ፕሬዚዳንት 

“ብልጽግና ፓርቲ ችግሮችን 
ተቋቁሞ አመርቂ ውጤቶችን  

አስመዝግቧል”

አዲስ አበባ፦ የመንገድ ኮሪደር ልማቱ 
ከቀድሞ የተሻለ መኖሪያ ቤት እንድናገኝ 
አድርጎናል ሲሉ የፒያሳ አካባቢ የልማት ተነሺዎች 
ተናገሩ። 

የኮሪደር ልማት ተነሺ የሆኑት አቶ ግርማ ገዜ

“የኮሪደር ልማቱ ከቀድሞ 
የተሻለ መኖሪያ ቤት 

እንድናገኝ አድርጎናል ”
-የፒያሳ አካባቢ የልማት ተነሺዎች

የዓባይ ግድብ...ወደ ገጽ 4 ዞሯል

ሞገስ ጸጋዬ

አዲስ አበባ፡- የዓባይ ግድብ እንደ ዓድዋ ድል 
ለኢትዮጵያ አዲስ ገጽታን እንዳጎናጸፋት የሕዳሴው 
ግድብ ተሟጋችና የዓባይ ንጉሶች ሚዲያ መስራችና 
ምክትል  ሥራ አስኪያጅ  ዛሂድ ዘይዳን አስታወቀ፡፡

የሕዳሴው ግድብ ተሟጋችና የዓባይ ንጉሶች ሚዲያ 
መስራችና ምክትል  ሥራ አስኪያጅ  ዛሂድ ዘይዳን 
ለኢትዮጵያ ፕሬስ ድርጅት እንደገለጹት፤  የዓባይ ግድብ 
ኢትዮጵያ ከአረቡ ዓለም ጋር አዲስ  ትስስር እንዲኖራት 

የዓባይ ግድብ እንደ ዓድዋ ድል ለኢትዮጵያ 
        አዲስ ገጽታን አጎናጽፏታል

ራስወርቅ ሙሉጌታ

አዲስ አበባ፦  በአዲስ አበባ ከተማ  እየተከናወነ 
ባለው የኮሪደር ልማት ለሚነሱ  ዜጎች  በቂ የገንዘብና 
የመሬት  ካሳ  መዘጋጀቱን ከንቲባዋ አዳነች አቤቤ 
ተናገሩ። 

ከንቲባዋ ትናንት የኮሪደር ልማቱን አስመልክቶ 

ለኮሪደር ልማት ተነሺዎች ተመጣጣኝ 
የገንዘብና የመሬት ካሳ እየተሰጠ ነው

ከጋዜጠኞች ጋር በነበራቸው ቆይታ እንደተናገሩት፤ 
ለዓድዋ ድል መታሰቢያ ሙዚየምና አካባቢ  ተነሺዎች 
ብቻ  ከአንድ ነጥብ አምስት ቢሊዮን ብር በላይ ካሳ 
ተዘጋጅቶ እየተሰጠ ይገኛል።  ለአንዳንድ ሰዎች በሕጉ 
መሠረት ከነበራቸው ቦታ  በላይ ያለው ስፋት መሬት 
እንዲወስዱ ተደርጓል። 

ከንቲባ አዳነች አቤቤ

ሳሙኤል ወንደሰን

ዜና

ሄለን ወንድምነው

አዲስ አበባ፡- በመዲናዋ ፍተሻ ከተደረገባቸው 20 
ሺህ ተቋማት የአደጋ ደህንነት መስፈርትን ያሟሉት 33ቱ 
ብቻ መሆናቸውን የአዲስ አበባ እሳትና አደጋ ስጋት ሥራ 
አመራር ኮሚሽን አስታወቀ፡፡

የአዲስ አበባ እሳትና አደጋ ስጋት ሥራ አመራር 
ኮሚሽን የአደጋ ስጋት ቅነሳ ዘርፍ ምክትል ኮሚሽነር 
ይክፈለው ወልደመስቀል ለኢትዮጵያ ፕሬስ ድርጅት 
እንደገለጹት፤  በአዲስ አበባና በዙሪያዋ የሚገኙ ተቋማት 
የአደጋ ደህንነት መስፈርትን እንዲያሟሉ ኮሚሽኑ 
የማስተማር፣ የመከታተልና የመቆጣጠር ሥራን እየሠራ 
ነው፡፡ 20 ሺህ በሚደርሱ ሆቴሎች፣ ድርጅቶች፣ 
ኢንዱስትሪዎች እና ሌሎች ተቋማት ላይ በተደረገው 
የፍተሻ ሥራ የአደጋ ደህንነት መስፈርትን አሟልተው 
የተገኙት 33ቱ ብቻ ናቸው፡፡

ተቋማት እንደ ሕንፃቸው ሁኔታ፣ እንደሚሰጡት 
አገልግሎትና በሰው ኃይላቸው ብዛት ማሟላት 
የሚገባቸው 26 የሚደርሱ ዓለም አቀፍ የደህንነት 
መስፈርት መኖራቸውን አመልክተዋል፡፡

የእሳት ማጥፊያ መሳሪያ፣ የእሳት አደጋ ከመከሰቱ 
በፊት የሚያሳወቁ መሳሪያዎች፣ የአደጋ መውጫ፣ 
በድንገተኛ አደጋ መቆጣጠር የሰለጠነ ባለሙያ፣ ሕንፃዎች 
የሚገነቡበት ግብዓቶች እሳትን ሊቋቋሙ የሚችሉ 
መሆን እንዳለባቸው በዓለም አቀፍ የደህንነት መስፈርቱ 
የተካተቱ መሆናቸውን ጠቅሰዋል፡፡ 

ዓለም አቀፍ የደህንነት መስፈርቱን መነሻ በማድረግ 
በማዕከል እና በሁሉም ቅርንጫፍ ጽህፈት ቤት ባሉ 
ባለሙያዎች ተቋማት ማሟላት ያለባቸውን የደህንነት 
መስፈርት በተመለከተ የማስገንዘብ፣ የመከታተልና 
የመቆጣጠር ሥራ እየተሠሩ ነው ብለዋል፡፡

ከከተማው የግንባታን ፈቃድ ጋር በጋራ በመሆን 

በመዲናዋ ከተፈተሹ 20 ሺህ ተቋማት የደህንነት መስፈርት 
ያሟሉት 33ቱ ብቻ ናቸው

በቀጣይ የሚገነቡ የተቋማት ሕንፃዎች  ዲዛይናቸው 
ሲወጣ ጀምሮ የአደጋ ደህንነት መስፈርትን ያካተተ 
እንዲሆን እየተሠራ ነው ሲሉ ተናግረዋል፡፡

በ20 ሺህ ተቋማት ላይ የፍተሻ ሥራ ተከናውኖ 
መስፈርቱን አሟልተው የተገኙት 33 ብቻ መሆናቸውን 
ገልጸው፤ በሚሰጣቸው ግንዛቤ መሠረት መስፈርቱን 
ካላሟሉ ከሚመለከታቸው ተቋማት ጋር በመሆን በሕጉ 
መሠረት ርምጃ መውሰድ ይጀመራል ብለዋል፡፡

እንደ ሀገር አስገዳጅ የደህንነት መስፈርት 
አለመኖሩ፣ ለደህንነት ያለው ትኩረት አናሳ መሆን፣ 
ክትትል ለሚያደርጉ ባለሙያዎች ተባባሪ ያለመሆን 
እና በባለሙያዎች የሚሰጠውን ምክረሃሳብ ተግባራዊ 
አለማድረግ በርካታ ተቋማት መስፈርቱን እንዳያሟሉ 
ምክንያት መሆኑን አስረድተዋል፡፡    

በርካታ ተቋማት የደህንነት መስፈርቱ ሳይወጣ 
የተገነቡ በመሆናቸው መስፈርቱን ለማሟላት ከፍተኛ 

ወጪ የሚጠይቅ መሆኑና ሌሎች ምክንያቶችን ታሳቢ 
በማድረግ መስፈርቱን ለማሟላት ጊዜ እየወሰዱ መሆኑን 
ተናግረዋል፡፡ 

በቀጣይ ምንም ዓይነት ምክንያት ተቀባይነት 
እንደማይኖረው እንዲሁም በመጀመሪያ ደረጃ 
በሚሰጣቸው የማስጠንቀቂያ ደብዳቤ መስፈርቱን 
ማሟላት ካልቻሉ 100 ሺህ የሚደርስ የገንዘብ ቅጣት 
እንደሚቀጡ ጠቁመው፤ በዚህም ማስተካከል ካልቻሉ 
ንግድ ፈቃድ እስከመቀማትና ድርጅቱን እስከመዝጋት 
ድረስ ርምጃ እንደሚወሰድ ገልጸዋል፡፡

የደህንነት መስፈርት ላሟሉ ሆቴሎች እውቅና 
የመስጠት፣ መስፈርቱን ለማሟላት እንቅስቃሴ 
ያልጀመሩት ላይ በሕጉ መሠረት ርምጃ መውሰድ እና 
መስፈርቱን ላላሟሉ ግንዛቤ መፍጠር እና የክትትል 
ሥራውን አጠናክሮ መቀጠል  የትኩረት አቅጣጫዎች 
መሆናቸውን ጠቁመዋል፡፡

አማን ረሺድ

አዲስ አበባ፡-  በዓመት ከ500 በላይ ዜጎች የልብ 
ሕክምና እየሰጠ እንደሚገኝ የኢትዮጵያ የልብ ሕሙማን 
ሕፃናት መርጃ ማዕከል አስታወቀ።

በማእከሉ የሕዝብ ግንኙነትና ኮሙኒኬሽን ባለሙያ 
ምህረትአብ ኤርሚያስ (ዶ/ር) ለኢትዮጵያ ፕሬስ 
ድርጅት እንደገለጹት፤ በዓመት ለአንድ ሺህ 500 ዜጎች 
የልብ ሕክምና አገልግሎት የመስጠት አቅም ቢኖረውም 
አሁን ላይ ከ500 በላይ ለሆኑ ዜጎች አገልግሎት እየሰጠ 
ይገኛል።

እንደ ምህረትአብ (ዶ/ር) ገለጻ፤ ማእከሉ የልብ 
ሕመም ችግር ያለባቸው ሕፃናትን የቀዶ ጥገና፣ የጽኑ 
ሕክምና፣ ከልብ ጋር ተያያዥነት ያለው ሕመም ምርመራ 
እንዲሁም የተመላላሽ ሕክምና አገልግሎት በነፃ እየሰጠ 
ነው።

ከሰባት ሺህ በላይ ዜጎች ሕክምናውን ለማግኘት 
ወረፋ እየጠበቁ ናቸው ያሉት ምህረትአብ (ዶ/ር)፤ 
አሁን ላይ 20 ሺህ ዜጎች በማእከሉ የሕክምና ክትትል 
እየተደረገላቸው መሆኑን ገልጸዋል።

በሳምንት 12 ሕፃናት የልብ ቀዶ ጥገና ሕክምና 
እንደሚያገኙ ገልጸው፤ በልጅነታቸው ሕክምናውን 
ሳያገኙ ቀርተው በሕመሙ ለሚሰቃዩ ሰዎችም አገልግሎት 
እየተሰጠ ነው ብለዋል።

ማዕከሉ ቋሚ ገቢ የሌለውና በድጋፍ የሚሠራ 
እንዲሁም የልብ ሕክምና ከፍተኛ ወጪ የሚያስወጣ 
መሆኑ በሙሉ አቅሙ እንዳይሠራ እንዳደረገው 
ገልጸዋል።

ለበርካቶች የልብ ሕመም መፍትሔ ለመስጠት 
ማዕከሉ እየተጋ እንደሚገኝ አመልክተው፤ የሁሉንም 
ከፍተኛ ትብብር እንደሚሻ ነው የተናገሩት።

ማእከሉ ለልብ ሕሙማን ሕፃናት ለሚሰጠው 
አገልግሎት የሕክምና ቁሳቁስ እና የገንዘብ ድጋፍ ችግር 
እያገጠመው መሆኑንም ጠቁመዋል።

ማዕከሉ አገልግሎቱን ለሕሙማኑ በሚፈለገው 
ልክ ለመስጠት የተለያዩ የገቢ ማሰባሰቢያ አማራጮችን 
በመጠቀም እየተንቀሳቀሰ ይገኛል ብለዋል።

ማዕከሉ ላለፉት 30 ዓመታት በሚያገኘው የበጎ 
አድራጊዎች ድጋፍ ሕፃናትን የሕክምና አገልግሎት 
እንዲያገኙ ወደ እስራኤል፣ ህንድ፣ ስፔንና ግብጽ ሀገራት 
እንደሚልክ ገልጸው፤ አሁን ላይ ሕክምናውን በሀገር 
ውስጥ የሕክምና ባለሙያዎች እየተሰጠ ይገኛል ብለዋል። 

የኢትዮጵያ የልብ ሕሙማን ሕፃናት መርጃ ማዕከል 
አላቂ እቃዎችና የገንዘብ ድጋፍ ከድርጅቶች እንዲሁም 
ከማህበረሰቡ በማሰባሰብ ለሕሙማኑ አገልግሎቱን 
እየሰጠ እንደሚገኝ አስረድተዋል።

በተለያዩ አጋጣሚዎች አባላትን በቋሚነት 
በመመዝገብ  በየዓመቱ የገንዘብ ድጋፍ እንዲያደርጉ 
እየተሠራ መሆኑንም አስረድተዋል።

ሁሉም የማህበረሰብ ክፍል ማእከሉን እንዲጎበኙና  
የአቅማቸውን ድጋፍ  እንዲያደርጉ ምህረትአብ (ዶ/ር) 
ጥሪ አቅርበዋል።

ማዕከሉ በዓመት 
ከ500 በላይ ዜጎች 

የልብ ሕክምና 
እየሰጠ ነው

ማህሌት አብዱል

ከተንጣለለው የቃሪያ ማሳ ደርሰናል። በስተቀኝ ደግሞ 
ሽንኩርት፣ ኪያር፣ ጥቅል ጎመን፣ ዝኩኒና ሌሎችም የጓሮ 
አትክልቶች በስፋት ተተክለው ይታያሉ። በቅርብ ርቀት 
ደግሞ በርከት ያሉ ሴቶችና ወጣቶች የቀሩ ምርቶችን 
በመሰብሰብ ሥራ ተጠምደዋል። ይህ ከ30 ሄክታር በላይ 
የሚልቀው ማሳ ታዲያ ከዓመታት በፊት ከባህር ዛፍ ውጪ 
ምንም አገልግሎት የማይሰጥ ሜዳ እንደነበር ከአካባቢው 
አርሶ አደሮች ነግረውናል። 

ወጣት ዳንኤል ሽፈታ እዚሁ ቸሃ ወረዳ ወድሮ 
ቀበሌ ላይ ነው ተወልዶ ያደገው። ከሰመራ ዩኒቨርሲቲ 
በሆርቲካቸር ትምህርት ዘርፍ ተመርቆ በእርሻ ሥራ 
ለመሰማራት ከአራት ጓደኞቹ ጋር ይመክራል፤ የራሳቸውን 
ሥራ ለመጀመር የሚያግዛቸውን 70 ሺ ብር ከቆጠቡ 
በኋላ ከቸሃ ወረዳ 28 ሺ ብር ብድር፣ ምርጥ ዘርና እንደ 
የውሃ ፓምፕ የመሳሰሉ ግብዓቶችን በማግኘት በአንደኛው 
ጓደኛቸው አባት ጓሮም ሽንኩርትና ሌሎች አትክልቶችን 
ማልማት ይጀምራሉ። 

ከአንድ ሄክታር በማይልቀው መሬት ላይ አልምተው 
70 ሺ ብር ሲያገኙ ልባቸው የበለጠ ለማልማት ተነሳሳ፤ 
እናም ከአንድ ሄክታር ወደ ሁለት፤ ከሁለት ወደ ሦስት 
ሄክታር መሬት አሰፉ። የምርት አይነታቸውንም ከዚህ 
ቀደም በአካባቢው ኅብረተሰብ ብዙም ያልተለመዱ ግን 
ደግሞ በከተሞችና በውጭ ገበያ ተፈላጊ የሆኑ እንደ አበባ 
ጎመን፣ ብሮኮሊና ኪያር ያሉ የጓሮ አትክልቶችን እንዲያለሙ 
ወረዳው ሰባት ሄክታር መሬት አመቻቸላቸው። እነዚህ 
ብርቱ ወጣቶች ታዲያ ሳይታክቱ ማልማታቸውን 
ቀጠሉና እድገታቸውን ጨመሩ። ይህን ያየው የወረዳው 
አስተዳደርም የብድር አቅርቦቱን ወደ 300 ሺ ብር ከፍ 
አደረገላቸውና አቅማቸውን አጎለበቱ።

‹‹በአሁኑ ጊዜ  የእርሻ መሬታችን 30 ሄክታር ሲሆን 
በዚህም ጎመን፣ ቲማቲም፣ ሽንኩርት፣ ብሮኮሊ፣ አበባ 

ከሥራ አጥነት ወደ ቀጣሪነት የተሸጋገሩ  የቸሃ ወጣት 
አርሶአደሮች

ጎመን፣ ሃብሃብና ሌሎችም ተፈላጊ ምርቶችን በስፋት 
በማልማት ለገበያ እናቀርባለን›› የሚለው ወጣት ዳንኤል፤ 
በተለይም በወረዳው  አማካኝነት በተፈጠረላቸው የገበያ 
ትስስር በመጠቀም ያለ ብዙ ድካምና እንግልት ምርታቸውን 
ወደ ተጠቃሚው እንደሚያደርሱ ይገልጻል። በአሁኑ ወቅት 
ካፒታላቸውን ወደ አስር ሚሊዮን ብር ማድረሳቸውን 
አመልክቶ፤ ከ100 በላይ ለሚልቁ የአካባቢው ወጣቶች 
በቋሚነት የሥራ እድል መፍጠራቸውን ያመለክታል። 

በተጨማሪም በየቀኑ ከ100 በላይ ለሚሆኑ ዜጎች  
በእርሻው ላይ በጊዜያዊነት ተቀጥረው የሚሰሩበት ሁኔታ 
የተመቻቸላቸው መሆኑንም ይጠቅሳል። 

ወጣት ዳንኤል እንደሚገልጸው፤ ምርቶቻቸውን 
አጎራባች ወረዳዎችና የክልሉ ዞኖች በስፋት ከማቅረብ 
በዘለለ፤ በኢትዮጵያም ሆነ በውጭ ገበያ ተወዳዳሪ ሆነው 
ለመቅረብ ተግተው እየሠሩ ነው። በአሁኑ ወቅትም 
ጥሩና ምርታማ ዘሮችን በማባዛት ለአዳዲስ ማህበራትና 
አርሶአደሮች ያሰራጫሉ፤ ይህንንም ዘር የማባዛት ሥራቸውን 
በማጠናከር  ክልሉ  የግብርና ምርትና ምርታማነት 
እንዲጎለብት የበኩላቸውን ሚና እየተወጡ ነው ያሉት።

በተጓዳኝም  የእርሻ ተረፈ ምርታቸውን በማቀነባበርና 
መኖ በማዘጋጀት ከብቶችን የማደለብና የወተት ልማት 
ሥራ ለመሥራት ማቀዳቸውን ወጣቱ አርሶአደር ይናገራል። 
ውጥናቸው መሳካት ግን አሁን ያለው የብድር መጠን ሊሻሻል 
እንደሚገባ ሳይጠቁም አላለፈም።  በሌላ በኩል ደግሞ 
ከተለያዩ ከፍተኛ ትምህርት ተቋማት ተመርቀው ቁጭ 
ያሉ ወጣቶች ከተስፋ መቁረጥ ውስጥ ወጥተው እንደእነሱ 
መንግሥት ያመቻቸውን ምቹ እድል እንዲጠቀሙ ነው 
የመከረው።

የጉራጌ ዞን ግብርና መምሪያ ምክትል ኃላፊና የእርሻ 
ዘርፍ ኃላፊ አቶ አክሊሉ ካሳ  እንደሚናገሩት፤ ዞኑ በዋናነትም 
በበጋ መስኖ ልማት ከ30 ሺ ሄክታር መሬት ላይ የተለያዩ 
ሰብሎችን እያመረተ ይገኛል። ከዚህም ውስጥ  ወደ 5 ነጥብ 
5 ሚሊዮን ኩንታን ምርት መሰብሰብ ችሏል። ዞኑ በስሩ ባሉ 
የወረዳና ቀበሌ መዋቅሮች የሚገኙ አርሶአደሮችን የመደገፍ 
ሥራ እያከናወነ  ነው። በተጨማሪም እንደእነ ዳንኤል 
ድህነትን ታሪክ የሚያደርጉ በርካታ ወጣቶችን በመፍጠር 
የአካባቢውን ብሎም እንደሀገርም በምግብ እህል ራስን 
የመቻል እንቅስቃሴ ከግብ እንዲደርስ እየተሠራ ነው።

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

መንግሥት በግርብናው ዘርፍ ያከናወናቸውን ተግባራት ተከትሎ ምርትና ምርታማነቱ እየጨመረ መጥቷል፡፡ በዚህ 
ረገድ መንግሥት ብዙ ቢሊዮን ብር እየመደበ በየዓመቱ ማዳበሪያ በድጎማ እያቀረበ ይገኛል፡፡ ቴክኖሎጂ ለመጠቀም ሰፊ 
እድል የሚሰጠው የኩታ ገጠም እርሻ መስፋፋትም ሌላው ትኩረት የተሰጠው ነው፡፡

በዝናብ ጥገኝነት ላይ ተመስርቶ በዓመት አንዴ እየተመረተ የኖረውን የግብርና ልማት ለመለወጥም ከቅርብ ዓመታት 
ወዲህ የበጋ መስኖ ስንዴ ልማትን በማስፋፋት በዓመት ሦስቴ ማምረት መቻሉም ለምርትና ምርታማነቱ እድገቱ ከፍተኛ 
አስተዋጽኦ አድርጓል፡፡

በተለይ የበጋ መስኖ ስንዴ ልማቱ ተጠናክሮ ቀጥሏል፡፡ በበጋ መስኖ ስንዴ ልማቱ የሚሸፈነው መሬት ልማቱ 
በተጀመረበት ዓመት ከነበረበት ሦስት ሺህ አምስት መቶ ሄክታር ዘንድሮ ከሦስት ሚሊዮን ሄክታር በላይ ደርሷል፡፡ 
ልማቱ ሲጀመር ከተገኘው 100 ሺህ ኩንታል ምርትም፣ ዘንድሮ  ወደ 120 ሚሊዮን ኩንታል ደርሷል፡፡ 

ለግብርናው ምርትና ምርታማነት እድገት አስተዋጽኦው ከፍተኛ እንደሆነ የሚታመንበት የግብርና ሜካናይዜሽንም 
እየተስፋፋ ነው፡፡ አርሶ አደሮች ትራክተሮችን ኮምባይነሮችን መግዛት የሚያስችሏቸው ሁኔታዎች በኢትዮጵያ ልማት 
ባንክ በኩል ተመቻችተዋል፤ የኢንተርፕራይዞቹ ብዛትና የሚሰጡትም አገልግሎት እየጨመረ ነው፡፡ 

በአንጻሩ ደግሞ ምርትና ምርታማነቱን የማሳደጉን ሥራ አመድ አፋሽ የሚያደርግ ሁኔታም በሀገሪቱ ተንሰራፍቷል፡
፡ ይህ የዘርፉ ዋንኛ ችግር ሆኖ የዘለቀው የአፈር አሲዳማነት ነው፡፡ ከግብርና ሚኒስቴር የተገኘ መረጃ እንዳመለከተው፤ 
ወደ ሰባት ሚሊዮን  ወይንም አሁን ከሚታረሰው መሬት 43 ከመቶው በአሲዲቲ እየተጠቃ ነው፡፡  ከዚህም ውስጥ ሦስት 
ሚሊዮኑ   በከፍተኛ ደረጃ በአሲዲቲ ተጠቅቷል፡፡

ከዚህ አኳያ በዚህ መሬት ላይ ማዳበሪያ መጠቀም ቢቻል እንኳ  በቂ ምርት ሊገኝበት እንደማይችል መረጃዎች 
ያስገንዝባሉ፡፡ መንግሥትም ይህንን ችግር በሚገባ ተገንዝቦ የአፈር አሲዳማነትን የማከም ሥራን በትኩረት እያከናወነ 
ይገኛል፡፡ ግብርና ሚኒስቴር በዚህ በጀት ዓመት የአፈር አሲዳማነትን ለማከም ንቅናቄ እንደሚያደርግ ባለፈው ዓመት 
ባስታወቀው መሠረት ሰሞኑን ወደ ንቅናቄው ገብቷል፡፡ 

በ2016/17 የምርት ዘመን አሲዳማ መሬትን ለማከም የሚረዳ የግብርና ኖራ አቅርቦትና ስርጭት ሀገራዊ ማስጀመሪያ 
የንቅናቄ መርሀ ግብር በቅርቡ በተካሄደበት ወቅት እንደተጠቆመው፤ በዚህ ንቅናቄ በመላ ሀገሪቱ ከ100 ሺህ ሄክታር በላይ 
አሲዳማ መሬትን በማከም ምርታማነትን ለማሳደግ ታቅዷል፡፡  

በንቅናቄ መድረኩ ላይ እንደተጠቆመው፤ የሀገር ህልውና የብዙ ነገሮች ድምር ውጤት ሲሆን፤ ምርትና ምርታማነትን 
ማሳደግ ደግሞ የብዙ ችግሮች መፍትሔ ነው፡፡ የኑሮ ውድነትን የመቀነስ አጀንዳ ሲነሳም ምርትና ምርታማነት ላይ 
ትኩረት ማድረግን ይጠይቃል፡፡ አጠቃላይ የሀገር ኢኮኖሚ እድገት የሚመጣውም ምርትና ምርታማነትን ማረጋገጥ 
ሲቻል ነው፡፡ 

ይህን ምርታማነት አጠናክሮ ለማስቀጠል የተያዘው ንቅናቄ ፋይዳ ከፍተኛ ይሆናል፡፡ መረጃዎች እንደሚያመለክቱት፤ 
ይህ በአፈር አሲዳማነት የተጠቃ ማሳ በግብርና ኖራ ቢታከም  ምርትና ምርታማነትን ከ10 ኩንታል በሄክታር ወደ 40 
እና 50 ኩንታል ማሳደግ ይቻላል፡፡ 

በዚህም በሀገሪቱ አሲዳማ አፈርን በግብርና ኖራ በማከም የሰብል ምርትና ምርታማነትን ማሳደግም ተችሏል፡፡ 
የግብርና ኖራ የተጨመረባቸው ማሳዎችም ከፍተኛ የምርት ጭማሪ ማሳየት የቻሉ ሲሆን፤ ለአብነትም ስንዴ 71 በመቶ፣ 
ገብስ መቶ በመቶ፣ በቆሎ 28 በመቶ ባቄላ 88 በመቶ ምርታማነትን ማሳደግ ተችሏል፡፡ 

የአፈር አሲዳማነት የሀገራችን ምርታማነት ጸር መሆኑ እስከታወቀ ድረስ ይህን አሲዳማነት በሚገባ መፋለም ወቅቱ 
የሚጠይቀው አብይ ተግባር ነው፡፡  አሲዳማ አፈርን በማከም በዚህ ልኩ ምርታማነትን ማሳደግ ከተቻለ፣ ንቅናቄው 
የሚጠይቀውን ሁሉ በማሟላት የማከሙን ሥራ በስፋት ማካሄድ ይገባል፡፡ 

መንግሥት ኢሲዳማነቱን ለማከም የያዘው ቁርጠኛ አቋምና ወደ ትግበራ በዚህ ልክ መግባቱ ለግብርናው ዘርፍ 
ምርትና ምርታማነት እድገት ያለውን ቁርጠኝነት አጠናክሮ መቀጠሉን ያመለክታል፡፡ ይህ ሥራ ግን በመንግሥት 
ቁርጠኝነት ብቻ የሚፈጸም አይደለም፡፡ የአፈር አሲዳማነትን ለማከም የተጀመረው ይህ ቁርጠኛ እርምጃ የተለያዩ 
ወገኖችን ርብርብ ይጠይቃል፡፡ ሌሎች የዘርፉ ተዋንያንም ለእዚህ ሀገራዊ ተግባር ቅድሚያ ትኩረት በመስጠት በዘርፉ 
እየተመዘገበ ያለውን ምርትና ምርታማነት ለማሳደግ ርብርባቸውን ማጠናከር ይኖርባቸዋል፡፡

ለእዚህ ታላቅ ተልእኮ የሚያስፈልገው የግብርና ኖራ በሀገሪቱ በስፋት እንደሚገኝ ይታወቃል፡፡ አፈሩን አዘጋጅቶ 
በማቅረብ በኩል ያሉት ፋብሪካዎች ውስን መሆናቸው ይገለጻል፡፡ ለተያዘው ዓመት ንቅናቄ ያሉትን የኖራ ፋብሪካዎች 
አቅም አሟጦ መጠቀም ያስፈልጋል፡፡ የአፈር አሲዳማነቱ የደቀነው ስጋት ከፍተኛ እንደመሆኑ፣ በቀጣይ ተመሳሳይ 
ፋብሪካዎች ወደዚህ ሥራ እንዲገቡ መሥራት ትኩረት ሊሰጠው የሚገባ ተግባር መሆን ይኖርበታል፡፡

መንግሥት ለግብርናው ዘርፍ ካለው ቁርጠኝነት ተጨማሪ ፋብሪካዎች ወደ ልማቱ እንዲገቡ ለሚደረገው ጥረት 
ትልቅ አቅም ተደርጎ መወሰድና መሥራት ያስፈልጋል፡፡ የአፈር አሲዳማነቱን ለማከም የተጀመረው ሰፊ ርብርብ፣ ይህን 
ለማድረግ የሚያስፈልገው የግብርና ኖራ በሀገሪቱ በስፋት መገኘቱ ተጨማሪ ፋብሪካዎች  ወደ ልማቱ እንዲመጡ እድል 
የሚከፍት እንደመሆኑ፤ የግሉ ዘርፍም በእዚህ ርብርብ  ለመሳተፍ ዝግጁ መሆን ይኖርበታል፡፡ 

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ለብስራት

አነስ ያለች የገጠር ቀበሌ ነች። የአካባቢዋ 
ልምላሜ ዓይን የሚገዛ ነው። ከዳር ዳር አረንጓዴ 
ምንጣፍ መስሎ የተዘረጋው ቡቃያ ልብን የሆነ 
አንዳች ስሜት እንዲሰማ ያደርጋል። ከየጎጆዎቹ የሳር 
ክዳን ላይ የሚትጎለጎለው ጭስም ለአካባቢው ሌላ 
ድባብ ሰጥቶታል። ግብርና ሥራቸውም ኑሯቸውም 
የሆኑ የአካባቢው ነዋሪዎች ቡቃያው ለአረም 
እስኪደርስ በየደጃፋቸው አረፍ የሚሉበት ወቅት 
ነው። ይሄን ጊዜ ጠላውንም ምግቡንም በአይነት 
በአይነት ለማሰናዳት ከግብርና በተረፈ ጉልበቷ 
የምትታትረው ሴቷ ናት።

መብራት አይታ የማታውቀውን የገጠር ጎጆ 
በብርሃን ለመሙላት፤ ገበያ ወርዶ ላንባ መግዛት 
የእሷን ጉልበት ይጠይቃል። የቤቱን ሙቀት 
ለመጠበቅም ምድጃ የሚፈልገውን እንጨት 
ለማምጣትም አሁንም ሴቷ ጫካ ገብታ እንጨት 
ለቅማ ተሸክማ መምጣት አለባት። ጠላ ለመጥመቅ 
ለሰባት ቀናት የተዘፈዘፈውን ደረቆት ለመቁላትም 
የሚሆኑ ወፋፍራም እንጨቶችን አዘጋጅታ ሌሊት 
ተነስታም ለማዘጋጀት ኃይልና ብርሃን ወሳኝ ነው፡፡ 
ከዚህ በኋላ እንደገና  ማልዳ ለቤተሰቡ ያሰናዳችውን 
ቁርስና ቡና ከአፍ ካደረሰች በኋላ ደግሞ ከሴት 
ልጆቿ ጋር በመተባበር የተቆላውን ደረቆት ሙሉ 
ቀን በእጇ ስትፈጭ ትውላለች።

ለድግሱም ፣ለማህበሩም፣ ለደቦውም ብቻ 
ባጠቃላይ ለሚያስፈለግ ድግስ በሙሉ እንጨት 
ከመልቀም አንስቶ ምግቡም መጠጡም ተሰናድቶ 
ሰው አፍ እስኪደርስ ድረስ የሴቷ ሙሉ አቅም ፈሶ 
አይኗ በጭስ ተጨናብሶ ወገቧ ጎብጦ ያለእድሜዋ 
አርጅታ እንድታልፍ ትሆናለች። ከጉልበት ጠያቂው 
ሥራ በተጨማሪም አርግዞ መውለድ፤ ልጅ 
ማሳደግም አሁንም የሴቷን ሙሉ አቅም የሚፈልግ 
ተግባር ነው።

ይህ ሰቆቃ በእኔ ይብቃ ያለች እናትም ልጆቿን 
ትምህርት ቤት ብትልክም ልጆቿ ትምህርት 
ቤት ከመሄዳቸው በፊት በሌሊት ተነስተው ውሃ 
ቀድተው ነው ጉዞን የሚጀምሩት።  ልጆችም 
ትምህርት ቤት እንዳይረፍድባቸው እህል ቢጤ 
አፋቸው ላይ ጣል የሚያደርጉትም መንገድ ላይ 
ነው ። ቀን ትምህርቱና መንገዱ አድክሟቸው ቤት 
ሲያደርሳቸው ቤት የተገኘችውን ቀማምሰው ወንድ 
ልጆች ደብተራቸውን ይዘው ለእረኝነት ሲወጡ 
ሴቶቹ ልጆች ቤት ማጀት ውስጥ እናታቸውን 
ሲያግዙ ያመሻሉ።

ሥራው ሲያበቃ ምሽቱን የቤት ሥራ 
ለመሥራትም ሆነ የተማሩትን ለመመልከት ኩራዝ 
አብርተው የሚያመሹ ሲሆን፤ ጭሱ አፈንጫቸውን 
ሞልቶ ለተለያዩ ችግሮች ያጋልጣቸዋል። ላንባ 
መግዣው ሳንቲም ሲያጥርም ሆነ በተለያየ ምክንያት 
ሲጠፋ ማጥናቱም ቀርቶ በጨለማ ይታደራል።

በዚህ ሁሉ ሰቆቃ ውስጥ ኑሯቸውን ለሚገፉት 
ሴቶች መሰረተ ድንጋዩ ከተጣለ 13ኛ ዓመቱን 
ያስቆጠረው ታላቁ የኢትዮጵያ ህዳሴ ግድብ 
ግንባታ ይዞ የሚመጣው ተስፋ ብሩህ ነው። የኃይል 
አቅርቦቱ በቀጭኑ መስመር የገጠር መንደሮችን 
በሙሉ ሲያዳርስ ጭስ ያጠፋው አይን ዳግም 
በተስፋ ይበራል። 

ይህ ተስፋ የተጣለበት ታላቁ የኢትዮጵያ 
ህዳሴ ግድብ ግንባታ ከተጀመረ ማክሰኞ 13ኛ 
ዓመቱን ይደፍናል፡፡ የግድቡ ግንባታ ከዛሬ 13 
ዓመታት በፊት መጋቢት 24 ቀን 2003 ዓ.ም ነበር 
የተጀመረው፡፡ በወቅቱ ጠቅላይ ሚኒስትር የነበሩት 
አቶ መለስ ዜናዊም ኢትዮጵያ በታላቁ የዓባይ ወንዝ 

ላይ ከአፍሪካ ቀዳሚ ከዓለም ደግሞ ተጠቃሽ የሆነ 
ግዙፍ ግድብ መገንባት መጀመሯን በማብሰር በይፋ 
የመሠረት ድንጋዩን አኑረዋል፡፡

ከዚያም ወዲህ ግድቡ በበርካታ ውጣ ውረዶች 
ውስጥ አልፏል፡፡ የነበሩበትን እንደ ጨለማ የከበዱ 
ዲፕሎማሲያዊ ጫናዎች ተሻግሮ ከወር በፊት 
የመጀመሪያውን ኃይል ለማመንጨት ችሏል፡፡ 
ኢትዮጵያውያን ራሳቸው መሐንዲስም የፋይናንስ 
ምንጭም ሆነው ይገነቡታል የተባለለት ግድቡ 5 
ዓመታትን እንደሚፈጅ ነበር በወቅቱ የተገለጸው፡፡ 
ሆኖም ግንባታው በተለያዩ  ምክንያቶች ተጓቶ እነሆ 
13ኛ ዓመቱ ላይ ደርሷል። 

ለውጥ ከመጣበት ከ2010 ዓ.ም ወዲህም 
በግድቡ የግንባታ ፕሮጀክት ተስተውለዋል የተባሉ 
ህጸጾች ተነቅሰውና የኤሌክትሮ ሜካኒካል ሥራዎች 
ተቋራጩን እስከ መቀየር እንዲሁም የተርባይኖቹን 
ቁጥር ከ16 ወደ 13 እስከመቀነስ የደረሱ እርምጃዎች 
ተወስደው ግንባታው ቀጥሎ አሁን አጠቃላይ 
ግንባታው ወደመጠናቀቁ ቀርቧል።

ከታላቁ የኢትዮጵያ ህዳሴ ግድብ ማስተባበሪያ 
ፕሮጀክት ፅህፈት ቤት የተገኘው መረጃ 
እንደሚያመለክተው የግድቡ ሥራ ተጠናቆ 95 
በመቶ ላይ ደርሷል። ጉባ ላይ የከተመው ይህ ታላቁ 
የህዳሴ ግድብ በአሁኑ ወቅት ከ42 ቢሊዮን ሜትር 
ኩዩብ በላይ ውሃ ይዟል።

ኢትዮጵያውያን ከመቀነታቸው ፈተው፤ 
ካላቸው ላይ አውጥተው የሰበሰቡት ገንዘብም 
በአስራ ሦስት ዓመታት ጊዜ ውስጥ 18 ነጥብ 9 
ቢሊዮን ብር መድረሱም ተሰምቷል።

የታላቁ ህዳሴ ግድብ ማስተባበሪያ በተገኘው 
መረጃ መሠረት የሲቪል ሥራው ግንባታው 98 
ነጥብ 9 በመቶ የደረሰ ሲሆን፤ የኤሌክትሪክ 
መካኒካል ሥራዎች አፈጻጸም 76 በመቶ፤ የውሃ 
ማስተላለፊያ የብረታብረት ሥራዎችም 87 ነጥብ 1 
በመቶ መድረስን ተመልክተናል።

ከዚህም በተጨማሪ አጠቃላይ የግድቡ ግንባታ  
የደረሰበት አማካኝ ደረጃ 95 በመቶ ሲሆን ግድቡ 
የያዘው የውሃ መጠን 42 ቢሊዮን ሜትር ኩብ፤ 
ከዋና ግድቡ ኋላ የተኛው ውሃ መጠንም 160 ኪሎ 
ሜትር ነው። ግድቡ ሲጠናቀቅ የሚይዘው የውሃ 
መጠን 74 ቢሊዮን ሜትር ኩብ ሲሆን ከግድቡ 
ኋላ የሚተኛው የውሃ መጠን 256 ኪሎ ሜትር 
መሆኑን ያመለክታል።

አሁን ላይ በሁለት ተርባይኖች እየተመረተ 
ያለው የኤሌክትሪክ ኃይል 540 ሜጋ ዋት ሲሆን፤ 
ግድቡ ሲጠናቀቅ የሚመረተው የኤሌክትሪክ 
ኃይልም 5 ሺ 150 ሜጋ ዋት ነው። በሰአት 
የሚመነጨው ኤሌክትሪክ ኃይልም 15 ሺ670 
መሆኑን ሰምተናል።

ታዲያ ይህ ሁሉ ኃይል ተመርቶ አርሶ አደሩ  
ደጅ ሰተት ብሎ ሲደርስ በእጅ መፍጨት ቀርቶ 
ወፍጮው በቅርብ ሲተከል፤ እንጨት መሸከም 
ቀርቶ ምጣዱም ወጡም በኤሌክትሪክ ምድጃ 
ሲጣድ ጭስ ያጠፋው አይን አይበራም ትላላችሁ? 
ጥቀርሻ አፍንጫቸውን ሞልተው ጥናት ሲሉ 
የሚታመሙት ተማሪዎችስ ሌሊቱን ሙሉ 
አጥንተው ከቁም ነገር ለመድረስ ማን ከልካይ 
ኖሯቸው እላለሁ።

ድካምን ቀናሽ ሀብት የሚያከማች፤ 
ለኢንዱስትሪው አቅም የሚሆነው ይህ ፕሮጀክት 
በፍጥነት አልቆ ወደ ሥራ ሲገባ በተለይም ሴቶች 
ቀናቸው ይበራል። የኃይል አቅርቦቱ ተሟልቶ ከእኛ 
ተርፎ ለጎረቤት ሲቀርብ አይችሉም ላሉቱ ችለን 
ከማሳየት በቀር ምን ደስ የሚል እውነት ይገኛል።

ለዚህም ነው መሰል የዘንድሮው የ13ኛው 
ዓመት መሪ ቃል በኅብረት ችለናል የሆነው። 
እውነትም በኅብረት ችለናል፡፡ 

ታላቅ መፍትሔን ለሴቶች የሰነቀው 
የህዳሴው ግድብ

የአፈር አሲዳማነትን ለማከም የተጀመረ 
ቁርጠኛ ርምጃ የሁሉንም ተሳትፎ ይፈልጋል

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ሔርሞን ፍቃዱ

አዲስ አበባ፡- ሀገራዊ አንድነት የሚያፀኑ ትልልቅ 
የህብር መድረኮች  ለማዘጋጀት  እየተሠራ መሆኑን  
የአዲስ አበባ ባህል፤ የኪነ ጥበብና ቱሪዝም ቢሮ  
አስታወቀ፡፡

በአዲስ አበባ ባህል፣ኪነጥበብና ቱሪዝም 
ቢሮ  የኪነ ጥበብ ዘርፍ ምክትል ኃላፊ አቶ 
ሰርፀ ፍሬስብሐት ለኢትዮጵያ ፕሬስ ድርጅት 
እንደተናገሩት፤ ሀገራዊ ትርክት የሚያፀኑ የኪነ 
ጥበብ ሥራዎች እና የህብር መድረኮችን ለማዘጋጀት 
እንቅስቃሴዎች ተጀምረዋል፡፡ በመሆኑም የዕቅድ 
ሥራዎች  ተጠናቀው  ከቀጣይ ወር ጀምሮ ተግባራዊ 
እንደሚሆኑ ይጠበቃል፡፡ 

  በቅርቡ ‹‹ኢትዮጵያዊነት የሥነ ጥበብ ምናብ 
ሰረገላ የወል ትርክት አለላ›› በሚል የኪነ ጥበብ 
ፌስቲቫል መከበሩን አስታውሰዋል፡፡ ይህ ማለት ኪነ 
ጥበብ ከዚህ በኋላ ለሀገር ልታበረክት የምትችለው 
በሀገር አንድነት እና የጋራ ማንነት ወደ ፊት ሊያቆመን 
የሚችል ትርክት መፍጠር አለባት በሚል ጠንካራ 
ሥራ መሠራቱን ተናግረዋል፡፡

በመሆኑም፤ ሀገራዊ ትርክት የሚያፀኑ ትልልቅ 
የኪነ ጥበብ ሥራዎች እና የህብር መድረኮችን ወርሃዊ 
የሥነጥበብ መድረኮች በስፋት ለመተግበር፤ በተለይ 
ተፅእኖ ፈጣሪ የኪነ ጥበብ ማህበረሰብ ወደ ፊት 
የማምጣት ተግባር ላይ እንደሚሠራ ጠቅሰዋል፡፡ 
መድረኮቹን ለማዘጋጀት የዕቅድ ሥራዎች ተጠናቀው  
ፋይናንስ ሞቢላይዝ በማድረግ ከቀጣይ ወር ጀምሮ 
ተግባራዊ በማድረግ ውጤት ለማምጣት እንደሚሠራ 
አመልክተዋል፡፡

ትኩረት ሰጥቶ መሠራቱ ለተገኘው ውጤት ተጨማሪ 
አቅሞች ሆነዋል ነው ያሉት።

ሥራዎችን በውጤታማነት ለመፈጸምና ፈተናዎችን 
ለመመከት  የተደረገው  ጥረት ውጤት ማስመዝገቡን  
አመልክተው፤ ፕሮጀክቶችን በጥራት፣ በፍጥነት እና ፈጠራ 
በታከለበት መልኩ መፈጸም መቻሉንም ጠቁመዋል።

የፍትሐዊነት መርህን ተከትሎ መሥራትም ሌላኛው 
የፓርቲው  የስኬት መሠረት መሆኑን የገለጹት አቶ አደም፤ 
በዚህም ለሁሉም፣ በሁሉም፣ ከሁሉም የሆነች ኢትዮጵያን 
እውን ለማድረግ እየተሠራ መሆኑን ገልጸዋል።

የፌዴራል ተቋማት ኢትዮጵያዊ መልክ 
እንዲኖራቸውና  የሚሠሯቸው መሠረተ ልማቶች ሁሉንም 
ባማከለ መልኩ  በመከናወን ላይ እንደሚገኙ ጠቅሰው፤ 
በሕዝብ ንቅናቄ ፣ ትውልድ ተሻጋሪ እና የብልጽግና አሻራ 
የሆኑ አመርቂ ሥራዎች መከናወናቸውንም ምክትል 
ፕሬዚዳንቱ ጨምረው ገልጸዋል።

ባለፉት ዓመታት የተመዘገቡ ውጤቶች በብዙ 
ችግሮች መካከል የተገኙ መሆናቸውን ጠቅሰው፤ አሁን 

ላይ በኢትዮጵያ የችግር ምንጭ በመሆን ላይ የሚገኙ 
አካላት ሁለት መልክ አላቸው፡፡ እነዚህም ለውጡን 
በሚገባ የተረዱ ነገር ግን ጥቅማቸው እንደሚነካባቸው 
የሚያስቡ እና የለውጡ ባህሪ፣ አካሄድና ዓላማ ያልገባቸው 
አካላት መሆኑን ጠቅሰዋል።

የሰላም አማራጭ የብልጽግና ፓርቲ ቀዳሚ መርህ 
በመሆኑ ሰላማዊ አማራጮችን አምኖ ለሚመጣ አካል 
ፓርቲያቸው ለውይይት ዝግጁ መሆኑንም ጠቁመዋል፡፡

የልማት ሥራዎችን አጠናክሮ ከመቀጠል ጎን ለጎን  
ባሻገር ሰላምን ማረጋገጥ  ቀጣይ የፓርቲው የትኩረት 
አቅጣጫ  መሆኑን ጠቁመው፤ ከሰላም አማራጭ ውጭ 
የታሪካዊ ጠላቶቻችን አጀንዳ ተቀብለው በኃይል 
ሀገርንና መንግሥትን ለመናድ በሚንቀሳቀሱ አካላት ላይ 
መንግሥት የማያዳግም ርምጃ ይወስዳል። ኅብረተሰቡም 
ይህን መሰል ከፋፋይ ሃሳብ ያላቸውን  ቡድኖችና ግለሰቦች 
ማረምና መታገል ይኖርበታል ብለዋል፡፡

እንደ ሀገር ከገባንበት የሰላም እጦትና የግጭት 
አዙሪት ለመውጣት ብሔራዊ መግባባትን ለመፍጠር  

በመንግሥት ሰፊ ትኩረት የተሰጠባቸው፣ የሽግግር ፍትሕ 
ሥርዓት እና የሀገራዊ ምክክር ኮሚሽን ስኬታማ እንዲሆኑ 
ሁሉም ባለድርሻ አካላት የድርሻቸውን እንዲወጡም ጥሪ 
አቅርበዋል፡፡

በቀጣይ  ፓርቲው ለሕዝቡ የገባውን  ቃል በተግባር 
ሙሉ ለሙሉ የምንፈጽምበት ነው ያሉት አቶ አደም፤ 
ሕዝባችንን አስተባብረን በመሥራት  ተግዳሮቶችን ወደ 
ዕድል እየቀየርን መጓዝ  ይገባናል ነው ያሉት።

በተለይ የኑሮ ውድነትን፣ የሥራ አጥነት፣ የመልካም 
አስተዳደር ችግሮችንና ብልሹ አሠራሮችን ለመቅረፍ 
በትኩረት እንሠራለን ብለዋል፡፡ 

የብልጽግና ፓርቲ ሥራ አስፈጻሚ ኮሚቴ አባል እና 
የፌዴራል አደረጃጀት ኮሚቴ ሰብሳቢ  አለሙ ስሜ (ዶ/ር) 
በበኩላቸው፤ ባለፉት የለውጥ ዓመታት የተመዘገቡ 
ስኬቶች የኢትዮጵያን ብልጽግና አይቀሬነት የሚያረጋግጡ 
መሆናቸውን ገልጸዋል።

ብልጽግና የዘመናት የፖለቲካ ስብራትን በዕውቀት 
እና በእውነት እየጠገነ እንደሚገኝም ገልጸው፤ ፓርቲው 

ለሕዝብ ጥያቄ ምላሽ የሚሰጡ ጠንካራ ተቋማት 
እንዲገነቡ በመሥራት ላይ መሆኑን ተናግረዋል፡፡ 

ለሌሎች ሀገራት የዕድገት መሠረት የሆኑ 
ቴክኖሎጂዎችን እና ምርጥ ተሞክሮዎችን በመቀመር 
በሀገር በቀል እሳቤ በመቃኘት ሀገራዊ ብልጽግናን 
ለማረጋገጥ እየተጋ እንደሚገኝም አስረድተው፤ ብልጽግና 
ፓርቲ ኢትዮጵያዊ መልክ ያለውና ለኢትዮጵያ ልዕልና 
የሚተጋ ፓርቲ ነው፡፡ በመሆኑም በአመለካከት እና 
በተግባር ደረጃ የገጠሙትን ተግዳሮቶች በድል እያለፈ 
ያስመዘገባቸውን ስኬቶች ቀጣይነት እንዲኖራቸው 
በትጋት ይሠራል ብለዋል፡፡ 

ብልጽግና ፓርቲ የዜጎችን ክብር፣ የሀገርን ሉዓላዊነት 
እና የኢትዮጵያን ልዕልና ለድርድር እንደማያቀርብም 
አረጋግጠው፤ ባለፉት ሁለት ዓመት ተኩል  የማይቻል 
የሚመስሉ ሥራዎችን  እንደሚቻሉ  አሳይቷል። የሕዝቡን 
የመልማት እና የማደግ ፍላጎት ለማረጋገጥና የኢትዮጵያን 
ብልጽግና ዕውን ለማድረግ በቀጣይም በመደመር እሳቤ 
በርካታ ሥራዎች እንደሚሠሩ አመልክተዋል፡፡

“ብልጽግና ፓርቲ...

አድርጓል። በ19ኛው ክፍለ ዘመን መጨረሻ የነበረው 
የዓድዋ ድል ለኢትዮጵያ የትልልቆቹ የድል ምዕራፍ 
አንዱ ነው።አጼ ኃይለሥላሴ ያመጡት የአፍሪካ 
ሀገራት ውህደት ደግሞ ሁለተኛው ትልቁ ምዕራፍ 
ነው።የዓባይ ግድብም ልክ እንደ እነዚህ  ድሎች ሁሉ 
ለኢትዮጵያ አዲስ ገጽታን አጎናጽፏታል።

ስለ ዓባይ ግድብ ከአልጀሪያ፣ አረብ ኤምሬትና 
ሞሮኮ በስተቀር ከሁሉም የአረብ ሀገራት ጋር ትግል 
ስናደርግ ቆይተናል ያለው ዛሂድ፤ በአሁኑ ጊዜ ስለ 
ዓባይ ግድብ የሚወጡ ጹሑፎች ምላሽ የሚሰጥ 
የማህበራዊ ሚዲያ ቡድን መኖሩን ገልጿል።

 ስለ ግድቡ በአረብኛ በማህበራዊ ሚዲያ ላይ 
እውነታውን ማሳወቃችን ኢትዮጵያ በአረብ ሀገራት 
የምትታይበት ገጽታ እየተቀየረ ስለመምጣቱም 
ተናግሯል። 

እንደ ዛሂድ ማብራሪያ፤ የዓባይ ግድብ ከተጀመረ 
በኋላ በርካታ አረቦች ስለ ኢትዮጵያ የማወቅ ጉጉት 
አድሮባቸዋል።ዓለም አቀፍ ሚዲያዎች ስለ ኢትዮጵያ 
ዜናዎችን በስፋት እየሠሩ ነው። በፖለቲካና በልማት 
ጉዳዮች ከአረብ ሀገራት ጋር ከማስተዋወቅ አንጻር 
ትልቅ ተጽዕኖ ነበረው።

ከኢትዮጵያ ስድስት ጎረቤት ሀገራት ውስጥ ከኬንያ 
በስተቀር ሁሉም በአረብ ሊግ አባል መሆናቸውን 
ጠቁመው፤ ይህም ኢትዮጵያም ለአረቡ ዓለም ቅርብ 
መሆኗን ስለሚያሳይ በትኩረትና ተቀራርቦ መሥራት 
ያስፈልጋል ብሏል።

የግድቡ ግንባታም በጥሩ ሂደት ላይ መሆኑን 
የገለጸው ተሟጋቹ፤ ነገር ግን እንደ መንግሥት 
በአረቡ ዓለም  የሚወጡ ጹሑፎችን ተከታትሎ 
መልስ መስጠትና በአረብኛ ጽሑፎችን ማውጣት ላይ 
ክፍተት መኖሩን ጠቅሷል።

የአረቡ ዓለም ስለ ዓባይ ግድብ የሚሟገቱ ሰዎችን 
በሚሲዮኖቻቸውና በድርጅቶቻቸው በመቅጠርና ስለ 
ግድቡ እውነታውን እንዳንናገር የማድረግ ሙከራዎች 
መኖራቸውን አመልክቶ፤ ነገር ግን የሀገር ጉዳይ 
በመሆኑ ምኞታቸው አልተሳካም ነው ያለው።

የግብጾችን ውሸት እየተከታተሉ የሚያጋልጡት 
ዜጎችን አሰባስቦ ምን መሰራት እንዳለባቸው  
ከመንግሥት በኩል ወጥነት ያላቸው አቅጣጫዎች 
ቢኖሩ ይበልጥ መሥራት እንደሚቻል ገልጾ፤ በዓባይ 
ግድብ ያለው የአንድነትና የመተባበር መንፈስ በመላው 
ኢትዮጵያ ውስጥ ቢሰፍን አሁን ያለብን የሃይማኖትና 
የዘር ግጭቶች አይኖሩም ብሏል።

እንደ ተሟጋቹ ገለጻ፤ ግብፆች የሕዳሴው ግድብ 
ፕሮጀክት እንደሚጠናቀቅ ስለተረዱና ስላመኑ 
ትግላቸውን ወደ ሌላ ደረጃ ቀይረዋል።የሕዳሴው 
ግድብ የውሃ አለቃቀቅና የኤሌክትሪክ ማመንጨት 
ሥርዓት  አስተዳደርና አሰራርና የሕዳሴው ግድብ ካለቀ 
በኋላ ድርድር ውስጥ መግባት አለበት ብለው  ትግል 
ጀምረዋል።ይህ ሊሆን እንደማይችል ይታወቃል፤ ነገር 
ግን በዓለም አቀፍ ሚዲያዎች ላይ እያሰራጩ ነው።

ይሁን እንጂ ከኢትዮጵያ በኩል የሚሰጡ ምላሾችን 
በወቅቱ ባለመሆናቸው መስተካከል እንዳለባቸው 
ገልጿል።

ግብጾች አሁንም የዓባይ ግድቡ በማለቁ ተስፋ 
እየቆረጡ ሳይሆን ይበልጥ እልህ ውስጥ ገብተው 
ኢትዮጵያ ላይ ከፍተኛ ጫና የሚፈጥሩበት  ጊዜ ላይ 
ናቸው።ስለሆነም የኢትዮጵያዊያን ትብብር ተጠናክሮ 
መቀጠል አለበት።ምሁራን የሚጠበቅባቸውን ሚና 
ሊወጡ ይገባል።ስለ ዓባይ በትምህርት ሥርዓት 
ውስጥ በማካተት የማስተማርና ግንዛቤ መፍጠር ሥራ 
መሠራት እንዳለበት ምክሩን ለግሷል።

“የኮሪደር ልማቱ 

ከቀድሞ...
ለኢትዮጵያ ፕሬስ ድርጅት እንደተናገሩት፤ 
መንግሥት በገባው ቃል መሰረት በልማት ምክንያት 
ከአካባቢያችን ለተነሳን ነዋሪዎች ምትክ ቦታ 
በአግባቡ ሰጥቷል። በዚህም “ከቀድሞ የተሻለ 
መኖሪያ ቤት እንድናገኝ አድርጎኛል” ብለዋል። 

በቀድሞ የመኖሪያ አካባቢያቸው በአስቸጋሪ 
ሁኔታ ውስጥ የነበሩ ዜጎችም የተሻለ መኖሪያ 
እንዲያገኙ ያስቻለ ዕድል መሆኑን አንስተው፤ 
አሁን የተሰጣቸው ቤት በስፋት ከቀድሞ በሦስት 
እጥፍ እንደሚበልጥ እና የራሱ የሆነ መጸዳጃ ቤት 
እንዲሁም መታጠቢያ እንዳለው ተናግረዋል። 

በቅያሪ የተሰጣቸው ቤት የአዲስ አበባ ቤቶች 
ኮርፖሬሽን ለሽያጭ ያቀረበው ቤት መሆኑን 
የተናገሩት አቶ ግርማ፤ ቅያሪ ቤቱ ሁሉም ዓይነት 
መሠረተ ልማቶች የተሟሉለት በመሆኑ ለመኖር 
ምቹ ነው። ይህ እድል ቀሪ ዘመናቸውን ደስተኛ 
አድርጎ እንደሚያኖራቸው ነው የተናገሩት። 

ልማት የሀገር ዕድገት መገለጫ መሆኑን የገለጹት 
አቶ ግርማ፤ ሕዝብንም ባማከለ መልኩ ሲከናወን 
ደግሞ ይበልጥ ደስ የሚያሰኝ ነው ሲሉ ተናግረዋል። 
እሳቸው በሚኖሩበት አካባቢ ለዘጠና እማወራና 
አባዎራዎች ምትክ ቤት መሰጠቱንም ገልጸዋል። 

ሌላዋ የልማት ተነሺ ወይዘሮ ሮማን ጌታቸው 
በበኩላቸው፤ የኮሪደር ልማቱ የከተማዋን የመንገድ 
ሽፋንና ዘመናዊነት እንዲሁም የትራንስፖርት ፍሰት 
የሚያሳድግ ነው። በተለይ በዶሮ ማነቂያ አካባቢ 
የነበረውን ችግር የሚቀርፍ ነው ብለዋል። 

በዶሮ ማነቂያ አካባቢ ለ40 ዓመት መኖራቸውን 
የሚገልጹት ወይዘሮ ሮማን፤ የአካባቢው ነዋሪ ብዙ 
ከመሆኑ የተነሳ ተጠጋግቶ ይኖር ነበር። በዚህም 
አብዛኛው ነዋሪ የመጸዳጃና የመታጠቢያ ቦታዎች 
እንዳልነበሩት ይናገራሉ። አሁን ይህ ችግር መፍትሔ 
ሊያገኝ ችሏል ብለዋል።   

በአንድ ክፍል ቤት ውስጥ ለስምንት ይኖሩ 
እንደነበር የሚናገሩት ወይዘሮ ሮማን፤ መንግሥት 
የማልማት ሥራዎቹን ሳይጀምር ከነዋሪዎች ጋር 
ምክክር አድርጓል። በዚህ መሠረት በምትክ 
የተሰጣቸው ቤት አስፈላጊ መሠረተ ልማቶች 
የተሟሉለት በመሆኑ ቤተሰባቸውን በደስታ 
እንደሚያኖር ተናግረዋል።

የልማት ኮሪደር ሥራው በዋነኛነት ከተማዋን 
የሚመጥን መንገዶችን የማስፋፋት ሥራ፣ ወጥና 
ዘመናዊ የመብራት ዝርጋታ፣ የመንገድ ዳር 
የአረንጓዴ ልማት ሥራዎች፣ ዘመናዊ የፍሳሽ 
ማስወገጃ ሥርዓት፣ ሰፋፊ እና ምቹ የእግረኛ 
መንገዶች፣ የብስክሌት መንገድ፣ ያረጁ ሕንፃዎች 
ጥገና እና የማስዋብ ሥራን ያካተተ ነው። 

በተጨማሪም የልማት ኮሪደር ሥራው 
የከተማዋን ኢኮኖሚያዊ እና ማህበራዊ እንቅስቃሴ 
የሚያሳድግ እንዲሁም ከፍተኛ የመሠረተ ልማት 
ቅንጅት የታየበት የልማት ሥራ ነው። ይህም ስድስት 
ክፍለ ከተሞችን ያካልላል። 

የዓባይ ግድብ....

ለትራንስፖርት እንዲሁም ቤት ሠርተው 
እስኪገቡ ለአንድ ዓመት የሚደርስ የቤት ኪራይም 
መሰጠቱን ገልጸው፤ የግል ይዞታ ያለው በሕጉ 
የተቀመጠውን እስካሟላ ድረስ የማልማት መብቱ 
የተጠበቀ ነው ብለዋል። 

ለንግድ ቦታ ተከራይተው ለሚሠሩትም በሕጉ 
መሠረት ተደራጅተው  ለንግድ በተዘጋጀው ቦታ 
በኪራይ ሳይሆን ቋሚ ቦታ እንዲያገኙ እየተደረገ 
እንደሚገኝ ጠቅሰው፤ በተጨማሪ  551 ለሚሆኑ 
የማምረቻ ሼድና ተንቀሳቃሽ ሱቅ  መሰጠቱን 
ተናግረዋል። 

አራዳ አካባቢ  ብቻ ሁለት ሺህ ነዋሪዎች ይኖሩ 
የነበረው በትንሽ ገንዘብ ቢሆን በኪራይ መሆኑን 
ገልጸው፤ አንድ ሺህ 400 የሚደርሱት በምርጫቸው 
መሠረት የጋራ መኖሪያ ቤት ተሰጥቷቸዋል። 
ቀሪዎቹ ደግሞ በአቃቂና ሌሎች ቦታዎች  በተገነቡ 
ደረጃቸውን የጠበቁ  ተገጣጣሚ ቤቶች እንዲገቡ 

መደረጉን አብራርተዋል። 
የኮሪደር ልማት ተነሽዎች በርካሽ ዋጋ  የቤት 

ባለቤት ለመሆን በቅተዋል ያሉት ከንቲባዋ፤  
እነዚህ  የግል ቤት ያልነበራቸው የልማቱ ተነሺዎች  
የገቡባቸው ቤቶች ንጹህና  ከነበሩበት የተሻሉ የጋራ 
መኖሪያ ቤቶች፤  በበጎ አድራጊዎቸ የተሠሩና  ከተማ 
አስተዳደሩ ያስገነባቸው  አብዛኛዎቹ በቂ መሠረተ 
ልማት የተሟላላቸውም መሆናቸውን አመልክተዋል። 

የኮሪደር ልማት ዓላማው ለከተማዋ ነዋሪ 
ስንመረጥ በገባነው ቃል መሠረት  አዲስ አበባን 
ለኑሮ ምቹ ማድረግና አዳዲስ መሠረተ ልማቶችን 
በመገንባት የሚታደሱትን በማደስ መሆኑን 
አውስተው፤ መንግሥት የገባውን ቃል ለመፈጸም 
በርካታ የመሠረተ ልማት ሥራዎች እየሠራ መሆኑን 
ተናግረዋል፡፡

በፒያሳ አካባቢ የሚገኙ በቅርስነት የተመዘገቡ 
ሕንፃዎችም ታሪካቸው ተጠብቆ ይበልጥ ሳቢ 

እንዲሆኑ እየተሠራ መሆኑንም አብራርተዋል።
የቱሪዝም ሀብት ማደግ፣ መሠረተ ልማት 

መሟላት ድህነትን ለመቅረፍ የሚጠቅም  መሆኑ 
ከግንዛቤ ሊገባ ይገባል ያሉት  ከንቲባዋ፤  በከተማዋ 
123 ዓለም አቀፍ ተቋማትና 60 ኤምባሲዎቸ 
አሉ።  እነዚህን በሚገባ ጠብቀን ማቆየት ካልቻልን 
ተወዳዳሪነታችንን ካላሳደግን ልንነጠቅ ስለምንችል 
መሥራት ይኖርብናል ብለዋል።   

የኮሪደር  ልማቱ የዓድዋ ድል መታሰቢያ ሙዚየም 
ዙሪያ፤ ከዓድዋ ድል -  አራት ኪሎ ፣  ከአራት ኪሎ- 
በቀበና - መገናኛ ፣ ከአራት ኪሎ -ቦሌ  አየር ማረፊያ 
፣ ከቦሌ ድልድይ  - መገናኛ፣   ከመገናኛ  -  ሲኤምሲ  
እና ከሜክሲኮ እስከ ወሎ ሰፈር የሚሸፍን 40 ኪሎ 
ሜትር የሚያካልል መሆኑንም ገልጸዋል። በአንዳንድ 
ቦታዎች አደጋ ሲደርስ ለመከላከል የማያስችሉ 
፣ለበሽታ የሚዳርጉ አካባቢዎች ገባ ተብለው 
የሚታደሱ እንደሚኖርም ተጠቁሟል። 

ለኮሪደር ልማት...

ሀገራዊ አንድነት 
የሚያፀኑ  የህብር 

መድረኮች ሊዘጋጁ ነው

ከ1ኛው ገጽ የዞረ

ነፃ ሃሳብ
ፖለቲካ እና ልዩ ልዩ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

የኢትዮጵያ ታላቁ የህዳሴ ግድብ አንደበት 
ቢኖረው፤ "ለኢትዮጵያ ሕዝብ ምስጋና ይግባውና ለዚህ 
በቅቻለሁ።" ይለን ነበር። ግንባታው የተጀመረበትን 13ኛ 
ዓመት በተለያዩ ዝግጅቶች ለማክበር የሚመለከታቸው 
አካላት ሽር ጉድ እያሉ እንደሆነ ይሰማኛል። ከተሰናዱ 
መርሐ ግብሮች አንዱ እውቅና ለሚገባቸው በአደባባይ 
እውቅና መስጠት ይሆናል ብዬ አምናለሁ። ይህ 
እንዳለ ሆኖ ግን በዚህ ሀገራዊ ፕሮጀክት ተግባራዊነት 
የማይተካ ሚና የነበረውን የኢትዮጵያ ሕዝብ በግሌ 
እውቅና ለመስጠት ወደድሁ።

ግድቡ ዛሬ ለደረሰበት ስኬት የበቃው በብዙ 
ተዋንያን የሌት ተቀን ርብርብ እንደሆነ ብረዳም፣ 
ሕዝባዊ ተሳትፎው ግን ግዘፍ ይነሳብኛል። ሕዝብ ለዚህ 
የሰንደቅ ዓላማ ፕሮጀክት ስኬት ገንዘቡን፣ ጉልበቱንና 
እውቀቱን ያለስስት አበርክቷል። እያበረከተም ይገኛል። 
ከ1ኛ ደረጃ ተማሪ እስከ መምህራን፣ ከጉልት ነጋዴ እስከ 
ባለሀብት፣ ከሊቅ እስከ ደቂቅ፣ ከአባት አርበኛ እስከ 
ወታደር፣ ከቀን ሠራተኛ እስከ ደመወዝተኛ፣ ወዘተረፈ 
በነቂስ ወጥቶ ተሳትፏል።

በዚህ መልኩ በገንዘብ ብቻ ወደ 19 ቢሊዮን 
ብር ለግሷል። ቦንድ ገዝቷል። አሁንም ተሳትፎውን 
አጠናክሮ ቀጥሏል። ለዚህ ታላቅ ተግባሩም ለሕዝቡ 
ያለኝን ምስጋና እየገለጽሁ፤ ይሄ ሕዝብ ሊመሰገንባቸው 
የሚገቡ በርካታ ሠናይ ተግባራት ስላሉ እግረ መንገዴን 
ሰብሰብ አድርጌ ላወድሰውና ላሞካሸው ወደድሁ።  

ለዘመናት ፈተናዎቹን ሁሉ ተቋቁሞ፤ ከምንም 
ነገር በላይ ሀገርን አስቀድሞና ሕልውናዋን አስቀጥሎ 
ከትውልድ ወደ ትውልድ እያስተላለፈ ያለ ታላቅ 
ሕዝብ ሚሊዮን ጊዜ ቢደነቅ፣ ቢመሰገንና ቢወደስ፣ ቅኔ 
ቢቀኙለት ያንስበታል እንጂ አይበዛበትም። ከጥላቻ፣ 
ከልዩነት፣ ከቂም በቀል፣ ከሴራና ከደባ፣ ከሐሰተኛና 
የተዛባ መረጃ በላይ ከፍታ ላይ ያለ ሕዝብ በቅጽል ጋጋታ 
ሌት ተቀን ቢሞካሽ ያንስበታል እንጅ አይበዛበትም።

ከርዕዮተ ዓለም፣ ከተቋም፣ ከሐሰተኛ ትርክት፣ 
ከታሪክ ምርኮኛነት፣ ከመደበኛና ከማኅበራዊ ሚዲያ 
በላይ የሆነ ታላቅ ሕዝብ ምስጋናና አድናቆት ቢጎርፍለት 
ያንሰዋል እንጂ አይበዛበትም። ማንነትን ዒላማ ካደረጉ 
ጥቃቶች፣ ግጭት፣ መፈናቀልና ብዝበዛ በላይ ሆኖ 
በሰውነት ማማ ላይ የተቀመጠ አስተዋይና አርቆ 
አሳቢ የሆነ ሕዝብ ለሰዓታት ቆመው እጅ እስኪቃጠል 
ቢያጨበጭቡለት ያንስበታል እንጂ አይበዛበትም። 
እየተራበ፣ እየተራዘና በድህነት እየተጎሳቆለ ለሀገሩ 
ሕልውና ሲል በምንም የማይተመንና የማይገለጽ ውድ 
ዋጋ እየከፈለ ላለ ሕዝብ ቅኔ ቢቀኙለትና መወድስ 
ቢፈስለት ያንሰዋል እንጂ አይበዛበትም።

በተለይ ካለፉት አምስት ዓመታት ወዲህ 
የሰሞነኛውን ጨምሮ እርስ በርሱ እንዲጋጭ፤ 
ወደለየለት አመፅና ተቃውሞ እንዲገባ ሺህ ጊዜ 
ቢተነኮስ፤ ሐሰተኛ መረጃ እንደ ፍላጻ ከየአቅጣጫው 
ቢንበለበልበት ሀገሬና አብሮነቴ ይበልጥብኛል ብሎ 
አርፋችሁ ተቀመጡ ያለ ልዩና ታላቅ ሕዝብ በአደባባይ 
ቢደነቅና ቢሸለም ያንስበታል እንጂ አይበዛበትም። 
የሟርተኞችና ክፉዎች የሚመኙትን ድሞፆች ሳይሆን 
የራሱን ድምፅ የሚያሰማ የሰከነ ሕዝብ ቢደነቅና 
ቢሞካሽ ያንስበታል እንጂ አይበዛበትም። ለዚህ ነው 
"መኅልዬ መኅልዬ ዘኢትዮጵያ ሕዝብ"ያልሁት።

መኀልየ መኀልይ ዘሰሎሞን፣ ከሁሉም የሚበልጥ 
የሰለሞን መዝሙር ማለት ነው፡፡ የሁለት ፍቅረኛሞች 
ንግግር ተደርጎም ይወሰዳል፡፡ የፍቅረኞች ንግግር 
በግጥም ነውና ምት፣ ዜማ አለው፡፡ ሰለሞን ስለ 
ሙሽራውና ሙሽሪት፣ ስለፈጣሪና ስለ ቤተ ክርስቲያን 
የዘመራቸውን 1005 መዝሙሮችን ይመለከታል፡፡ 
ሙሽራው ልዑል እግዚአብሔርን ሲወክል ሙሽራይቱ 
ደግሞ የቤተ ክርስቲያን ምሳሌ ናት፡፡ መኅልይ እንደ 
ለዘብና ወረብ አይነት በፍጥነት የሚዘመር ጥዑም ዜማ 

ነው፡፡ መዝሙሮቹ በተለያየ ስልተ ዜማ ቢደጋገሙም 
ያው ስለፈጣሪና ቤተ ክርስቲያን ክብር፣ ቅድስና 
የሚመሰክሩ ናቸው፡፡ ይህ መጣጥፍ ታላቁን የኢትዮጵያ 
ሕዝብ የሚዘክር፣ የሚያወድስና የሚያከበር ሆኖ 
ስለአገኘሁት "መኅልዬ መኅልዬ "ዘኢትዮጵያ ሕዝብ" 
ማለትን መርጫለሁ፡፡

የኢትዮጵያ ሕዝብ ታላቅነት በታላቁ መጽሐፍ 
በመጽሐፍ ቅዱስና በቅዱስ ቁርዓን ስሙ ተደጋግሞ 
ከመወሳት ይጀምራል። የሀገራችን ታሪክ ከካም ይመዘዝ 
ከኩሽ ወይም ከኢትዮጲስ ይሁን ከሳባ አልያም ከማክዳ፣ 
ከቀዳማዊ ምኒሊክ ወይም ከሳባውያን፣ ከሀበሻ ይሁን 
ከአግዓዚ፣ ወዘተ. መዳረሻው ታላቅነት ነው። የቀደምት 
ሥልጣኔያችን እርሾ የተጣለው ተቦክቶ የተጋገረው 
በዚህ የታላቅነት እልፍኝ ነው፡፡

ኢትዮጵያዊነት የተገመደበት ገመድ የተፈተለበት 
ቃጫ የበቀለው ከዚህ ታላቅ ምድር ነው፡፡ የሥነ ሕንጻ፣ 
የመርከብ፣ የንግድ፣ የመጀመሪያው የመገበያያ ገንዘብ፣ 
የእርሻ፣ የሥነ ፈለክ ከፍ ሲልም የሥነ መንግሥት 
መሠረታችን የተጣለው ኢትዮጵያም የተቀለሰችው 
በዚሁ ምድር ነው፡፡ ዛሬ ካስማዋ ድንኳኗ ጠቦ ጦቦ ቀይ 
ባሕርን ሱዳንን ደቡብ ዓረቢያን ባይሻገርም። የዚህ ሁሉ 
ከፍታችን ልዕልናችን የማዕዘን ድንጋይ ኢትዮጵያዊነት 
ነው፡፡

ከእስክንድርም ይሁን ከፕቶሎሚ አልያም ከግሪክ 
መናገድ እንዲሁም ዲፕሎማሲ አሀዱ ያልነው በታላቋ 
ኢትዮጵያ በአዶሊስ ነው፡፡ ቀዳሚው የግንብ ቤተ 
መንግሥትም በኪንግሀም አልያም ኋይት ሐውስ ወይም 
ብሉ ሐውስ ሳይሆን አክሱም ነው፡፡ በዩኔስኮ በቅርስነት 
የተመዘገቡት እስከ 33 ሜትር የሚረዛዝሙ ከአንድ 
ድንጋይ የተቀረፁ ሐውልቶች፤ በቦና ጊዜ የተገነባው 
ምን አልባትም የመጀመሪያው የውሃ ማከፋፈያ፤ 
ዘብን በማቆም ንግድ መነገድ፤ የጽሕፈት ሥርዓት 
የተጀመረው፤ ከሁሉም በላይ በተለይ ንጉሥ አፍላስ 
ከሱዳን የተወሰነው ክፍል፤ ቀይ ባሕርን ተሻግሮ ደቡብ 
ምዕራብን ቆርሶ ከማስተዳደሩ ባሻገር የኢትዮጵያ ንጉሠ 
ነገሥታዊ አገዛዝ መሥራች እንደነበር የታሪክ ድርሳናት 
ያትታሉ፡፡

ከእሱ በኋላ የነገሡት ኢላ አሚዳ፣ ኢዛና እና ካሌብ 
የአክሱምንና የኢትዮጵያን ሥልጣኔ አስቀጥለዋል። 
ሦስቱ አብርሃማዊ እምነቶች ክርስትና፣ አይሁድና 
እስልምና ወደ ሀገራችን የገቡትም በዚሁ ዘመን በዚሁ 
በር ነው፡፡ የመጀመሪያዎቹ የነብዩ መሐመድ ተከታዮች 

በነብያቸው ምሪት ተሰደው ወደ ኢትዮጵያ ሲመጡ እጁን 
ዘርግቶ የተቀበላቸው የክርስቲያን ንጉሥ ኢትዮጵያዊ 
ነው፡፡ የዛሬው የኢትዮጵያና የኢትዮጵያዊነት አስኳል 
እንበለው እራስ ወይም ዲ.ኤን.ኤ አልያም ልብ 
እንበለው የደም ሥር የሚመዘዘው ከዚህ ታላቅነት 
ነው።በዘመናት ጅረት፣ በትውልድ ቅብብሎሽ፣ 
በአይዶሎጂ ውርክብ አያረጅም፡፡ አይፈዝዝም፡፡ 
አይደበዝዝም፡፡ አይወይብም፡፡ አይጠወልግም፡፡ ለዚህ 
ነው ወጀቡን ማዕበሉን አልፎ ዛሬ ላይ የደረሰው። 
ሀገርንና አብሮነትን እያስቀጠለ ያለው።           

የጥንታዊ ሥልጣኔ ፋና ወጊነት ከሚገለጽባቸው 
አንዱ በሆነው ሥነ ፈለክ ኢትዮጵያውያን ከፊተኛው 
ረድፍ ነበሩ። በኪነ ሕንጻና በጽሑፍም ቀዳሚ ነበሩ። 
ሀገራችን ከሦስት እና አራት ሺህ ዓመታት በፊት 
በሕዋ ምርምር ዘርፍ የዛሬዎቹን ልዕለ ኃያላን ከፊት 
ሆና ስትመራ እንደነበር፡፡ ለዚህም የጥንት ብራና 
መጽሐፍትና ስንክሳሮች ዋቢ ከመሆናቸው ባሻገር 
አለማቀፉ የአስትሮኖሚ ኅብረት በሀገራችን ልዕልት፣ 
ንግሥትና ንጉሥ ስም ኅብረ ከዋክብት (constella-
tions) መሰየሙን ስንቶቻችን ይሆን የምናውቀው!? 
ስለ ቀደምት ኢትዮጵያውያን የሥነ-ፈለክ /የሕዋ/ 
እውቀትና በዘመን አቆጣጠር ምን ያህል የተራቀቁ 
እንደነበሩ በማስረጃ የሚተነትነው ዶክተር ሮዳስ 
ታደሰ እና የዶክተር ጌትነት ፈለቀ በጋራ በደረሱት፤ 
"አንድሮሜዳ" መጽሐፍ 5ኛ ዕትም ላይ፤ "...ከጥንት 
ጀምሮ እስከ ዛሬ ያሉ የውጭው ዓለም ታሪክ 
ጸሐፊዎች...'ጥንታዊ ዘር' በመባል የምትታወቀውን 
ኢትዮጵያን ...አውሮፓና እስያ ባልሠለጠኑበት ዘመን 
...ፍልስፍና፣ ሥነ ጽሑፍ፣ ሒሳብ፣ ግብርና፣ ሕክምና፣ 
የክዋክብት ጥናት ...የኢትዮጵያውያን ነባር ሀገር በቀል 
እውቀቶች እንደነበሩ ተናግረዋል፡፡..."ብለዋል፡፡ ይህም 
ቀደምት ኢትዮጵያውያን ለሥነ ፈለክ የማይናወጥ 
መሠረት እንደነበራቸው ያረጋግጣል ፡፡ የዛሬው 
ታላቅነቱ ምስጢር ቋጠሮ ከዚህም ይፈታል።

በሌላ በኩል ኢትዮጵያ የጥንት ሥልጣኔ 
ባለቤት መሆኗን እና ለሥነ-ፈለክ ምርምር ወረት፣ 
መነሻ እንደነበራት የሚያረጋግጡ የቀደምት 
ሊቃውንት እማኝነት ከፍ ሲል በተገለፀው መጽሐፍ 
እንደሚከተለው ተዘግቧል፡፡ "60 ዓመት ቅድመ ልደት 
ክርስቶስ የነበረው ዲዎዶርስ ሴኩለስ የተባለ የታሪክ 
ሊቅ 'አውሮፓውያን ኋላ ቀር እድገት አኗኗር ላይ 
በነበሩበት ወቅት ኢትዮጵያ ታላቅ ሥልጣኔ ላይ የነበረች 
...ኢትዮጵያውያን ለግብፃውያን ሥልጣኔ ያስጀመሩና 
እስከ ሕንድ ድረስ የገዙ ናቸው ፡፡ '  ... 

በ700 ዓ.ም የነበረው የቤዛንታይኑ እስቲፋንስ 
ባካሄደው ጥልቅ ጥናት ' ኢትዮጵያ መሬታችን ላይ 
የተመሠረተች የመጀመሪያ ሀገር ናት' ሲል አርኖልድ 
ኸርማን ሉድዊግ የተባለ የጀርመናዊ የታሪክ ጸሐፊ 
ደግሞ፣ 'ኢትዮጵያን የመሰለ ጥንታዊ ሀገር ወዴት 
ይገኛል!?' ሲል ይሞግታል፡፡ ከ800 ዓመት ከክርስቶስ 
ልደት በፊት የኖረው ሆሜር አሊያድና እና ኦዲሴይ 
በተባሉ ዘመን ተሻጋሪ ሥራዎቹ ኢትዮጵያውያን 'እስከ 
መሬት ጫፍ ድረስ የሚኖሩና ከአምላክ ጋር ቅርበት 
ያላቸው' በማለት ይገልጻቸዋል፡፡

የታሪክ አባት በመባል የሚታወቀው ሔሮዶቶስ 
ኢትዮጵያውያንን 'ከሰሐራ በታች የሚኖሩ፣ ጥቁር ቆዳ 
ያላቸው ...ብልሆች፣ በዓላቶቻቸውና ሐሴታቸውም 
ሳይቀር አማልክትን ስለሚያስደስት የአማልክት አምላክ 
እየሄደ በዓላቱን በደስታ አብሯቸው ያሳልፋል' ብሏል። 
... ዲዮዶር የተባለ የሮም ጸሐፊ ደግሞ ' ከግብፅ በፊት 
ሥልጡንና ገናና ነበረች ፡፡ ግብፅን ቅኝ ገዝታ 18 
የኢትዮጵያ ነገሥታት ተፈራርቀውባታል፡፡ ...' ይላል ፡፡

ሲያወጋ ውሎ ቢያድር የማይሰለቸው ደራሲ 
ዓለማየሁ ገላጋይ (በግሌ ከብዕሩ ትዕባት ይልቅ 
አንደበተ ርዕቱነቱ ስለሚበልጥብኝ፤ ተመርጎ እንደከረመ 

የጨፋቂት ጊዎርጊስ የገብስ ጠላ ስለሚያረካኝ "ደራሲ" 
የሚለውን ማዕረጉን በተሰጠኝ ሥነ ጽሑፋዊ መብቴ 
poetic license " አፈ ማር " ብየዋለሁ ፡፡ ) በፍትሕ 
መጽሔት 2ኛ ዓመት ቁ 60 ታኅሣሥ 2012 ዓ.ም 
ዕትም፤ "ከሮኬት ሮክ ወደ ሳተላይት ሀልዮት" በሚል 
ርዕስ 'ባወጋን' መጣጥፉ "...ከእኛ ይልቅ አባቶቻችን 
ለሳተላይት ምንጠቃ የሚያበቃ የሕዋ እውቀት 
ነበራቸው፡፡ ሕዋውን በአቅጣጫ፣ ፕላኔቶችን በደረጃ 
መድበዋል፡፡ በጀት ባይኖር ትኩረት ፣ ሙከራ ባያደርጉ 
ሃልዮት ነበራቸው፡፡ ሰማየ ሰማያትን እግዚአብሔርን 
ባማከለ ዕውቀት (Theocentric) ለሰባት ከፍለው 
አንብረዋል፡፡ ሰባቱ ዓለማት (ሰማያት) መንበረ 
መንግሥታት ፣ ፅርሃ አርያም፣ ሰማየ ውድድ፣ 
ኢዮሪያሌም ሰማያት ፣ ኢዮር ፣ ራማ እና ኤረር ብለው 
ከፋፍለው አጥንተዋል፡፡ ..."፣ ብሎናል፡፡ 

ሀገራችን የጥንታዊ ሥልጣኔ ባለቤት መሆኗን 
በአደባባይ ካስመሰከረ በኋላ በዓለማቀፉ የአስትሮኖሚ 
ኅብረት የተሰጣትን ቦታ ይተነትናል፡፡ "...ኅብረ 
ከዋክብት (constellations) ማለት በሰማይ ላይ 
የሆነ አይነት ቅርፅ የሚሠራ የከዋክብት ስብስብ 
ሲሆን ቅርጹም ከማይቶሎጂ ጋር በተያያዘ መልኩ 
የሰው፣ የእንስሳት ወይም ሕይወት የሌለው ነገር ሆኖ 
ሊገለጽ ይችላል፡፡ ...ዓለማቀፉ የአስትሮኖሚ ኅብረት 
በ1930 ዓ.ም ከ88 ኅብራተ ከዋክብት ውስጥ ሦስቱን 
ማለትም አንድሮሜዳን ፣ ካሲዮፕያንና ሴፌውስን 
በኢትዮጵያውያን ስም መዝግቧል፡፡ ... አንድሮሜዳ 
የኢትዮጵያ ልዕልት ስትሆን፤ ካሲዮፕያን ደግሞ 
የኢትዮጵያ ንግሥት ናት፡፡ ሴፌውስ ደግሞ የኢትዮጵያ 
ንጉሥ ነው ፡፡ ..."

በአለት ላይ ስለተመሠረተው የኢትዮጵያ ሕዝብ 
የኋላ መነሻ ይሄን ያህል ካልሁ፤ ይሄን ታላቅ ሕዝብ 
የማመሰግንበትና የማወድስበት ሚሊዮን ምክንያቶች 
ቢኖሩኝም ሰሞነኛ መግፍኤዎችን እመለስባቸዋለሁ። 
ከዚያ በፊት ግን ይቺ ሀገር ከ3ሺህ በላይ ዓመታትን 
ነፃነቷን፣ ሉዓላዊነቷንና የግዛት አንድነቷን አስከብራና 
አስጠብቃ ያስቀጠለችው በሀገረ መንግሥቷ ፣ በአገዛዟ፣ 
በተቋማቷ፣ በመሪዎቿ ብቻ አልነበረም፡፡ ይልቁንም 
በታላቁና ንዑዱ የኢትዮጵያ ሕዝብ እንጂ።

እንደ ሀገር የገጠሙን ፈተናዎችና ቀውሶች 
እንደዛሬው ሀገረ መንግሥትን፣ ተቋማትን፣ መሪዎችንና 
ልሒቃንን ተሻግረው ከአንዴም ሁለት ሦስት ጊዜ 
...ሊያንበረክኩንና ሊረቱን ሳለ የመጨረሻ ምሽግ ሆኖ 
የታደገን፤ ወደፊትም የሚታደገን ታላቁ የኢትዮጵያ 
ሕዝብ ስለመሆኑ ቅንጣት ታክል ስለማልጠራጠር ነው፤ 
ያለምንም ስስትና ንፍገት ታላቁን የኢትዮጵያን ሕዝብ 
"መኀልዬ መኀልዬ ዘኢትዮጵያ ሕዝብ፤" ስል መወድስ 
የያዝሁለት።

ወደተነሳሁበትና የዚህ ታላቅ ሕዝብ ትሩፋት 
ወደሆነው የህዳሴው ግድብ ስመለስ፤ የታላቁ 
የኢትዮጵያ ህዳሴ ግድብ ግንባታ አፈፃፀም 95 በመቶ 
መድረሱን፤ የግድቡ አጠቃላይ የሲቪል ሥራው 
ግንባታ ደረጃ ደግሞ 98.9 በመቶ የደረሰ ሲሆን፤ 
በአሁኑ ወቅት ከታላቁ የኢትዮጵያ የህዳሴ ግድብ 
በሁለት ተርባይኖች 540 ሜጋ ዋት የኤሌክትሪክ ኃይል 
እያመነጨ ይገኛል። አሁን ላይ ግድቡ የያዘው የውሃ 
መጠን 42 ቢሊዮን ሜትር ኩብ ሲሆን፣ ሲጠናቀቅ 
የሚይዘው ውሃ መጠን ወደ 74 ቢሊዮን ሜትር ኩብ 
ከፍ ይላል ተብሎ ይጠበቃል፡፡ በ2016 በጀት ዓመት 
ስምንት ወራት ውስጥ ለታላቁ የኢትዮጵያ ህዳሴ ግድብ 
ግንባታ ከ931 ሚሊዮን  ብር መሰብሰቡን እና የግድቡ 
ግንባታ ከተጀመረበት 2003 አንስቶ እስከ አሁን ድረስ 
ከሀገር ውስጥ፣ ከውጪ እና ከቦንድ ሽያጭ ልገሳ እና 
ከልዩ ልዩ ገቢዎች ወደ 19 ቢሊየን ብር ከሕዝቡ በድጋፍ 
ተሰብስቧል፡፡

ሻሎም ! አሜን።

«ምስጋና ለኢትዮጵያ ሕዝብ... !»

«...ከእኛ ይልቅ አባቶቻችን 
ለሳተላይት ምንጠቃ 

የሚያበቃ የሕዋ እውቀት 
ነበራቸው፡፡ ሕዋውን 

በአቅጣጫ፣ ፕላኔቶችን 
በደረጃ መድበዋል፡፡ በጀት 

ባይኖር ትኩረት ፣ ሙከራ 
ባያደርጉ ሃልዮት ነበራቸው

የሕይወት ገጽታ 
            አዲስ ዘመን   እሁድ መጋቢት 22 ቀን 2016 ዓ.ም

ማህበራዊ

ወደ ገጽ 7 ዞሯል

ምሕረት ሞገስ  

የቀንዴን ያህል ተዋጋውልህ 
የጭራዬን ያህል ተወራጨሁልህ
ጉራጌ ቋንቋህን ጠብቅ አይጥፋብህ 
ያሉት የጉራጌኛ መጽሐፍን ለመጀመሪያ ጊዜ 

የፃፉት አቶ ገብረኢየሱስ ኃይለማሪያም ናቸው። 
እናት እና አባታቸው ጉዱ ወግበጋ (ታሪክ 
በየተራው) ብለው ስም ቢያወጡላቸውም፤ 
ሚሽን ትምህርት ቤት ሲገቡ ‹‹የክርስትና ስምህ 
ይሻልሃል›› ተብለዋልና አሁንም ድረስ ስማቸው 
በክርስትና ስም ገብረኢየሱስ እንዲሆን ፈቀዱ። 
የእርሳቸው ስም ብቻ ሳይሆን የአባታቸውንም 
ወግበጋ የሚለውን ስም ኃይለማሪያም በሚል 
በአባታቸው የክርስትና ስም ቀየሩ፡፡  

በ1921 ዓ.ም ተወልደው 95ኛ ዓመታቸውን 
የያዙት አቶ ገብረኢየሱስ ዛሬም ቆፍጣና ናቸው። 
በደቡብ ክልል ሰባት ቤት ጉራጌ አካባቢ ጉመር 
ድርቦ መንደር ሲያድጉ፤ አባታቸው ሁለት ቤት 
የተለያየ ትዳር በመመሥረታቸው እናታቸውን 
እና አባታቸውን ሁለቱንም በቅርብ ለማግኘት እና 
ከሁለቱም ጋር አብሮ ለመኖር አልታደሉም፡፡  

አባታቸው በስፋት በሚኖሩበት እንጀራ 
እናታቸው ቤት ለመኖር ተገደዱ፡፡ ነገር ግን 
እንጀራ እናታቸው እንደጠላቻቸው ስለተረዱ 
የእንጀራ እናታቸውን እና የአባታቸውን 
ልጅ ታናሽ እህታቸውን እየመቱ አስቸገሩ። 
ታናሻቸውን በመቱ ቁጥር የእንጀራ እናት 
ብትቀጣቸውም ከልጅቷ ጋር መጣላታቸውን 
አላቆሙም፡፡ አንድ ቀን የፈለጉት የሚሆንበት 
የተለየ የሕይወት አቅጣጫቸውን የሚቀይር አንድ 
አጋጣሚ ተፈጠረ፡፡ 

የትምህርት ጅማሮ
ውሻ ነከሳቸውና እናታቸው ቤት ሔዱ። 

የውሻው ቁስል ቀላል አልሆነም፡፡ ለመዳን 
ስድስት ወር ፈጀባቸው፤ እየተሻላቸው ሲሔድ 
በእናታቸው ቤት አካባቢ የኔታ ተሰማ ቤት 
ፊደል መቁጠር ጀመሩ፡፡ ለአንድ ሳምንት ተማሩ፤ 
እንደዳኑ የሰሙት አባታቸው እናታቸው ቤት 
መጥተው በድጋሚ ወደ እንጀራ እናታቸው 
ቤት ወሰዷቸው፡፡ ትምህርታቸውን መቀጠል 
ፈልገዋልና ከእህታቸው ጋር መጣላታቸውን 
አጠናከሩ፡፡ ነገር ግን ከብት ይጠብቁ ስለነበር 
እንጀራ እናታቸው ልትለቃቸው አልፈቀደችም፡፡ 

አቶ ገብረኢየሱስ ትምህርት መማር 
በመፈለጋቸው እናታቸው ቤት በመኖር ለመማር 
አንድ ዘዴ አሰቡ፡፡ ለእንጀራ እናታቸው ‹‹ልጅሽ 
ከብቶች ትጠብቅ ለእዚህም እኔ ካሉኝ አራት በጎች 
ውስጥ ሁለቱን ልስጣት እናቴ ጋር ሔጄ ልማር»  
በማለት ሃሳብ አቀረቡ፡፡ የእንጀራ እናታቸው 
ተስማማች፡፡ ዘመዶቻቸው በሰጧቸው ሁለት 
በጎች እረኛ ገዙ፡፡   

የጉመሩ የየኔታ ተሰማ ትምህርት ቤት 
ተስፋፍቶ መምህራን ተቀጥረው እዛው እስከ 
ሦስተኛ ክፍል ትምህርታቸውን ተከታተሉ። 
ቀጥለው እንድብር ሚሲዮን የካቶሊክ 
ቤተክርስቲያን አካባቢ ወዳለው ትምህርት ቤት 
ሲሔዱ፤ ስማቸውን እንዲቀየሩ ተጠየቁ፡፡ ጉመር 
የኔታ ተሰማ ትምህርት ቤት የሦስተኛ ክፍል 
ትምህርትን መላልሰው በመማራቸው፤ ስድስተኛ 
ክፍል ለመድረስ ሁለት ዓመት ብቻ ፈጀባቸው፡፡ 
የስድስተኛ ክፍል ትምህርታቸውን እንዳጠናቀቁ 
አዲስ አበባ ተፈሪ መኮንን ትምህርት ቤት ገቡ። 
ትምህርት ቢወዱም የቋንቋ ጉዳይ ፈትኗቸው 
እንደነበር አልሸሸጉም፡፡ 

ከእንግሊዘኛ ቋንቋ ባልተናነሰ መልኩ 
አማርኛም እጅግ አስቸግሯቸው እንደነበር 
ያስታውሳሉ፡፡ እንደምንም ጥርሳቸውን ነክሰው 
በብዙ ትግል ሁለቱንም ቋንቋ ማንበብም 

ሆነ መፃፍ በደንብ አወቁ፡፡ ስምንተኛ ክፍልን 
አልፈው ዘጠነኛ ክፍል ገቡ፡፡ በዛ ጊዜ ኢትዮጵያ 
ውስጥ ዩኒቨርስቲ አልነበረም፡፡ ኮሌጅ ገቡ፡፡ 
እንግሊዘኛውም አማርኛውም ሁለቱንም ቋንቋ 
ከማወቅ እና አሸንፎ ከመውጣት አልፈው፤ 
መምህር ለመሆን በቁ፡፡ ከሥራቸው ጎን ለጎን ማታ 
ማታ በመማር በኢኮኖሚክስ ዲፕሎማ በሕግ 
ደግሞ ዲግሪያቸውን ከአዲስ አበባ ዩኒቨርስቲ 
አግኝተዋል።

የሥራ ሕይወት 
አዲስ ዓለም ለሁለት ዓመት ካስተማሩ በኋላ 

አምቦ ሔዱ፡፡ አምቦም በመምህርነት ሲያገለግሉ 
ለብቻ ሕይወትን መግፋት አዳጋች ሆነ፡፡ 
ትዳር መሥርተው ኢትዮጵያ የተሰኘች አንዲት 
ልጅ ሲወልዱ፤ ሥራቸው ቀድሞ እንደነበረው 
ማስተማር ነበር። ሥራቸውንም ለመቀየር 
ከአምቦ ወደ አዲስ አበባ ለመግባት አስበው፤ 
አዲስ አበባ ከተማ ገብተው ባንክ ለመቀጠር  
ተወዳድረው በብቃት ፈተናውን አለፉ፡፡ ባንክ 
ማለፋቸው ተነግሯቸው በማግስቱ ሥራ ጀምሩ 
ተባሉ። ሌሊቱን ከአምቦ ወደ አዲስ አበባ እንዴት 
እንደሚገቡ እና የሚያገኙትን ደሞዝ እያሰቡ፤ 
እንዴት ዘመዶቻቸውን እንደሚረዱ  ጓጉተው 
ሲያሰላስሉ ምንም እንቅልፍ ሳይተኙ ነጋ፡፡  

ሥራ ለመጀመር ባንክ ሲሔዱ ግን አዲስ 
ጥያቄ ቀረበላቸው፤ ከትምህርት ሚኒስቴር 
መልቀቂያ ካላመጣህ አይሆንም ተባሉ፡፡  ሚስት 
እና ልጃቸውን ለማምጣት ሁኔታ አመቻችተዋል፤ 
ነገር ግን መልቀቂያውን ማግኘት አልቻሉም። 
ስለዚህ ሌላ ሥራ አዲስ አበባ ሲፈልጉ ፓስተር 
ኢንስቲቲዩት እንግሊዞች ቅጥር እንዳወጡ ሰሙ። 
በቋንቋው ጥሩ ተናጋሪ በመሆናቸው ለመቀጠር 
አልተቸገሩም፡፡   

ፓስተር ለሦስት ወር በሁለት መቶ ብር 
ደሞዝ ተቀጠሩ፡፡ ከሦስት ወር በኋላ ግን ከፍተኛ 
ደሞዝ ታገኛለህ ተብለው ሥራ ጀመሩ፡፡ በ15 
ብር ቤት ተከራይተው ለአንድ ወር ከቆዩ በኋላ፤ 

‹‹ደሞዜ አልበቃኝም፤ መልቀቂያ ይሰጠኝ›› 
የሚል ጥያቄ ሲያቀርቡ፤ ጎበዝ ሠራተኛ 
መሆናቸውን የሚገልፅ መልቀቂያ ደብዳቤ 
አገኙ፡፡ መልቀቂያህን ካላመጣህ አትቀጠርም 
ወደተባሉበት ባንክ ሔደው ደብዳቤውን 
አስገቡ፡፡ ባንክ ሥራ ከጀመሩ በኋላ ደሞዛቸው 
በ15ቀን ቢሆንም በአጠቃላይ በወር 195 ብር 
ብቻ መሆኑን ሲያውቁ ተበሳጩ፡፡  

በ15 ቀናቸው ለቅቀው ፖይንት 
ፎር ኤዱኬሽን የተሰኘ የውጪ ድርጅት 
አመለከቱ፤ አንዲት አሜሪካዊት በ285 ብር 
ቀጠረቻቸው። ለዘጠኝ ወር ከሠሩ በኋላ፤ 
በተባበሩት መንግሥታት የአፍሪካ ኢኮኖሚክ 
ኮሚሽን (ኢሲኤ) አዲስ አበባ ውስጥ ሲቋቋም 
ተወዳድረው ተቀጠሩ።  እ.አ.አ በ1958 በ360 
ብር በጸሐፊነት ከተቀጠሩ በኋላ ቀን እየሠሩ 
ማታ ማታ ይማሩ ነበር። በዛው ተቋም ለ33 
ዓመታት ሲያገለገሉ የተለያዩ ሥራዎችን ይሠሩ 
ነበር፡፡ ከጸሐፊነት በተቀናጀ የከተማ ልማት 
ክፍል ኃላፊ ሆነው ተሹመው እስከ ማገልገል 
ደርሰዋል፡፡ 

የአቶ ገብረኢየሱስ መጽሐፍቶች 
አቶ ገብረኢየሱስ 16 መጽሐፎችን 

ፅፈዋል።  በተደጋጋሚ መጽሐፍ ሲያነቡ 
መጽሐፍ ስለመፃፍ ያስባሉ፤ ነገር ግን ጽፈው 
አያውቁም። በአጋጣሚ ኢሲኤ እየሠሩ 
ታመው ባልቻ ሆስፒታል ተኙ፡፡ ‹‹ከ15 ቀን 
በኋላ መጥተህ ቀዶ ጥገና ይደረግልሃል።» 
ሲባሉ፤ ቤቴ ሩቅ ሀገር በመሆኑ ለ15 ቀን 
እዚሁ ልተኛ አሉ፡፡ የአልጋ በቀን አምስት 
ብር እየከፈሉ ሆስፒታል ሲቆዩ፤ ‹‹ከንቱ ኑሮ›› 
የሚል የመጀመሪያውን ባለ 101 ገፅ መጽሐፍ 
ጨርሰው ወጡ፡፡ 

የመጽሐፉ መነሻ ጊዜያቸውን በቁማር 
በሚያጠፉ የጓደኞቻቸው ታሪክ ዙሪያ 
የሚያጠነጥን ነው፡፡ መጽሐፋቸው ገበያ 
ላይ ሲውል በሰፊው ተፈላጊ ሆነ። ገበያውን 
አይተው ጉዱ እና ታሪኩ የሚል መጽሐፍ 
ለሕትመት አበቁ፡፡ ሦስተኛው መጽሐፋቸው 
የመዓዛ ጉዞ የተሰኘ ነው፡፡ ታሪኩ አዲስ አበባ 
ላይ አንድ ዘመዳቸው ሚስት ሊያገባ ሲል 
የምትዳረዋ ልጅ አያት በጣም ታላቅ ሰው 
በመሆናቸው ምንም እንኳ አዲስ አበባ ላይ 
ቤት ቢኖራቸውም ሲዳማ ቀብአለኝታ የተባለ 
አካባቢ ላይ ያላቸውን ንብረት ለማሳየት 
ድግሱን እዛ አደረጉት፡፡ 

ተጠሪው አንዴ በግሩ ሲደክመው በፈረስ 
በብዙ ችግር የሠርጉ ቦታ ደረሰ፡፡ የሠርጉ 
አካባቢ በጣም የሚያስደስት በመሆኑ እርሱን 
ድግስ መንገድ ላይ የነበረውን ውጣ ውረድ 
መነሻ በማድረግ የመጽሐፉንም ስም የመዓዛ 
ጉዞ አሉት፡፡ ቀጥለው የፃፉት መጽሐፍ ደግሞ 
ርዕስ ስጡልኝ የሚል ነው፡፡ የርዕሱ መነሻ 
መጽሐፉን ከፃፉ በኋላ ለቅድመ ምርመራ 
ሲያቀርቡ ርዕስ ቀይሩ ይባላሉ፡፡ ቀይረው 
ቢያቀርቡም በድጋሚ እንዲቀይሩ ሲነገራቸው፤ 
ርዕስ ስጡልኝ ብለው ሲሰጡ ርዕሱ ይኸው 
ይሁን አሏቸው፡፡ የመጽሐፉ ርዕስም አርዕስት 
ስጡልኝ የሚል ሆኖ ለኅትመት በቃ፡፡     

5ኛው የጉራጌ መጽሐፍ ነው፡፡ በመንገድ 
ሥራ ድርጅት በኩል በ1954 ዓ.ም ጉመርን 
ወክለው ወደ አካባቢው ለማልማት ሔዱ። 
እዛው ሆነው ‹‹የኅብረት እንቅስቃሴ በማለት 
በልማቱ ላይ ማን ምን እንደሠራ በሚያመላክት 
መልኩ ጽፌያለሁ፡፡›› ይላሉ። በመጽሐፋቸው 
አልጋ ወራሽ ያደረጉትን ድጋፍ ስንት ብር ቃል 
እንደገቡ እና ስንት ብር እንደቀረባቸው ሳይቀር 
ፃፉ፡፡ በዚህ ምክንያት ንጉሡ በአስቸኳይ 

ፎ
ቶ

- ሀ
ዱ

ሽ
 አ

ብ
ርሃ

፣

«በጎ ንግግርም ሆነ ሥራ የሚጀመረው ከቤት ነው»                                      
-ደራሲ አቶ ገብረኢየሱስ ኃይለማሪያም

ሰዎችም ገንዘብ ከመስጠት 

ይልቅ ለሰዎች ሥራ ቢያስተምሩ 

መልካም ነው፡፡ ሰው ማለት 

ገንዘብ የሚሰጥ ሳይሆን እየሠራ 

የሚያሠራ እና ሰዎችን ለሥራ 

የሚቀሰቅስ ሰው ነው

የሕይወት ገጽታ
ማህበራዊ  

አዲስ ዘመን   እሁድ መጋቢት 22 ቀን 2016 ዓ.ም

ከ6ኛ ገጽ የዞረ

ክፍያውን ፈጸሙ፡፡ ቀጥለው ጉራጌኛ የፃፉ 
ሲሆን፤ በመቀጠል የእንግሊዘኛ መጽሐፍ 
ጽፈዋል። አስከትለው ጉራጌኛ መጽሐፍ 
ጽፈዋል፡፡ በአጠቃላይ ሦስት መጽሐፎችን 
በጉራጌኛ ቢጽፉም አሁንም ቋንቋው 
እንዳይጠፋ ስጋት አለባቸው፡፡ 

እርሳቸው ብቻ ሳይሆኑ ከእርሳቸው 
ቀጥለው ሦስት ሰዎች በጉራጌኛ መጽሐፍ 
ፅፈዋል፡፡ በእርግጥ ከቀጣይ ዓመት ጀምሮ 
በአካባቢው የጉራጌኛ ትምህርት ሊጀመር 
መሆኑን መስማታቸውን ጠቅሰው ነገር ግን 
የአካባቢው ሰው ከራሱ ቋንቋ ይልቅ አማርኛ 
እና ኦሮሚኛን ቋንቋ በፍጥነት ተቀብሎ 
እየተግባባበት መሔዱ እና የጉራጌኛን 
ቋንቋ በስፋት ሲነጋገሩበት አለማየታቸው 
አስገርሟቸዋል፡፡

አቶ ገብረኢየሱስ የትኛውም ቋንቋ መለመዱ 
ጉዳት የለውም ጥቅም አለው ካሉ በኋላ፤ ነገር 
ግን የጉራጌ ችግር የሚሉትን ያብራራሉ፡፡ ጉራጌ 
ይባል እንጂ በጉራጌ ውስጥ አስር የተለያየ ቋንቋ 
አለ፡፡ ይህ የሆነበት ምክንያት አስሩም የተለያዩ 
ናቸው። ምክንያቱ ደግሞ አስሩም የየራሳቸው 
መንግሥት ስለነበራቸው መሆኑን ያስረዳሉ፡፡

አንድ ለማድረግ የተሞከረውን ሲያስ 
ታውሱ፤ ከ220 ዓመት በፊት ከእነሞር ጎንቺዬ 
የሚባል ታዋቂ ሰው፤ ከሙሑር ደግሞ አጃሞ 
ኤነሞ የሚባል ሰው የጉራጌ ሕዝብ እንዳይለያይ 
አንድ እናድርገው ብለው ሰዎችን ቀስቅሰው 
በጉራጌ አካባቢ ብዙኃኑ በቅርብ ያለበት 
ቦታ ተመርጦ ቸሃ ላይ ሕዝቡን ጠርተው 
ስብሰባ አካሂደው ነበር፡፡ የጉራጌን ሕዝብ 
አንድ ለማድረግ አንድ ንጉሥ እና አንድ ቋንቋ 
ያስፈልጋል ብለው ተነጋገሩ፡፡ 

  ከቸሃ ውስጥ አንድ ታዋቂ ሰው ይነግሣል 
ተብሎ ድግስ ተዘጋጀ፤ ነገር ግን ሁለቱ አዋቂ 
ሰዎች ተነጋግረው፤ ‹‹ይሔ ሰውዬ ይንገሥ 
ካልን ቸሃ ዘላለሙን ንጉሥ ሆኖ ሊቀር ነው። 
ስለዚህ ንጉሥ ሳይሆን አስተዳዳሪ እንሹም 
ተባባሉ።›› በተነጋገሩት መሠረት ንጉሥ ሳይሆን 
አስተዳዳሪ ሾሙ፡፡ ተሿሚው ለሦስት ዓመት 
ተኩል ጉራጌን በደንብ አስተዳደረ፡፡ ሃሳቡ 

ቋንቋውን እና ሕዝቡን አንድ ለማድረግ ታስቦ 
የተዘጋጀ ቢሆንም አልተሳካም፡፡ ምክንያቱም 
እንዲያስተዳድር የተመረጠው ሰው ተገደለ፡፡ 
እንደገና ጉራጌ ተበተነ፡፡ ቀድሞ እንደነበረው 
ለየአካባቢው አስተዳዳሪ ተፈጠረ፡፡ ስለዚህ 
ጉራጌ አንድ መሆን አቃተው፤ አሁን ግን 
ሥነጽሑፎቹ ቢበዙ ቢያንስ ቋንቋውን ወደ 
አንድ ማምጣት ይቻል ነበር፡፡ ይላሉ፡፡ 

ሌላው በአቶ ገብረኢየሱስ የታሰበው የቤተ 
ጉራጌ ባሕል ማዕከል ነው፡፡ ኢሕአዴግ ሀገሪቱን 
በሚያስተዳድርበት ጊዜ ፖለቲካ ውስጥ ያሉ 
ጉራጌዎች ባሕል ማዕከል እንዲቋቋም ያግዛሉ 
ብለው ያሰቧቸውን ሰዎች አቶ ገብረኢየሱስ 
ቤት ውስጥ ግብዣ አዘጋጅተው ተንበርክከው 
የቤተ ጉራጌ ባሕል ማዕከል እንዲቋቋም ጥያቄ 
አቀረቡ። ጥያቄያቸውን ሁሉም በደስታ 
ተቀበለ፡፡ ግሎባል ሆቴል ትልቅ ስብሰባ 
ተደረገ፡፡ በሁለተኛው ቀጠሮ በዋናነት 
የባሕል ማዕከሉን ለማቋቋም ድጋፍ ሲያደርጉ 
የነበሩት እና በቀጣይም ሰፊ ሚና ይኖራቸዋል 
ብለው ያሰቧቸው ፊትአውራሪ ሀብተማሪያም  
በድንገት ሞቱ፡፡ ለስድስት ወር ከሠሩ በኋላ 
አቶ ገብረኢየሱስም ታመው ወደ ደቡብ አፍሪካ 
ለሕክምና ሔዱ፡፡ 

ሕክምናውን ከስድስት ወር በኋላ ጨርሰው 
ሲመለሱ እርሳቸውን ወክሎ ሲሠራ የነበረው 
ሰው ቦታውን አልለቅ አለ፡፡ እርሳቸውም 
ትንሳኤ ወይስ ስንብት የሚል መጽሐፍ ፃፉ። 
መነሻቸው የባሕል ማዕከሉ ጠንካራ ሆኖ 
ቢቋቋም ለጉራጌ አንድነት ትንሳኤ ነበር፡፡ አሁን 
አልተሳካም፤ ጭራሽ እርስ በእርስ ሽኩቻ ሆነ፡፡ 

ትዳር 
አቶ ገብረኢየሱስ ጠበቅ ያሉ ሰው ናቸው፡፡  

ባለቤታቸው ኦርቶዶክስ በመሆናቸው ተዋሕዶ 
ነኝ ማለትም እየሱስ ወደ ምድር ሲመጣም ሆነ 
ለሰው ልጆች ብሎ በመስቀል ላይ ሞትን ሲቀበል 
ተዋሕዶ ነው ሲሉ፤  አቶ ገብረኢየሱስ ደግሞ 
የካቶሊክ ሃይማኖት ተከታይ በመሆናቸው 
ክርስቶስ የሞተው በሥጋ ብቻ ነው፡፡ መለኮት 
አልሞተም፤ ተዋሕዷል ማለት አይቻልም 
የሚል ልዩነት ትዳራቸውን አፈረሰው፡፡ አቶ 

ገብረኢየሱስ የካቶሊክ ሃይማኖትን አጥብቀው 
ይወዱ ስለነበር፤ ከትዳር አጋራቸው ጋር 
የሃይማኖት ልዩነት መኖሩ ኢትዮጵያ የተሰኘች 
ልጅን ካፈሩ በኋላ ለመለያየት አስወሰናቸው። 
ኢትዮጵያ አሁን ላይ ሁለት ልጆች ወልዳ 
አሳድጋ አንደኛው ዶክተር ሆኗል፡፡ ድርጅት 
መሥርታም ለሀገሯ ብዙ እየሠራች ነው፡፡  

ሁለተኛ ትዳር መሠረቱ፡፡ ከሁለተኛው 
ትዳራቸው አስር ልጆችን አፈሩ፡፡ ሁለቱ 
በሕይወት የሉም፡፡ አሁን አቶ ገብረኢየሱስ 
ሦስት ዶክተር የልጅ ልጆች አላቸው፡፡ 
ዘጠኙንም ልጆቻቸውን ሴንጆሴፍ ያስተማሩ 
ሲሆን፤ ልጆቻቸውን በቅርበት እንደሚከታተሉ 
እና ከልጆቻቸው በፍፁም እንደማይለዩ 
ይናገራሉ። ልጆችን መቆጣጠር የግድ መሆኑን 
በመጥቀስ፤ አንድም ልጅ የብሔራዊ ማጠቃለያ 
ፈተናን መውደቅ ቀርቶ ዝቅተኛ ውጤት 
ማምጣት አይፈቀድለትም ነበር፡፡ ስለዚህ 
በከፍተኛ ውጤት ማጠናቀቅ ግዴታቸው 
ነበርና ሁሉም ያንንም ማሳካት መቻላቸውን 
ይናገራሉ፡፡

 ልጆቹም በአባታቸው የሚተላለፈውን 
ትዕዛዝ ለመቀበልም ሆነ ራሳቸውን ለማሳደግ 
ፈቃደኛ ናቸው፡፡ አሁን ኢትዮጵያ ሥር 
ያሉት ታዋቂው ሼፍ ዮሓንስን ገብረኢየሱስን 
ጨምሮ ሦስት ልጆች ብቻ ናቸው፡፡  ሁሉም 
በተሰማሩበት መስክ ስኬታማ ሆነዋል፡፡ 
ልጆቻቸው ብቻ ሳይሆኑ የልጅ ልጆቻቸውን 
ስኬታማ እስከማድረግ የደረሱት አቶ 
ገብረኢየሱስ፤ አራተኛ ትውልድ ከማየት 
አልፈው የእነርሱም ሕይወት ስኬታማ 
እንዲሆን ሚናቸውን ለመወጣት ችለዋል፡፡ 

የአባት መልዕክት
ማንኛውም ሰው ከሌላ ሰው ዕርዳታ እና 

ድጋፍ መጠበቅ የለበትም በራሱ ሁሉንም ነገር 
ለመፈፀም ዝግጁ መሆን አለበት፡፡ ይህንን 
ሁሉም ሊያውቅ ይገባል በማለት የራሳቸውን 
ተሞክሮ ይጠቅሳሉ። ‹‹እኔ የቤተሰብ እርዳታ 
አልነበረኝም፡፡ ይህን ላድርግልህ የሚለኝ 
የለም፡፡ እኔም ከማንም ምንም እንዲደረግልኝ 
አልጠብቅም፡፡ በዘመኔ ያጣሁትን ለማግኘት 

ጥረት አደርጋለሁ፡፡›› በማለት፤ ከምንም 
ነገር በላይ ማንም ቢሆን በተለይ ለትምህርት 
ከፍተኛ ትኩረት መስጠት አለበት። ሰዎችም 
ገንዘብ ከመስጠት ይልቅ ለሰዎች ሥራ 
ቢያስተምሩ መልካም ነው፡፡ ሰው ማለት 
ገንዘብ የሚሰጥ ሳይሆን እየሠራ የሚያሠራ እና 
ሰዎችን ለሥራ የሚቀሰቅስ ሰው ነው፡፡ ገንዘብ 
ብቻውን እንደማያሳድግ ማወቅ ያስፈልጋል›› 
ይላሉ፡፡ 

‹‹አዲስ አበባ ላይ ኢሲኤ ከገባሁ በኋላ 
የአባቴን ፈረስ በየሦስት ዓመቱ እቀይርለት 
ነበር፡፡ በዛ ዘመን ሰዎች መደብ ላይ ሲተኙ፤ 
እኔ ግን ለአባቴ የሽቦ አልጋ ገዝቼ ከሰው በላይ 
አድርጌው ነበር፡፡ አሁን ቀላል ይመስላል፤ 
በጊዜው ግን ትልቅ ነገር ነው። ምክንያቱም 
የአካባቢው ሰዎች እኔ ገንዘብ ባልሰጣቸውም 
ለቤተሰቦቼ የማደርገውን እያዩ ለመማር 
ተነሳሱ፡፡ ወላጆችም ልጅን ማስተማር 
ትልቅ ነገር መሆኑን ተረድተው ማስተማር 
ጀመሩ። አዲስ አበባ ብገባም ከአካባቢው 
አልርቅም ነበር። በየጊዜው አባቴ ጋር 
እየሔድኩ ለክርስቲያንም ሆነ ለሙስሊም በሬ 
አሳርዳለሁ። ያ በአካባቢው ሕዝብ ውስጥ 
ትልቅ ምሳሌ እንድሆን አስገደደ። አሁን ጉራጌ 
አካባቢ 37 ከፍተኛ ሁለተኛ ደረጃ ትምህርት 
ቤት እና ሦስት ዩኒቨርስቲዎች አሉ። ይህ ሁሉ 
የመማሪያ ተቋም ሲገነባ ቀስቃሽ ነበርኩ።›› 
ይላሉ፡፡   

አቶ ገብረኢየሱስ እንደሚናገሩት፤ 
በእርግጥ ሰዎች ለትልቅ ደረጃ የሚያደርሳቸው 
ዓላማቸው ነው፡፡ ስም ለማግኘት ሳይሆን 
ሥራ ሠርቶ ስኬታማ ለመሆን ጥረት ማድረግ 
ያስፈልጋል፡፡ ለአካባቢ ማኅበረሰብ መሥራት 
በጣም ጥሩ ነው፡፡ ከ1953 ጀምሮ እስከ 1966 
ዓ.ም በቅርብ እየተመላለሱ በተወለዱበት 
በጉራጌ አካባቢ መንገድ እና ሌሎችም የልማት 
ሥራዎች እንዲከናወኑ ጥረት ማድረጋቸውንም 
ያስታውሳሉ፡፡   

‹‹ሌላው በመንግሥት በኩልም መናገር 
ብቻ ዋጋ የለውም፡፡ ከመናገር ይልቅ መተግበር 
ይሻላል፡፡ በጣም ትልቅ ተስፋ ነበረን፡፡ 
ማጥፋት ሁሉንም ያጠፋል፤ ማልማት ሁሉንም 
ያለማል፡፡ ለሀገር ብሎ መሥራት ትልቅ ውጤት 
ያመጣል። እውቅናን ብቻ አስቦ መሥራት ግን 
ውጤቱ አያምርም፡፡ ከእልህ ይልቅ ሥራ ላይ 
ማተኮር ይሻላል፡፡ ምሳሌ መሆን ያለበት ሰው 
ምሳሌነቱ ሊታይ ይገባል፡፡ የሚከበረው ያከበረ 
ሰው ነው። ያላከበረ ሰው መከበር አይችልም፡፡ 
ጥፋትን ማመን ያስፈልጋል፡፡ 

የኢትዮጵያውያን ትልቅ ችግር ጥፋትን 
ለማመን ብዙ ሰው የሚቸገር መሆኑ ነው። ሰው 
ይቅርታን መልመድ አለበት፡፡ ሀገር የሁሉም 
ናት፡፡ ይህንን ሁሉም ማወቅ አለበት፡፡ ያለውን 
ማሻሻል እንጂ ሙሉ ለሙሉ መለወጥ ጥሩ 
አይደለም። ኢትዮጵያውያን ጥሩዎች  ነን። 
መንግሥትን እንወዳለን፡፡ ስለሀገር መጥፎ ነገር 
መነገር የለበትም፡፡ በጎ ንግግርም ሆነ ሥራ 
የሚጀመረው ከቤት ነው፡፡ ሁሉም ሁሉንም 
ሊረዳ ይገባል፡፡›› ይላሉ፡፡  

በመጨረሻም ‹‹በእርግጥ ቤተሰብን 
ማስተዳደርም ከባድ ነው፡፡ ሁሉንም ማስደሰት 
አይቻልም፡፡ አንድ የሚያስቸግር አይጠፋም።  
100 ሚሊዮን ሕዝብን ማስተዳደር ብዙ ጣጣ 
አለው። ሁሉም ከቤቱ ጀምሮ ኃላፊነቱን 
ካልተወጣ ከባድ ነው፡፡ የመንግሥት ችግር 
የሁላችንም ችግር እንደሆነ ማሰብ አለብን። 
መንግሥትም ሕዝብን መውደድ አለበት፡፡ 
ዋናው ጉዳይ ሁላችንም እንተሳሰብ እንተዛዘን፤ 
ደግሞም ለሁላችንም ልብ ይሰጠን›› በማለት 
ሃሳባቸውን ጨርሰናል፡፡   

«በጎ ንግግርም ሆነ ሥራ...

የኢትዮጵያውያን ትልቅ ችግር 

ጥፋትን ለማመን ብዙ ሰው 

የሚቸገር መሆኑ ነው፡፡ ሰው 

ይቅርታን መልመድ አለበት፡፡ ሀገር 

የሁሉም ናት፡፡ ይህንን ሁሉም 

ማወቅ አለበት



    አዲስ ዘመን   እሁድ መጋቢት 22 ቀን 2016 ዓ.ም

ዳግም ከበደ

የተቆረቆረችው የስምጥ ሸለቆ ምሥራቃዊ ክፈፍን 
እና የኢትዮ፤ ጅቡቲ የባቡር ሐዲድ መዘርጋትን 
ተከትሎ ነው። የንግድ  ኮሪደርም ናት፤ ይህ ሁሉ 
ከሁሉም የኢትዮጵያ ክፍሎች የሚመጡ ዜጎች 
ዓይናቸውን እንዲያማትሩባት አድርጓታል።  

የተለያየ ባሕል እና የኑሮ ዘይቤ ያላቸው 
የማኅበረሰብ ክፍሎች ያለ ልዩነት ተቻችለውና 
ተዋድደው ይኖሩባታል። የሙቀት መጠኗ ከፍተኛ 
ቢሆንም ማኅበረሰቡ ኑሮውን በዚህች ከተማ 
ለማድረግ አልተቸገረም። የሀገር ውስጥና እና ዓለም 
አቀፍ ጎብኚዎች በጉዞ እቅዳቸው ውስጥ ቀዳሚ 
ያደርጓታል። ፍቅር፣ አብሮ መብላት፣ መረዳዳት እና 
ግልፅነት የነዋሪዎቿ መገለጫ እንደሆነ ለዘመናት 
ተነግሮላታል። የንግድ እንቅስቃሴን ለማፋጠን 
የሚረዳ የባቡር መስመር ወደ ከተማዋ ጉያ መመላለሱ 
ሞቅ ደመቅ ያለ ድባብ እንዲኖራት ምክንያት ነበር። 

በእነዚህ ምክንያት ተወዳጅና ተመራጭ ከተማ 
ሆና ከምዕተ ዓመታት በላይ ለዘለቀ ጊዜ ቆይታለች። 
ይህ ድባብ ግን ከዓመታት በፊት በቆመው የባቡር 
ትራንስፖርትና የንግድ መቆም ገጽታ አዳክሞት 
ነበር። ይሁን እንጂ የባቡር ትራንስፖርት አገልግሎት 
መጀመር ዳግም እያነቃቃት ይመስላል። 

ይህቺ ለዘመናት በተወዳጅነቷና በቱሪስት 
መናኻሪያነቷ የምትታወቀው የድሬዳዋ ከተማ ነች። 
የዝግጅት ክፍላችን  በዛሬው የባሕልና ቱሪዝም 
ገጽ በድሬዳዋ ከተማ አስተዳደር በቱሪዝም ዘርፍ 
እየተመዘገቡ ያሉ ውጤቶችንና ዳግም የከተማዋን 
የተነቃቃ  እንቅስቃሴ ለመመለስ ስለሚደረገው ጥረት 
ዳሰሳ ያደርጋል። 

ወይዘሮ ነኢማ ኢብራሂም ሸሪፍ የድሬዳዋ ከተማ 
አስተዳደር የባሕልና ቱሪዝም ጽሕፈት ቤት የቱሪዝም 
ዘርፍ ኃላፊ ናቸው። እርሳቸው እንደሚሉት፤ 
የከተማዋን የቱሪዝም እና ሆስፒታሊቲ ዘርፍ፣ 
ወደ ቀድሞው የተነቃቃ የንግድና ሰፊ ማኅበራዊ 
መስተጋብር ለመመለስ እየተሠራ ነው።  ዘንድሮ 
የቱሪዝም ሆስፒታሊቲ (አገልግሎት) ዘርፉን ለማላቅ 
ወደ ዘጠኝ ደረጃቸውን የጠበቁ ሆቴሎችን ሥራ 
ለማስጀመር ባለሀብቶቹ እቃዎችን እንዲያሟሉ 
እየተደረገ ይገኛል። ጽሕፈት ቤቱም ሆቴሎቹ በሙሉ 
አቅም ሥራ እንዲጀምሩ ድጋፍ ያደርጋል። 

የድሬዳዋ ከተማ በስፖርት ቱሪዝም ዘርፍ 
ተጠቃሚ እንድትሆን ለማስቻል ዘንድሮ  ውጤታማ 
ተግባር እየተከናወነ መሆኑን የሚናገሩት ኃላፊዋ፣ 
የፕሪሚየርሊግ እና የብሔራዊ ቡድን ጨዋታዎችን 
በዓለም አቀፍ ደረጃ ማስተናገድ የሚችል ብሔራዊ 
ስታዲየም ግንባታ መካሄዱን ይጠቅሳሉ። የዓለም 
አቀፍ የእግር ኳስ ማኅበር (ፊፋ) የባለሙያዎች 
ቡድን የድሬዳዋ ስታዲየም በ54 ሚሊዮን ብር 
ወጪ ሰው ሠራሽ የሣር ንጣፍ የለበሰውን የድሬዳዋ 
ስታዲየምን ብቃትና ደረጃ መገመገሙንና ማፅደቁን 
የሚናገሩት ወይዘሮ ነኢማ፣ ይህም ከስፖርቱ ባሻገር 
በቱሪዝም ዘርፍ ከተማዋ እንድትነቃቃ ትልቅ ሚና 
እንደሚኖረው ያስረዳሉ።

ወይዘሮ ነኢማ በድሬዳዋ ከሚገኙ የተፈጥሮ 
መስሕቦች ውስጥ ቀላአድ የዱር እንስሳት ፓርክ 
አንዱ መሆኑን ይገልፃሉ። ላለፉት ስምንት ዓመታትም 
ፓርኩን በተመለከተ ከኢትዮጵያ ዱር እንስሳት ጥበቃ 
ባለሥልጣን ጋር በመተባበር በተከለለው ፓርክ 
ውስጥ የሚገኙ የተፈጥሮ እንዲሁም የዱር እንስሳት 
ሀብቶችን የሚጠበቁበት፣ የሚለሙበትና ለጎብኚዎች 
መዳረሻነት በስፋት የሚተዋወቁበት ማስፈፀሚያ 
መመሪያ፣ ሕግና ደንብ በያዝነው ዓመት ባለፉት 
ስድስት ወራት ተጠናቅቆ እንዲፀደቅ ወደ ምክር 
ቤት መላኩን ይናገራሉ። ይህ ሲፀድቅ በተያዘው 
የበጀት ዓመት በቀጥታ ወደ ሥራ መግባት እንደሚገባ 
አስታውቀዋል።

እሳቸው እንዳብራሩት፤ የቱሪዝም ዘርፍ ኃላፊዋ 
ከቀለዓድ የዱር እንስሳት ፓርክ በተጨማሪ ሌሎች 
አዳዲስ መዳረሻዎች የማልማት የመጠበቅና ለቱሪስቱ 
ተጨማሪ መስሕብ አማራጭ እንዲሆኑ የማስተዋወቅ 
ተግባር እየተከናወነ ነው፡፡ ለእዚህ በምሳሌነትም 

በሀርላ የሚገኘውን ታሪካዊ ጥብቅ ቅርስ ያነሳሉ። 
የመካከለኛ ዘመን ታሪክ ባለቤት በሆነችው 
በጥንታዊቷ ሀርላ ከተማ ከ6ኛ ክፍለ ዘመን ጀምሮ 
ረጅም እድሜ ያስቆጠረ ኪነ ሕንፃ በአርኪዮሎጂስቶች 
በቁፋሮ መገኘቱን ይጠቁማሉ።  

ጥንታዊቷ የሀርላ መንደር የተገነባችው በሁለት 
ዋና ዋና ኮረብታዎች እና ትንንሽ ኮረብታዎች፣ 
እንዲሁም ወደ ሰሜን አቅጣጫ ተዳፋት ቦታ ላይ 
በትልልቅ ድንጋዮች በተካቡ ስፍራዎች ላይ መሆኑን 
የሚናገሩት ኃላፊዋ፣ በዚህ መንደር ላይም በርካታ 
የአርኪዮሎጂካል ቆፋሪዎች በተለይም በመኖሪያ 
ቤቶች ፣ በመቃብር ስፍራዎች እና መስጊዶች ላይ 
የተለያዩ ጥናቶች ማድረጋቸውን ያስረዳሉ። 

በፕሮፌሰር ቲሞቲ አሌክሳንደር የሚመራው 
የሀርላ የአርኪዮሎጂስት ጥናት ቡድን የተለያዩ ጥናትና 
ምርምሮችን እያደረጉ መሆኑን አንስተውም ጥናቶቹም 
መስጊዶች፣ የጌጣጌጥ መሥሪያ ድንጋዮች፣ ሕንጻዎች፣ 
መቃብሮች፣ ከኢንዱስትሪያል አገልግሎቶች ጋር 
ተዛማጅነት ያላቸው ቤቶች (ምናልባትም የልብስ 
ፋብሪካ ሊሆን የሚችል)፣ ሰፋ ያለ የኪነ ሕንጻ 
አካል ምናልባትም የሲቪል አገልግሎት የነበረው፣ 
በርካታ መኖሪያ ቤቶች፣ መሥሪያ ቤቶች ምናልባትም 
አልባሳት መሥሪያዎች እና የመሳሰሉት ጥንታዊ 
ቅርሶች በአርኪዮሎጂካል ቆፋሪዎች መገኘታቸውን 
የጥናት ቡድን መሪ ይፋ ማድረጉን ያስረዳሉ።

የመካከለኛ ዘመን ታሪክ በሆነችው ሀርላ ላይ 
የተለያዩ ጥናት እና ምርምሮች ተደርገው በርካታ 
ታሪካዊ ቅርሶች መገኘታቸውን የድሬዳዋ ከተማ 
አስተዳደር ባሕልና ቱሪዝም ጽሕፈት ቤት ይፋ 
ማድረጉን አስታውቀው፣ እነዚህን የተለያዩ ተግባራት 
ይከናወንባቸው የነበሩ ጥንታዊ ቦታዎችን እና በቁፋሮ 
የተገኙ ጥንታዊ መስጊዶች ለጎብኝዎች በሚያመች 
ሁኔታ የተዘጋጁ ስለሆኑ በስፍራው በመሄድ 
መጎብኘት እንደሚቻልም ተጨማሪ ቅርሶችንም 
በቁፋሮ የመፈለግ ሥራው እንደሚቀጥል ወይዘሮ 
ነኢማ ለዝግጅት ክፍላችን ገልፀውልናል። 

በየትኛውም ሀገር ላይ የማይገኙ ቅርሶች 
በኢትዮጵያ ሀርላ ላይ እንደተገኙና በተለይም 
አብዛኛዎቹ ጥናትና ምርምሮችም በኢትዮጵያውያን 
አርኪዮሎጂስቶች እየተጠኑ ያሉ መሆናቸውን 
ጠቅሰው፣ ሥራውን ልዩ እንደሚያደርገው የድሬዳዋ 
ባሕልና ቱሪዝም ጽሕፈት ቤት ማረጋገጡን ወይዘሮ 
ነኢማ ይናገራሉ። 

የድሬዳዋ ማኅበረሰብ እንግዶችን የሚቀበል 
በትና ባሕሉ፣ በወጉና በተወዳጅ መስተንግዶው 
እንደሚታወቅ የሚናገሩት የቱሪዝም ዘርፍ ኃላፊዋ፣ 
ከቅርስ፣ ከተፈጥሮ ቱሪዝም ባሻገር በሃይማኖታዊ 
ፌስቲቫሎችም እጅግ በርካታ ቁጥር ያላቸው 

ጎብኚዎች ከተማዋን ተመራጭ እንደሚያደርጋት 
ይገልፃሉ። ባለፉት ስድስት ወራትም በሐምሌና 
በታኅሣሥ የገብርኤል በዓል አከባበር የተገኙትን 
የሀገር ውስጥና የውጪ አገራት ጎብኚዎች በምሳሌነት 
ማንሳት እንደሚቻል ይገልፃሉ። 

ክብረ በዓሉን ተከትሎ በርካታ የድሬዳዋ 
ተወላጆች፣ ከተማዋን የሚወዱና ለመጎብኘት 
የሚፈልጉ (በሀገር ውስጥም በውጪም የሚኖሩ) 
ዜጎች ወደ ድሬዳዋ በብዛት መግባታቸውን 
የሚገልፁት ኃላፊዋ፣ ይህንን ተከትሎ በኢንቨስ 
ትመንት ላይ መሳተፍ የሚፈልጉትን  በማበረታታት 
ውጤት መመዝገቡንም አስታውቀዋል፡፡ ይህም 
ድሬዳዋን ተጨማሪ የቱሪስት መዳረሻ እንዳደረጋት 
ያስረዳሉ።

‹‹የድሬዳዋ ሕዝብ ሙስሊም ክርስቲያኑ 
የሃይማኖት ልዩነት ሳይገድበው ተቻችሎና ተከባብሮ 
መኖር የሚያስችል ባሕል ያለው ነው›› የሚሉት 
ወይዘሮ ነኢማ፤ በፆም ወቅት ሙስሊሙ ምግቡን 
ከጎረቤት ከርስቲያን ወንድም እህቶቹ ጋር ተካፍሎ 
የሚመገብበት የወንድማማችነት ሥርዓት እንዳለው 
ነው ያስታወቁት፡፡ ክርስቲያኑም በልዩ ልዩ በዓላዊ 
ዝግጅቶቹ መሰል ድርጊት እንደሚያከናውን 
አመልክተዋል። ይህንን የመቻቻል ተምሳሌት 
ለመጠበቅና ለመላው ዓለም ምሳሌ እንዲሆን 
ለማስቻል ሥርዓቱ ወግ ባሕሉን እንዲጠብቅ 
የከተማዋ አስተዳደር እንዲሁም ባሕልና ቱሪዝም 
ጽሕፈት ቤቱ ድጋፍ እንደሚያደርግ ይገልፃሉ። 
ይህ አብሮነትን የሚያጎለብት የአንድነት እሴትን 
የሚያጠናክር በመሆኑ በትላልቅ ዝግጅቶች 
እንደሚከበር ተናግረዋል። 

‹‹ነፃ የንግድ ቀጣና ድሬዳዋ ላይ ይገኛል›› የሚሉት 
የቱሪዝም ዘርፍ ኃላፊዋ፤ በተለያዩ የዓለም ክፍሎች 
የሚገኙ ኢንዱስትሪዎችን የሚያሳትፍ የንግድና 
የቴክኖሎጂ ኤክስፖ በድሬዳዋ ለማድረግ ዝግጅት 
እየተደረገ እንደሆነ ይናገራሉ። ይህ አጋጣሚም 
ድሬዳዋን በንግድ ቱሪዝም ለማስተዋወቅ የቀድሞ 
መልካም ትዝታዋንም ለመመለስ እንደሚረዳ 
ያስረዳሉ። 

በተጨማሪ በየካቲት ወር ላይ ታሪካዊውን 
የድሬዳዋ ምድር ባቡር ተርሚናልን በ13 ነጥብ 5 
ሚሊዮን ብር ጥገናና እድሳት ለማድረግ ከአሸናፊው 
ሥራ ተቋራጭ ጋር የውል ስምምነት መፈፀሙን 
ይናገራሉ። ጽሕፈት ቤቱ ከ100 በላይ ዓመታት 
ያስቆጠረውና ከድሬዳዋ ሕዝብ ሥነ ልቦና ጋር እጅጉን 
የተቆራኘው የድሬዳዋ ምድር ባቡር ታሪካዊ ይዘቱንና 
ቅርስነቱን ጠብቆ ጥገናና እድሳት በማድረግ የቱሪዝም 
መዳረሻ ሆኖ ለትውልድ እንዲተላለፍ ከባለድርሻ 
አካላት ጋር በትብብር እየተሠራ እንደሚገኝም 

አስረድተዋል። 
የጽሕፈት ቤቱ መረጃ እንደሚያመለክተው፤ 

በከተማዋ የሚገኙ ታሪካዊ ቅርሶችን፣ ባሕላዊ 
እሴቶችን፣ ፌስቲቫሎችን የተፈጥሮ ሀብቶችን 
ለማልማት፣ ለመጠበቅ እንዲሁም ለመላው ዓለም 
በማስተዋወቅ ከተማዋን የቱሪስቶች መዳረሻ 
ለማድረግ ሰፊ ሥራ እየተሠራ ነው።

ድሬዳዋ ከተማ በርካታ የመስሕብ ሀብቶች 
ያሏት ሲሆን፣ ከእነዚህ መካከል የጎብኚዎችን ቀልብ 
የሚስበው ቀፊራ ክፍት የገበያ ማዕከል ነው። 
ጽሕፈት ቤቱ ለዝግጅት ክፍላችን የላከው መረጃ 
እንደሚያመለክተው፤ የገበያ ማዕከሉ በከተዋን 
ከሚገኙ የተለያዩ የገበያ ቦታዎች በትልቅነቱ 
የሚታወቅና በይዘቱም እንደ መርካቶ ካሉ የገበያ 
ቦታዎች ጋር የሚወዳደር ነው። ገበያውን ልዩ 
የሚያደርገው በቦታው ለገበያ የሚቀርቡ እቃዎችና 
ምርቶች በአይነታቸው መብዛት ብቻ ሳይሆን የገጠርና 
የከተማ ነዋሪዎች የሚገበያዩበት በመሆኑ ነው፡፡ 

የገበያ ማዕከሉ ስያሜውን ያገኘው ‹‹ቃፊር›› 
ከሚለው የዓረብኛ ቃል ሲሆን፣ ትርጉሙም ‹‹ዘብ 
›› ማለት ነው ፤ የገበያው ውጫዊ አጥር የኪነ ሕንፃ 
ጥበብ ማራኪና ለየት ያለ በመሆኑ እንዲሁም ረጅም 
እድሜ ያስቆጠረ ከመሆኑ ጋር ተያይዞ በቅርስነት 
የተመዘገበ ሲሆን በርካታ የሃገርና የውጪ ሃገር 
ቱሪስቶች እየጎበኙት ይገኛል፡፡

ሌላው የድሬዳዋ ከተማ መስሕብ የድሬዳዋ 
ቤተ መንግሥት ነው፤ ቤተመንግሥቱ የከተማዋ 
እንብርት በሆነው በመሐል ከዚራ በከፍታማ ቦታ 
ላይ ያረፈ ነው። በጊዜው የነበሩት አስተዳዳሪዎች 
ከተማዋን ለመቆጣጠር እንዲያመቻቸው አስበው 
እንደሠሩት ይታመናል። የቤተ መንግሥቱ የኪነ ሕንፃ 
አሠራር የዓረቢክ የቤት አሠራር ጥበብን የተላበሰ 
ሲሆን፣ በራስ መኮንን እንደተሠራም ይነገራል። 
ቤተ መንግሥቱ በአፄ ኃይለስላሴ ዘመነ መንግሥት 
በ1955 ዓም የመጀመሪያ ቅርጹን እና ውበቱን 
ሳይቀይር ሁለተኛው ፎቅና የግንብ አጥር እንደተገነባ 
መረጃዎች ይጠቁማሉ። በ1960 ዓ.ም አፄ ኃይለሥላሴ 
ቤተመንግስቱን በጎበኙት ጊዜ የሠላም አዳራሽ ብለው 
እንደሰየሙት መረጃዎች ያስረዳሉ።

የከተማዋ ባሕልና ቱሪዝም እነዚህንና ሌሎች 
ሀብቶች ለመላው ዓለም በማስተዋወቅ የጎብኚዎችን 
ፍሰት ለመጨመር እየሠራ ይገኛል። በተለይ ባለፉት 
ስድስት ወራት የሆስፒታሊቲ ዘርፉን ለማዘመንና 
አገልግሎት ሰጪዎችን ጥራት ለማላቅ ትኩረት አድርጎ 
እየሠራ ነው፡፡ እቅዱም የድሬዳዋ ታሪካዊ፣ ባሕላዊ 
ሀብቶችን፣ ጥንታዊ ቅርሶችንና የተፈጥሮ መስሕቦችን 
ለመጎብኘት ወደ ከተማዋ የሚመጡ ጎብኚዎች 
የተሟላ አገልግሎት እንዲያገኙ ማስቻልን ያለመ ነው። 

የድሬዳዋን የቱሪዝም ዘርፍ የማላቅ ተግባር

ሳምንቱን በታሪክ 
ስፖርት እና መዝናኛ

አዲስ ዘመን   እሁድ መጋቢት 22 ቀን 2016 ዓ.ም

መርስዔ ኀዘን ወልደቂርቆስ ፣

ዋለልኝ አየለ

እርሳቸው የ19ኛው ክፍለ ዘመን መጨረሻ ክስተት 
ናቸው፡፡ 20ኛው ክፍለ ዘመን ሲገባ (1901 ዓ.ም) የ10 ዓመት 
ታዳጊ ናቸው፡፡ ከዚህ ዕድሜ በኋላ ትምህርት የጀመሩበትና 
ነገሮችን በመኖር እና ማስታወሻ በመያዝ የሰነዷቸው ናቸው። 
20ኛው ክፍለ ዘመንን እስከ 1971 ዓ.ም ድረስ ኖረውበታል፡፡ 
መስርዔ ኀዘን ወልደቂርቆስ!

በዛሬው ሳምንቱን በታሪክ ዓምዳችን ከ125 ዓመታት 
በፊት በዚህ ሳምንት መጋቢት 17 ቀን 1891 ዓ.ም የተወለዱትን 
መርስዔ ኀዘን ወልደቂርቆስን በዝርዝር እናስታውሳለን፡፡ 
ከዚያ በፊት እንደተለመደው ሌሎች የዚህ ሳምንት የታሪክ 
ክስተቶችን በአጭር በአጭሩ እናስታውስ፡፡ 

ከ146 ዓመታት በፊት በዚህ ሳምንት መጋቢት 18 ቀን 
1870 ዓ.ም  ንጉስ ምኒሊክ (ገና የሸዋ ንጉሥ ሳሉ) የንጉሠ 
ነገሥት አፄ ዮሐንስ 4ኛን የበላይነት (ንጉሠ ነገሥትነት) 
የተቀበሉበትና አፄ ዮሐንስ 4ኛም የምኒሊክን የሸዋ ንጉሥነት 
የተቀበሉበት (ያፀኑበት) የልቼ ስምምነት ተፈረመ፡፡

ከ116 ዓመታት በፊት በዚህ ሳምንት መጋቢት 19 ቀን 
1900 ዓ.ም ንጉሠ ነገሥት ዳግማዊ አጼ ምኒሊክ እንስሳት 
የታመመበት ሰው ሁሉ እንስሳውን እንዲያሳክምና እንስሳው 
ከሞተም በሽታው ወደ ሌሎች ነፍስ ያላቸው አካላት 
እንዳይዛመት የሞተው እንስሳ በአግባቡ እንዲቀበር ትዕዛዝ 
የሚያስተላልፍ አዋጅ አስነገሩ፡፡ 

ከ63 ዓመታት በፊት በዚህ ሳምንት መጋቢት 21 ቀን 
1953 ዓ.ም ከታኅሣሥ 1953 ዓ.ም የመፈንቅለ መንግሥት 
ሙከራ ጠንሳሾችና መሪዎች መካከል አንዱ የነበሩት ብርጋዴር 
ጀኔራል መንግሥቱ ነዋይ በስቅላት ተገደሉ፡፡

ከ43 ዓመታት በፊት መጋቢት 21 ቀን 1973 ዓ.ም 
በኢትዮጵያ ዘመናዊ የሥነ ጥበብ ታሪክ ውስጥ ጉልህ ሥፍራ 
የነበረው ሰዓሊና ገጣሚ ገብረክርስቶስ ደስታ አረፈ፡፡ 

ከ94 ዓመታት በፊት በዚህ ሳምንት ልክ በዛሬዋ ቀን 
መጋቢት 22 ቀን 1922 ዓ.ም  የአልጋ ወራሽ ራስ ተፈሪ መኮንን 
የንጉሠ ነገሥትነት መንገድን የጠረገው (ያመቻቸው) እና ራስ 
ተፈሪ ከተቀናቃኞቻቸው ጋር ካደረጓቸው ታላላቅ ጦርነቶች 
መካከል የመጨረሻው ውጊያ የነበረው የአንችም (ደብረ 
ዘቢጥ) ጦርነት ተካሄደ።

ከ88 ዓመታት በፊት በዚህ ሳምንት መጋቢት 22 ቀን 
1928 ዓ.ም  ኢትዮጵያ በታሪኳ ሽንፈትን ያስተናገደችበትና  
ፋሺስት ኢጣሊያ በኢትዮጵያ የወረራ ሙከራ ያደረገበትና  
ለአምስት ዓመታት ያህል በከፊል እንዲቆጣጠር ያስቻለው 
የማይጨው ጦርነት ተካሄደ፡፡ 
በዝርዝር ወደምናየው የመርስዔ ኀዘን ወልደቂርቆስ 
ታሪክ እንሂድ፡፡ 

መርስዔ ኀዘን ወልደ ቂርቆስ መጋቢት 17 ቀን 1891 ዓ.ም 
ተወለዱ፡፡ አባታቸው አለቃ ወልደ ቂርቆስ አልታመን በደብረ 
ሊባኖስና በእንጦጦ ማርያም የቤተልሔምን መዝገበ ድጓ 
ሲያስተምሩ የነበሩና በዜማ መምህርነት የታወቁ ሰው ነበሩ፡፡ 
የአባታቸው አጎት አለቃ ገብረ ክርስቶስ የብሉይና የሐዲስ ሊቅ 
እንዲሁምና የቅኔ መምህር የነበሩና በንጉሥ ኃይለ መለኮት፣ 
በአጼ ዮሐንስ 4ኛ እና በዳግማዊ አጼ ምኒሊክ ቤተ መንግሥት 
እጅግ የተከበሩ ሰው ነበሩ፡፡ የአባታቸውና አጎታቸው  ሊቅነት 
መርስዔ ኀዘንም የእነርሱን ፈለግ ተከትለው እንዲጓዙ 
አስተዋፅዖው ቀላል አልነበረም፡፡

ሕፃኑ መርስዔ ኀዘን አራት ዓመት ሲሞላው ፊደል 
መቁጠር ጀመረ፡፡ በ1896 ዓ.ም ወደ እንጦጦ መጥቶ ንባብ 
ተማረና ዳዊት ደገመ፡፡ ቀጥሎም የዜማ ትምህርት በመጀመር 
ጾመ ድጓና ድጓን አጠናቀቀ። ከ1901 እስከ 1904 ዓ.ም በጅሩና 
በአዲስ አበባ ከታላላቅ የዘመኑ ሊቃውንት የቅኔ ትምህርት 
ተማረ፡፡ 

በ1906 ዓ.ም በቀኛዝማች ናቄ ዘንድ የጸሐፊነት ሥራ 
ተቀጥሮ ለአንድ ዓመት ከአራት ወራት ያህል ካገለገለ በኋላ 
በአባቱ ወዳጅ በአቶ ሕለተ ወርቅ እሸቴ ምክር የጸሐፊነቱን 
ሥራ ትቶ በነሐሴ ወር 1907 ዓ. ም ወደ ትምህርት ገበታው 
ተመለሰ። ከዚህ በኋላ የመጻሕፍት ሐዲሳትንና የዮሐንስ አፈ 
ወርቅ ትርጓሜዎችን ከታላላቅ መምህራን ተማረ፡፡ 

ወጣቱ መርስዔ ኀዘን በ1912 ዓ.ም በስመ ጥሩው ሊቅ 
በአለቃ ገብረ መድኅን አማካኝነት የመንግሥት ሥራ ጀመረ። 
ሥራውም የትርጓሜ ሥራ መሥራትና የትርጓሜውን ንባብ 
ከነትርጉሙ ለኅትመት ማዘጋጀት ነበር። በወቅቱም ‹‹አረጋዊ 
መንፈሳዊ›› ከተባለውና አልጋወራሽ ተፈሪ መኮንን በ1920 
ዓ.ም ድሬዳዋ ላይ ካሳተሙት ሥራ በተጨማሪ ሌሎችን 
የትርጓሜ ሥራዎችንም አዘጋጅቶ አቅርቧል።  

በቀጣዩ ዓመት ደግሞ እንግሊዝኛ ቋንቋ ለመማር ወደ 
ዳግማዊ ምኒሊክ ትምህርት ቤት ገባ፡፡ ይሁን እንጂ ከሦስት 
ወር በኋላም የትርጓሜ ሥራውን ብቻ እንዲሠራ ስለታዘዘ 
የቋንቋ ትምህርቱን አቋረጠ። የቋንቋ ትምህርቱ ስለመቋረጡ 
‹‹ትዝታዬ ስለራሴ የማስታውሰው›› በሚል ርዕስ በ2005       

ዓ.ም ላይ ታትሞ በወጣው የብላታ መርስዔ ኀዘን ወልደ 
ቂርቆስ የግለ ታሪክ መጽሐፍ ላይ እንደሚከተለው ተገልጿል።

‹‹… የቋንቋ ትምህርት መጀመሬንም እንዳይሰሙብኝ 
ለማድረግ ተጣጣርሁ። ዳሩ ግን ተደብቆ የሚቀር ነገር ስለሌለ 
ወሬውን ሰምተው ጠሩኝና እያዘኑ ክፉኛ ገሠጹኝ። ‹ዳግመኛ 
ወደዚያ ስፍራ እንዳትመለስ› ብለውም አስጠነቀቁኝ። 
እንግዲህ የተፈሪ መኰንን ተማሪ ቤት እስከተከፈተ ድረስ 
የቋንቋ ትምህርቴን አቋርጬ ተቀመጥሁ። ጌታ አለቃ ገብረ 
መድኅን ይህን ማድረጋቸው በእርሳቸው አስተያየት እኔን 
ለመጥቀም እንጂ ለክፋት እንዳላደረጉት ሕሊናዬ ስላወቀ 
አላዘንሁባቸውም … ›› 

ታኅሣሥ 23 ቀን 1917 ዓ.ም በአልጋወራሽ ተፈሪ መኮንን 
አማካኝነት ‹‹ብርሃንና ሰላም›› የተባለ ጋዜጣ ሲመሠረት ወጣቱ 
መርስዔ ኀዘን ወደ ጋዜጠኛነት ተዛውሮ በዋና ጸሐፊነት 
መሥራት ጀመረ። ከአራት ወር በኋላም ሚያዝያ 19 ቀን 1917 
ዓ.ም የተፈሪ መኰንን ትምህርት ቤት ለመጀመሪያ ጊዜ ተመርቆ 
ሲከፈት የግዕዝና የአማርኛ አስተማሪ ሆኖ ወደ ትምህርት ቤቱ 
ተዛወረ። በዚህ ጊዜ ያሰናዳት ‹‹ትምሕርተ ሕፃናት›› የተባለች 
መጽሐፍ ግንቦት 1 ቀን 1917 ዓ. ም ታትማ ወጣች፤ የግብረ 
ገብ ትምህርት ማስተማሪያም ሆነች። በዚህ ጊዜ መርስዔ ኀዘን 
ቀደም ሲል አቋርጦት የነበረውን የእንግሊዝኛ ቋንቋ ትምህርት 
ለመማር በትጋት ጥረት ማድረግ ጀመረ። 

ከአንድ ዓመት በኋላ ጽፎ ያቀረበው ‹‹በአዲስ ሥርዓት 
የተሰናዳ የአማርኛ ሰዋስው›› የተሰኘው ሥራ በደብተር 
እየተገለበጠ  የተማሪዎች መማሪያ ሆኖ በአገልግሎት ላይ 
ዋለ። ይህ ሰዋስው በኋላ ከፋሺስት ኢጣሊያ ጦር መባረር 
በኋላ በ1935 ዓ.ም ታትሞ የወጣው ነው። ለግማሽ ምዕተ 
ዓመት ያህል ለኢትዮጵያ ትምህርት ቤቶች መደበኛ የሰዋሰው 
ማስተማሪያ ሆኖ አገልግሏል። 

ሐኪም ወርቅነህ እሸቴ ከሕክምና ሙያቸው በተጨማሪ 
ለኢትዮጵያ የመጀመሪያ የሆነውን ‹‹የዓለም ጂኦግራፊ›› 
መጽሐፍ በአማርኛ ቋንቋ ጽፈው ነበር፡፡ ሐኪም ወርቅነህ 
መጽሐፉን እንደገና ባረሙበትና ለሕትመት ባዘጋጁበት 
ወቅት መርስዔ ኀዘን ከፍተኛ ድጋፍ አድርጎላቸዋል፡፡ ሐኪም 
ወርቅነህም በ1920 ዓ.ም በታተመው በዚሁ መጽሐፋቸው 
መቅድም ላይ ‹‹ይህንም ለማረም ምሑር የሆነ ወዳጄ አቶ 
መርስዔ ኀዘን በትዕግሥትና በልበ ፈቃድ ከእኔ ጋር በማረም 
ረዳኝ፤ ቀጥሎ መጽሐፉ ሲታተም ግድፈቱን እያረመ 
አሳተመልኝ፤ ይህን የመሰለ እርዳታ ባላገኝ ኖሮ ይህ የጂኦግራፊ 
ትርጉም ወደ ፍጻሜ ባልደረሰም ነበር›› በማለት  ምስጋና 
አቅርበውለታል። 

በ1922 ዓ.ም ወደ ጂግጂጋ በመዛወር በዚያ ለተከፈተው 

ራስ መኮንን ትምህርት ቤት ዋና ሹም በመሆን ለአምስት 
ዓመታት አገልግሏል። ከትምህርት ቤቱ ዋና ሹምነት 
በተጨማሪም በወሰን አከላለል ሥራ ላይ ኃላፊነት ተሰጥቶት 
ሠርቷል፡፡ መርስዔ ኀዘን በታኅሣሥ ወር 1924 ዓ.ም 
በተጀመረው የኢትዮጵያና የእንግሊዝ ሱማሌላንድ የወሰን 
አከላለል ሥራ እስከተጠናቀቀበት እስከ የካቲት ወር 1927 
ዓ.ም ድረስ በዋና ጸሐፊነት አገልግሏል። 

ወራሪው የፋሺስት ኢጣልያ ጦር ኦጋዴን ውስጥ 
ወልወል በተባለው ስፍራ ላይ ኅዳር 26 ቀን 1927 ዓ.ም 
በኢትዮጵያውያን ላይ አደጋ ባደረሱበት ጊዜ መርስዔ 
ኀዘን በስፍራው ተገኝቶ አደጋውን በመከላከል ሥራው 
ላይ ተሳትፏል። በፋሺስት ኢጣሊያ የወረራ ዓመታት 
በጅሩ፣ በአድአና በሌሎች አካባቢዎች እየተዘዋወረ በነፃነት 
ተጋድሎው ላይ ተሳትፎ አድርጓል።

መርስዔ ኀዘን ወልደቂርቆስ ወራሪው የፋሺስት ኢጣሊያ 
ጦር ከኢትዮጵያ ከተባረረ በኋላ በተለያዩ መንግሥታዊ 
ኃላፊነቶች ላይ አገልግለዋል፡፡ 

መርስዔ ኀዘን በ1936 ዓ.ም የ‹‹ብላታ››ነት ማዕረግን 
አግኝተዋል፡፡ ከላይ ከተጠቀሱት ኃላፊነቶቻቸው በተጨማሪ 
(በመደበኛ ሥራቸው ላይ ደርበው) የአንጋፋው የብርሃንና 
ሰላም ማተሚያ ቤት ሹም ሆነው ለ14 ዓመታት፤ የሕዝብ 
ጤና ሚኒስቴር ተጠባባቂ ሹም ሆነው ደግሞ ለአንድ ዓመት 
ሠርተዋል። በብዙ ድርጅቶች የሥራ አስፈፀሚ ቦርዶችም 
በአባልነትና በሊቀ መንበርነት አገልግለዋል። ከእነዚህም 
መካከል ዋነኞቹ የሚከተሉት ናቸው፡፡

የአዲስ አበባ ዩኒቨርሲቲ ኮሌጅ ቦርድ ሊቀ መንበር 
(1946-54 ዓ.ም)፣ የትምህርትና የሥነ ጥበብ ሚኒስቴር ቦርድ 
አባል (1940-54 ዓ.ም)፣ የኢትዮጵያ ቀይ መስቀል ቦርድ 
አባልና ምክትል ሊቀ መንበር (1942-66 ዓ.ም)፣ የወጣት 
ወንዶች ክርስቲያናዊ ማኅበር (ወ.ወ.ክ.ማ) ቦርድ አባልና 
ምክትል ፕሬዚዳንት (1941-1966 ዓ.ም) ይጠቀሳሉ፡፡ 

ከብላታ መርስዔ ኀዘን ወልደቂርቆስ ሥራዎች ሁሉ ጎላ 
ብለው የሚጠቀሱላቸው የድርሰት ሥራዎቻቸው ናቸው። 
በተርጓሚነት፣ በአዘጋጅነት እና በደራሲነት ባገለገሉበት 
ጊዜ ከ35 በላይ የሚሆኑ መጽሐፍትን ለሕትመት እንዲበቁ 
አድርገዋል፡፡ ከድርሰት ሥራዎቻቸው (የትርጉሞቹን ጨምሮ) 
እነዚህ ይጠቀሳሉ፡፡ ትምህርተ ሕፃናት፣ የአማርኛ ሰዋስው፣ 
የአማርኛ ሰዋስው መክፈቻ፣ የአማርኛ ሰዋስው አንደኛ ክፍል፣ 
የአማርኛ ሰዋስው ሁለተኛ ክፍል፣ የትዕምርተ መንግሥት 
ታሪክ፣ ግርማዊ ንጉሠ ነገሥት ቀዳማዊ ኃይለ ሥላሴ ጎንደርን 
የመጎብኘታቸው ታሪክ፣ ዐውደ መዋዕል፣ የኢትዮጵያ መዝገበ 
ዕለታት፣ የሐያኛው ክፍለ ዘመን መባቻ፡ የዘመን ታሪክ 

ትዝታዬ፡ ካየሁትና ከማስታውሰው (1896-1922)፣ ቀዳማዊ 
ኃይለሥላሴ (1922-1927)፣ የዘመን ታሪክ ትዝታዬ በዳግማዊ 
ምኒሊክ ዘመነ መንግሥት፣ የንጉሥ ሣሕለ ሥላሴ ዕረፍት 
መታሰቢያ፣ ጥበብን መፈለግ፣ ቅን ጥበብ በቅን አማርኛ 1ኛ 
መጽሐፍ፣ ጥበብን መፈለግ፣ ቅን ጥበብ በቅን አማርኛ 2ኛ 
መጽሐፍ፣ ጥበብን መፈለግ፣ ቅን ጥበብ በቅን አማርኛ 3ኛ 
መጽሐፍ፣ ፍሬ ከናፍር፣ ሔሮዶቱስ፣ 1ኛ መጽሐፍ - የጥንት 
ታሪክ ሔሮዶቱስ እንደጻፈው፣ ሔሮዶቱስ፣ 2ኛ መጽሐፍ 
- የጥንት ታሪክ ሔሮዶቱስ እንደጻፈው፣ ሔሮዶቱስ፣ 3ኛ 
መጽሐፍ  የጥንት ታሪክ ሔሮዶቱስ እንደጻፈው … የሚሉት 
ይገኙበታል፡፡ 

በብላታ መርስዔ ኀዘን ወልደቂርቆስ ከተዘጋጁ 
ሃይማኖታዊ መጻሕፍት መካከል ደግሞ ‹‹አረጋዊ መንፈሳዊ››፣ 
‹‹የቤተ ክርስቲያን ጸሎት››፣ ‹‹የቤተ ክርስቲያን ዜና››፣ 
‹‹መጽሐፈ ቅዳሴ በግዕዝና በአማርኛ››፣ ‹‹ሢመተ ሊቀ ጳጳሳት 
ኢትዮጵያዊ››፣ ‹‹የመጀመሪያው ኢትዮጵያዊ ፓትርያርክ›› 
እና ‹‹ቅዳሴ በእንግሊዝኛ (ትርጉም)›› ይጠቀሳሉ፡፡ ከነዚህ 
ሥራዎቻቸው በተጨማሪም ከስድስት በላይ ያልታተሙ 
ሥራዎች እንዳሏቸው ታሪካቸው ያስረዳል፡፡  

በሃይማኖታዊ ጉዳዮችና ጽሑፎች ላይ የጎላ ተሳትፎ 
የነበራቸው ብላታ መርስዔ ኀዘን፣ የኢትዮጵያ ኦርቶዶክስ 
ተዋሕዶ ቤተ ክርስቲያን የራሷን ፓትርያርክ እንድትሾም 
በኢትዮጵያና በእስክንድርያ አብያተ ክርስቲያናት መካከል 
በሚደረገው ድርድር ተካፋይ እንዲሆኑ ተመርጠው 
እስከድርድሩ ፍጻሜና የመጀመሪያው ኢትዮጵያዊ ፓትርያርክ 
የአቡነ ባስልዮስ ሲመት እስከሚፈጸም ድረስ ተሳታፊ ሆነው 
አገልግለዋል። ከዚህ በተጨማሪም፣ የአማርኛ መጽሐፍ ቅዱስ 
አራሚ ኮሚቴ እንዲሁም በ1942 ዓ.ም የወጣው መጽሐፈ 
ቅዳሴ አዘጋጅ ሆነው ሠርተዋል፡፡ 

መጋቢት 17 ቀን 1946 ዓ.ም በቀዳማዊ ኃይለ ሥላሴ 
ትዕዛዝ የፍትሐ ነገሥት ኮሚሲዮን (የኮዲፊኬሽን ኮሚሽን) 
ሲቋቋም የኮሚሽኑ ሊቀ መንበር ሆነው የተሾሙት የፍርድ 
ምክትል ሚኒስትሩ ብላታ መርስዔ ኀዘን ነበሩ። የኮሚሽኑ 
አባላት ሦስት የታወቁ የአውሮፓ የሕግ ፕሮፌሰሮችና የካበተ 
የባሕልና የሕግ ዕውቀት ያላቸው ኢትዮጵያውያን ነበሩ። 
የኮሚሽኑ ዓላማ በፍትሐ ነገሥትና በኢትዮጵያ የነበሩትን 
ልማዶችና ባሕሎችን መሠረት በማድረግ የወንጀል፣ የፍትሐ 
ብሔር፣ የንግድና የባሕር ሕጎችን ማዘጋጀት ነበር። የወንጀለኛ 
መቅጫ ሕግ በ1949 ዓ.ም፣ የፍትሐ ብሔር ሕግ በ1952 
ዓ.ም እንዲሁም የንግድና የባሕር ሕጎች ደግሞ በ1953 ዓ.ም. 
በፓርላማ ተቀባይነትን አግኝተውና በንጉሠ ነገሥቱ ፀጽቀው 
ሕግ ሆነው ወጥተዋል። በእነዚህ ሕጎች ዝግጅት ሂደት ውስጥ 
የብላታ መርስዔ ኀዘን አበርክቶ ትልቅ ነበር፡፡ ከእነዚህ 
ሕግጋት መካከል ብዙዎቹ አሁንም ድረስ እያገለገሉ ይገኛሉ፡፡ 

በ1960 ዓ.ም የፍትሐ ነገሥት ንባብና ትርጓሜ የሚሠራ 
ኮሚቴ በተቋቋመበት ወቅት የኮሚቴው ሰብሳቢ የነበሩት 
ብላታ መርስዔ ኀዘን ሲሆኑ፤ የፍትሐ ነገሥት ንባብና ትርጓሜ 
ሥራው በ1962 ዓ.ም ተጠናቆ በብርሃንና ሰላም ማተሚያ 
ቤት ታትሞ ወጥቷል። ከ1964 እስከ 1966 ዓ.ም ደግሞ 
የአማርኛ ቋንቋን ማዳበርና የአማርኛ ሥነ ጽሑፍ እንዲስፋፋ 
ማበረታታትን ዓላማው አድርጎ የተቋቋመው የአማርኛ መርሐ 
ልሳን (አካዳሚ) አባል ሆነው ሠርተዋል፡፡ 

በርካታ የአማርኛ ቋንቋ ባለሙያዎች ‹‹ብላታ መርስዔ 
ኀዘን አንዱ የአማርኛ ቋንቋ አባት ተብለው ቢወደሱ ማጋነን 
አይሆንም›› ብለው ይመሰክሩላቸዋል። ይህ የተባለበት 
ምክንያትም የአማርኛ ሰዋስውን አስመልክቶ ባደረጓቸው 
ጥልቅ ምርምሮች እና በተቀናጀ መልክ የተዘጋጁ የአማርኛ 
ሰዋስው መማሪያ መጸሐፍትን በመጻፋቸው ነው። የአማርኛን 
ቋንቋ ከዘመናዊ እና ከኪነታዊ አነጋገር በማስማማት ያሳደጉ 
ታላቅ ባለሙያ እንደነበሩም ይነገርላቸዋል፡፡ 

ብላታ መርስዔ ኀዘን በተለይ በአማርኛ ሥነ ጽሑፍ ዘርፍ 
ላበረከቱት አስተዋፅዖ በ1964 ዓ.ም የቀዳማዊ አጼ ኃይለ 
ሥላሴ ሽልማት ድርጅት የአማርኛ ሥነ ጽሑፍ ሽልማትን 
አሸንፈዋል፡፡ 

አንጋፋው የታሪክና የቋንቋ ተመራማሪ ፕሮፌሰር 
ጌታቸው ኃይሌ ስለብላታ መርስዔ ኀዘን ወልደ ቂርቆስ እንዲህ 
በማለት ምስክርነታቸውን ሰጥተዋል …  

‹‹ … ክቡር ብላታ መርስዔ ኀዘን ወልደ ቂርቆስ ለኢትዮጵያ 
የሰጡትን ልባዊ አገልግሎትና እሳቸውንም በአካል የሚያውቅ 
ሰው በየምዕት ዓመት አንድ ጊዜ የሚታዩ የዕውቀትና 
የጥበብ ሰዎች ካሉ ክቡርነታቸው አንዱ መሆናቸውን 
አይጠራጠርም።›› 

ጡረታ እስከወጡበት እስከ 1966 ዓ.ም ድረስ 
በአጠቃላይ ለ50 ዓመታት ያህል አገራቸውን በተለያዩ 
ኃላፊነቶች ያገለገሉት አንጋፋው ባለሙያ ብላታ መርስዔ ኀዘን  
ወልደ ቂርቆስ ጥቅምት 19 ቀን 1971 ዓ.ም ከዚህ ዓለም በሞት 
ተለይተዋል፡፡ እነሆ ሥራዎቻቸውም እርሳቸውንና ታሪክን 
ሲዘክሩ ይኖራሉ፡፡  

የ20ኛው ክፍለ ዘመን መባቻ ታሪክ መስካሪው

የዝነኞች ገጽ   
ስፖርት እና መዝናኛ

                     አዲስ ዘመን  እሁድ መጋቢት 22 ቀን 2016 ዓ.ም

ቤዛ እሸቱ

ያኔ እንደ አሁኑ የቴሌቪዥን ጣቢያዎችም ሆኑ የቴሌቪዥን 
ዝግጅቶች ሳይበዙ በፊት የኢትዮጵያ ቴሌቪዥን ዘወትር እሁድ 
ከሚያስተላልፋቸው ተወዳጅ ፕሮግራሞች መካከል አለቤ 
ሾው ተጠቃሽ ነበር፡፡ በ1993 ዓ.ም አንድ ሰንበት ቲቪው ላይ 
ዓይናቸውን የጣሉ ታዳሚያን በፕሮግራሙ አቅራቢ ኮሜድያን 
አለባቸው ተካ የሳምንቱ ሁለተኛ እንግዳ ወጣት ድምፃዊ 
ሚኪያ በኃይሉ እንደምትባልና ከማስታወቂያ ዕረፍት በኋላ 
እንደምትመጣ ሲናገር ሠምተዋል፡፡ እንደተባለው ፕሮግራሙ 
ከማስታወቂያ ሲመለስ የኢትዮጵያ የሙዚቃ አድማጭ በዘርፉ 
አዲስ ከሆነችውና
 	   አንተ የኔ ሸላይ (2X)
            አስረዝመህ ልበስ ኩታ ኩታ (2X)

እያለች ከምታዜምና የምታዜመውን ሙዚቃ በእንቅስቃሴ 
ከምትገልጽ ወጣት ጋር ተዋወቀ፡፡ 

ድምጸ መረዋዋ አዲስ ድምፃዊ ሚኪያ በኃይሉ ስትሰኝ፤ 
ሚኪያ ማለት በእብራይስጥ እንደእግዚአብሔር ያለ ማነው? 
የሚል ትርጉም አለው፡፡ ግንቦት 22 ቀን 1969 ዓ.ም በአዲስ 
አበባ፣ ቄራ ሰፈር ከቤቱ አምስት ልጆች የመጀመሪያ ልጅ 
በመሆን ይህችን ምድር ተቀላቀለች፡፡

 ሚኪያ አንደኛ ደረጃ ትምህርቷን በቤተልሔም አንደኛ 
ደረጃ የሕዝብ ትምህርት ቤት፤ የሁለተኛ ደረጃ ትምህርቷን 
በአብዮት ቅርስ ተከታትላለች፡፡ ያኔ ታዲያ በትምህርት ቤት 
ቆይታዋ የምትሰማቸውን መዝሙሮች ሠፈሯ ለሚገኙ የሌላ 
ትምህርት ቤት ተማሪዎች ትዘምርላቸው ነበር፡፡ ሙዚቃ 
ትወዳለች፤ ቤተሰቦቿም የእረፍት ጊዜ መዝናኛዋ ስለመሰላቸው 
የቤተሰብ ጫና አልነበረባትም፡፡ ከሀገር ውስጥ የአስቴር አወቀና 
የዓለም ከበደ፤ ከሀገር ውጭ የቶኒ ብራክስተንና የትሬሲ ቻፕማን 
አድናቂ ናት፡፡ ለአስቴር አወቀ የተለየ መውደድ አላት። ለዚህም 
ይመስላል የመመረቂያ ጽሑፏን በአስቴር አወቀ ሙዚቃ 
ግጥሞች ላይ መሥራትን ምርጫዋ ያደረገችው።

የመጀመሪያ አልበሟን «ሸማመተው» በሚል የዜማ 
መጠሪያ በ1999 ዓ.ም ለአድማጭ አድርሳለች። የአልበሙ እርሾ 
ግን የተጠነሰሰው በ1988 ዓ.ም ነው። በ1988 ዓ.ም ከውጭ 
የመጡ ዘመዶቿ ሙዚቃን እንደምትወድ ያውቃሉና አልበም 
ብታወጪ አንችን ወደኛ ጋር ለማምጣት ይቀለናል የሚል ሀሳብ 
በጨዋታ መሐል ያነሱላታል፡፡ ያኔ በልጅነት አዕምሮዋ ከሀገር 
መውጣት ምኞቷ ነበርና ውጭ የምወጣ ከሆነማ ብላ አልበም 
ለመሥራት መትጋት ጀመረች፡፡ በዚህ ሂደት ይሆናል ያለችውን 
ሙዚቃ ሳምፕል አስቀርጻ ወደ ሙዚቃ ቤት አመራች፡፡ 
የሙዚቃ ቤት ባለቤቶች የሰሙት ጥሩ መሆኑን ለመመስከር ጊዜ 
አልፈጀባቸውም። ግን የምሽት ሙዚቃ ቤቶች፣ በባንድ ውስጥ፣ 
ወይ ትያትር ቤቶች ጋር ገብታ ሙዚቃን መጫወትና ከአልበሙ 
በፊት ሥሟን ለአድማጭ ማስተዋወቅ እንዳለባት መከሯት፡፡

ሚኪያ በወቅቱ ናይት ክለብ መጫወት አልፈለገችም፤ 
ከሦስቱ ሌላ ምን አማራጭ አለ ስትል በራሷ የምትተማመን ከሆነ 
ካሴቱን በግሏ ማውጣት እንደምትችል ነገሯት፡፡ ግጥምና ዜማ 
ድርሰት የራሷ ነው፡፡ ግጥምና ዜማውም እቤቷ ከሚቀር ለምን 
ለሕዝብ አላደርሰውም የሚለውን በተደጋጋሚ ማሰብ ይዛለች፡፡ 
በዚህ መሐል የአጎቷ ልጅ ገንዘቡን ልትሰጣትና ሚኪያ አልበሙን 
ሠርታ ከምታገኘው ገንዘብ ላይ ልትከፍላት ተማከሩ፡፡ በ1988 
ዓ.ም በሀገራችን እውቅ የሙዚቃ ሰው ወደ ሆኑት ኮሎኔል ሳሕሌ 
ደጋጎ ዘንድ አመሩ፡፡ ኮነሌሉም ሳምፕሉን ሰምተው በርቺ የሚል 
ማበረታቻቸውን ከሙያዊ አስተያየታቸው ጋር ቸሯት፡፡ 

ከባለሙያዎች የተቀበለችውን አስተያየት ወስዳ አልበሟ 
ላይ የሚታረመውን አርማ፤ የሚወጣውን አስወጥታ፤ 
የሚታከለውን አክላ የመጀመሪያ አልበሜ በማለት ያሰበችው 
ካሴት ዝግጁ ሆነ፡፡ የሷ አልበም ተጠናቆ ለገበያ ሊቀርብ ሲታሰብ 
የምታደንቃትና በመላው ኢትዮጵያ ዝነኛ የሆነችው ድምፃዊ 
አስቴር አወቀ አዲስ አልበም ልታወጣ መሆኑ ተሰማ፡፡ ያኔ 
“አንቺ አዲስ ስለሆንሽ ገበያው እንዳይያዝብሽ ትንሽ አዘግይው» 
የሚል ምክር ተቸራት፡፡ በ1988 ዓ.ም ሊወጣ የታሰበ አልበም 
አለቤ ሾው ላይ እስከቀረበችበት ድረስ ሳይወጣ ዓመታትን 
ተሻግሯል፡፡

በ1993 ዓ.ም አለቤ ሾው ላይ የሚኪያ ፕሮግራም ሲተላለፍ 
ፕሮግራሙን በቴሌቪዥን ከታደሙት መሐል የሙዚቃ አቀናባሪ 
ኤልያስ መልካ ይገኝበታል። በብቃቷ ስለተማመነ አፈላልጎ 
የአብረን እንሥራ ጥያቄ አቀረበላት። ይህ ጅምር በ1999 
ዓ.ም ሸማመተው በሚል የአልበም ርዕስ ለገበያ ቀርቧል፡፡ 
በመጀመሪያ አልበሟ እሷ ከድምፃዊነትም ባሻገር የግጥምና ዜማ 
ደራሲነት ድርሻ ነበራት፡፡ በኤልያስ መልካ ፕሮዲውሰርነትና 
አቀናባሪነት ሸማመተው የተሰኘው አልበሟ በብዙ መታሸት 
አልፎ ለአድማጭ ጆሮ ደረሰ፡፡ አልበሙ እንደወጣ ብዙም 
ተደማጭ ያልነበረ ቢሆንም ከወራት ቆይታ በኋላ የአድማጭን 
ጆሮ መቆጣጠር ችሏል፡፡

ሸማመተው በተሰኘው የመጀመሪያ አልበሟ ናፈቀኝ፣ 

ላንተ ስል፣ ሰበብ፣ የኔ ነው፣ ሆነልኝ፣ ለማልምህ፣ ሸማመተው፣ 
አታስገድደኝ፣ ደለለኝ፣ ዞሬ መጣሁ፣ ቀብራራ የተሰኙ 11 
ሙዚቃዎች ተካተውበታል፡፡ ከዚህ ውስጥ የበዙት ለስላሳ 
ሙዚቃዎች ናቸው፡፡ በአንድ ወቅት ተጠይቃ ለስላሳ ሙዚቃ 
እንደምትወድ በሌላው ሕይወቷ ግን ስትናገርም ሆነ ስትራመድ 
በአብዛኛው የሕይወት እንቅስቃሴዋ ላይ ፈጣን እንደሆነችና 
እሱን ለማካካስ ይሁን በሌላ ከሙዚቃ ምርጫዋ ረጋ ያለ 
መሆኑን ተናግራ ነበር፡፡ በተለይ በአልበሙ ውስጥ ከሚገኙት 
ሙዚቃዎች ውስጥ «ሰበብ» የተሰኘው የፍቅርን ጥልቀት 
የገለጸችበት ሥራዋ ነው፡፡

ሰበብ
ሰበቤ ሁን ሲልህ
በአንተ አርጎ በሰበቤ
ደስታዬን ከመረው እንደድንጋይ ካብ
ዓለም ሌላ መስሎኝ ብዙ ብዙ ስመኝ (2 ጊዜ)
መኖር ገና ጀመርኩ ከንፈርህ ሲስመኝ
ትቀኝልህ ነብሴ ለነብሴ ዝማሬ (2)
እድሜዬን ለካሁት በፍቅርህ ጅማሬ (2)
ይመስለኝ ነበር ድሮ ፍቅር የገራገር (2)
አፌን ፈታሁ ገና ስላንተ ስናገር
ምን ቀረህ ልበልህ ፀጉሬን ቆጥረሃል (2)
ታሪኬን ገልብጠህ እንዳዲስ ፈጥረሃል ……
ያሳለፍኩት ዘመን ካላንተ ፍቅር (2)
እድሜዬ ይሰረዝ ተቆርጦ ይቅር
በኢትዮጵያ ቋንቋዎችና ሥነ-ጽሑፍ ከአዲስ አበባ 

ዩኒቨርሲቲ የመጀመሪያ ዲግሪዋን አግኝታለች፡፡ ከድምፃዊነቷና 
ከግጥምና ዜማ ደራሲነቷ ባሻገር መምህር ነበረች፡፡ አልበሟ 
ከፍተኛ ተደማጭነት አግኝቶና ከጀማሪ ድምፃዊነትና 
ከመምህርነት ወደ እውቅ ድምፃዊነት ብትሸጋገርም ማስተማር 
የምትወደው ሙያ ነውና ሌሎችን እውቀት በመመገብ ሙያዋ 
ገፍታለች፡፡ “ደለለኝ» የተሰኘ ሙዚቃዋ በ2000 ዓ.ም በቡርኪና 
ፋሶ በተካሄደው የኮራ የሙዚቃ ውድድር ከምርጥ አስር 
እጩዎች ውስጥ ተካቶ ነበር፡፡  

ደለለኝ
ደለለኝ ደለለኝ ደለለኝ (2 ጊዜ)
ማሬ ነሽ ብሎ 
አታለለኝ
ወተቴ እያለ 
ሸነገለኝ
ቅቤ ምላስህ ገደለኝ 
ደለለኝ
አቤት ያንተ ምላስ 
ውበት ይቀምማል
በመውደድ አስታሞ 
በፍቅር ያክማል
በፍቅርህ ደልለኝ 
ቃልህን ላድምጠው
የፍቅርህ ውዳሴ 
ጆሮዬን ይጣፍጠው
ምነው ብታሞኘኝ 
ቃልህ ቢደልለኝ
ስኳሩ ምላስህ 

ጣፍጦ ቢያታልለኝ
ሰማዩም ምድሩም 
ሀብቴ መሰለኝ
ተራራውም ወንዙም 
ግዛቴ መሰለኝ
ደለለኝ ……
በመደለሏ የተከፋች ነብስ፤ እዛው መለስ ብላ ስታስበው 

የሚላት ነገሮች እውነት አለመሆኑን ብታውቅም መደለልን 
የመረጠች እንስት ናት፡፡ በሱ መደለል ውስጥ ዓለም ሁሌ ብሩህ 
ሆና እንድትታያትና ሕይወት ቀና እንድትመስላት ትሻለች። 
ያኔ ለሙዚቃው የቪድዮ ክሊፑ ቀረፃ ኮንሶ፣ ኒዎርክ ተብሎ 
በሚጠራውና ከዛ ቀደም ብዙም የቱሪስትና በመገናኛ ብዙኃን 
የመቅረብ እድል ባልነበረው ቦታ በመደረጉ የአካባቢውን 
መልክዓ ምድር ከማስተዋወቅ አንጻር የጎላ ድርሻ ነበራት፡፡ 
ለዚህም ይመስላል ዜና እረፍቷ በተሰማ ጊዜ የአካባቢው ሰዎች 
ወደ ቦታው በመሄድ ማልቀሳቸው የተሰማው፡፡

የመጀመሪያ አልበሟ በድረስ ድረስ ሳይሆን በርካታ ጊዜ 
ፈጅቶ፣ በዘመናት ዳብሮ የተሠራ ነውና ሙሉ አልበሙ በገራሚ 
ሀሳቦችና ሙዚቃዎች የተሞላ ነው ቢባል ማጋነን አይሆንም። 
ግን ስለበኩር አልበሟ ያለንን ትርክት ከማብቃታችን በፊት 
“ላንተ ስል» የተሰኘውን ሙዚቃ ግጥም ማየት ምርጫችን ነው፡፡

ላንተ ስል
ሰበቡ ብዙ ነው እንዳፈር
የሳሱለትማ ነገር
ባላየሁ ባልወደድኩህ ምን ነበር
ሂ ምቀኛው ብዙ ነው እንዳፈር
የሳሱለትማ ነገር
ባላየሁ ባልወደድኩህ ምን ነበር
እናቴን ተውኩኝ 
አባቴን ተውኩኝ
ፍቅርህን ብዬ 
ያለኝን ጣልኩኝ
ላንተ ስል 
እራሴን ከፈልኩኝ
ያለኝን ንብረቴን 
በተንኩኝ
ላንተ ስል 
እውቀቴንም ናኩኝ
ክብሬንም ማዕረጌንም 
ተውኩኝ
ላንተ ስል ሥራዬን መርሳቴ
ለፍቅርህ መጥቆሬ መክሳቴ
ላንተ ስል ፈጽሞ አይቆጨኝም
አንድም ቀን አይታሰበኝም …
ፍቅርን ትወዳለች፤ ይሄንንም በዘፈኖቿ በግልጽ 

አንጸባርቃለች፡፡ የዘፈኖቿ ሙሉ ግጥም ደራሲ እሷ መሆኗ 
ሀሳብ ከዚህ ብዙም ፈቅ ያላለ ስለ መሆኑ ማሳያ ነው። ሕይወት 
ሚኪያ ጋ ሩጫ ነው፤ ታስተምራለች፤ የሙዚቃ ግጥምና 
ዜማ ትደርሳለች፤ ለሁለተኛ አልበሟ ከስቱዲዮ ስቱዲዮ 
እየተመላለሰች ትቀዳለች፡፡ በአዲስ አበባ ዩኒቨርሲቲ የሁለተኛ 
ዲግሪዋን ትማራለች፡፡ በተጨማሪም የጥበብ ሙያ ላይ ተሰጥዖ 
ያላቸውን ሰዎች ለመደገፍ ሚኪያ «አርትስ ወርክ» የተሰኘ 

ድርጅት አቋቁማ፤ ባለሙያዎችን አሰባስባ የበኩሏን ለማበርከት 
ደፋ ቀና ትላለች፡፡ የአንድ ሴት ልጅ እናት በመሆኗም እሷን 
መንከባከብ ከሷ የሚጠበቅ ሚና ነበርና ለሱም የሚሆን ጊዜ 
አብቃቅታ መድባለች፡፡ በዚህ ሁሉ ጥንካሬና ብርታት መሐል 
ሕመሟን ማዳመጫ የሚሆን በቂ ጊዜም የመደበች አይመስልም።

የመጀመሪያ አልበሟ ተወዷልና “በቀጣይስ ምን ትሰጠን 
ይሆን?» ተብላ በጉጉት ብትጠበቅም መታመሟ በበቂ ሳይሰማ 
ታኅሣሥ 15 ቀን 2006 ዓ.ም ከዚህ ዓለም በሞት መለየቷ 
ተሰምቷል፡፡ ማረፏ የተሰማ ጊዜ ለሦስት ወራት ገደማ በደም 
ሥር መቆጣት ሕመም ላይ እንደነበረችና በድንገተኛ ሕመም 
በጥቁር አንበሳ ሆስፒታል ሕክምናዋን ለመከታተል ገብታ 
የድንገተኛ ሕክምና ብታገኝም ሕይወቷን ማትረፍ ሳይቻል 
መቅረቱ የበርካታ አድናቂዎቿን ልብ ሰብሯል፡፡

በ1999 ዓ.ም የመጀመሪያ አልበሟን አወጥታ፤ በቀጣይም 
የተሻሉ ሥራዎችን ትሠራለች ተብሎ ቢጠበቅም በ37 ዓመቷ 
ይችን ምድር ተሰናብታለች፡፡ እሷ ብታልፍም በሕይወት እያለች 
የሠራችው “ጊዜ ቢነጉድም” የተሰኘ አልበሟ እሷ ከአረፈች 
ከአራት ዓመት በኋላ ለአድናቂዎቿ ቀርቧል፡፡ ጊዜ ቢነጉድም 
በተሰኘው በዚህ አልበም ውስጥ 12 ሙዚቃዎች ሲካተቱ ከዚህ 
ውስጥ የ12ቱ ግጥም ደራሲ ራሷ ሚኪያ ናት፡፡ በተጨማሪም 
የ11ዱን ዜማ የደረሰች ሲሆን የአንዱ ዘፈን ዜማ ብቻ ከዓረብኛ 
ሙዚቃ የተወሰደ ነው፡፡ በአልበሟ ውስጥ የልቤ ሙግት፣ እኔና 
አንተ፣ ካብኩህና፣ ከሰሱት፣ ወገን አለኝ፣ አንተ ልጅ የፊቱ፣ ይሄ 
ሰው ማነው፣ ሀገሬ፣ እሰይ፣ እሹሩሩ እናቴ፣ አቅሜ ሰው፣ ከንቱ 
የተሰኙ ሙዚቃዎች ተካተውበታል፡፡ በሀገራችን በሕይወት 
ከተለየች በኋላ የሙዚቃ ሥራዋ በአልበም የወጣላት ብቸኛ 
እንስት ድምፃዊት ናት፡፡ የአልበሙ ሙሉ ገቢ ለብቸኛ ልጇ 
እንደሚሆን በወቅቱ ተገልጾ ነበር፡፡ 

ለዛሬ፣ አንዳንድ አድማጮች “መሞቷ አስቀድሞ ታይቷት 
ነበር» በማለት የሚሰነዝሩትን ሀሳብ በማንሳት፤ በሁለተኛ 
አልበሟ ውስጥ ከተካተቱት ተወዳጅ ዘፈኖች መሐል አንዱ 
በሆነው፣ በ“እኔና አንተ» በተሰየመው ግጥም መሰናበትን 
ምርጫችን አደረግን፡፡

እኔና አንተ
እኔና አንተ 
በዘረጋነው ሰማይ
እኔና አንተ 
ርቀው እንደሚበሩ
እኔና አንተ 
በሠራናት ምድር
እኔና አንተ 
ፍቅር እንደሚዘሩ
ለምን ይሰማኛል 
እንዳልተለያየን
ጊዜ ነጉዶ ሳለ 
ባይን ከተያየን
እኔና አንተ 
በፈጠርነው ዓለም
እኔና አንተ 
አብረው እንደሚኖሩ
እኔና አንተ 
ልቦቻችን ዛሬም
እኔና አንተ 
እንደሚፋቀሩ
ለምን ይሰማኛል 
እንዳልተለያየን
ጊዜ ነጉዶ ሳለ 
ባይን ከተያየን
ንገረኝ ወዳጄ 
ለምን ይሰማኛል
ልብህ ከኔ እንዳለ 
ልቤን ይነግረኛል
ልብህ ልብህ ከኔ እንዳለ
ልቤ ልቤ ይነግረኛል
ልብህ ዛሬም ይወደኛል…..
እኔና አንተ 
እዛም ድረስ ቢሆን
እኔና አንተ 
እጠብቅሀለሁ
እኔና አንተ 
ያንተን ፍቅር እንጂ
እኔና አንተ 
ሌላ ምን አውቃለሁ
ምናልባት ስትመጣ 
ሞቼ ብታገኘኝ
አትዘን ወዳጄ 
ጥራና ቀስቅሰኝ

በጠዋት ያጣናት ዕንቁ

ድምፃዊት ሚኪያ በኃይሉ፣

ዓለም አቀፍ
አዲስ ዘመን   እሁድ መጋቢት 22 ቀን 2016 ዓ.ም     

በጋዜጣው ሪፖርተር

አንድ ርዕሰ መምህር በግድያ ዛቻ ምክንያት 
ሥራቸውን መልቀቃቸውን ተከትሎ ፈረንሳይ 
ተንቀሳቃሽ የደኅንነት ኃይል በትምህርት ቤቶች 
ልታቋቁም መሆኑን አስታወቀች።

ይህ ኃይል “ችግር እያጋጠማቸው ባሉ ትምህርት 
ቤቶች” ላይ የሚሰማራ ይሆናል ተብሏል።

ርዕሰ መምህሩ አንዲት ታዳጊ ሂጃብ ጠምጥ 
መሻል በሚል ጥቃት አድርሰውባታል በሚል 
በሐሰት ከተወነጀሉም በኋላ ነው የግድያ 
ማስፈራሪያዎች የደረሷቸው።

የፈረንሳይ ትምህርት ሚኒስትር ኒኮል ቤሎቤት 
ተንቀሳቃሽ የደኅንነት ኃይሉ ዋነኛ ዓላማ መምህራን 
በመማር ማስተማሩ ሂደት ወቅት እንዲረጋጉ 
እንዲሁም ደኅንነት እንዲሰማቸው ለማድረግ ነው 
ብለዋል።

በሀገሪቱ ሁለት መምህራን መገደላቸውን 
ተከትሎም በትምህርት ቤቶች ላይ ውጥረት 
ነግሷል።

ሳሙኤል ፓቲ የተሰኘው መምህር ከአራት 
ዓመት በፊት ነበር በፓሪስ ጎዳና ላይ አንገቱ ተቀልቶ 
ሲገደል፣ ሌላኛው መምህር ዶሚኒክ በርናርድ ደግሞ 
በሚያስተምርበት ትምህርት ቤት ውስጥ ከአምስት 
ወራት በፊት ተገድሏል። ጽንፈኛ የሆኑ የቀድሞ 
ተማሪዎች በሁለቱ መምህራን ግድያዎች ውስጥ 
እንደተሳተፉ ተገልጿል።

“መምህራን ብቻቸውን አይደሉም እናም 
በአካባቢያቸው፣ በትምህርት ቤቶቻችን ዙሪያ እንደ 
ጋሻ የሚሆናቸው ጥበቃ እያቋቋምን ነው” ሲሉም 
ሚኒስትሯ አንድ ሁለተኛ ደረጃ ትምህርት ቤትን 
በጎበኙበት ወቅት ለጋዜጠኞች ተናግረዋል።

ፈረንሳይ ከግድያ ዛቻ ጋር በተገናኘ ተንቀሳቃሽ የደኅንነት ኃይል 
በትምህርት ቤቶች ልታቋቁም ነው

የፈረንሳይ ትምህርት ሚኒስቴር እንዳስታወቀው 
“ተንቀሳቃሽ የትምህርት ቤቶች የደኅንነት ኃይል” 20 
ያህል የትምህርት የፀጥታ መኮንኖችን ያቀፈ ሲሆን፣ 
ከሚቀጥለው የትምህርት ዘመን ጀምሮ ተግባራዊ 
ይሆናል ተብሏል።

የአካባቢው ባለሥልጣናት በትምህርት ቤቶች 
ላይ ተጨማሪ ድጋፍ በሚፈልጉበት ወቅት በየ48 
ሰዓታቱ ይሰማራሉ።

ለዚህም መነሻ የሆነው በቅርቡ በፓሪስ 
የሚገኘው ማውሪስ ራቬል ሊሴ የተሰኘው ትምህርት 
ቤት ርዕሰ መምህር አንዲትን ታዳጊ በፈረንሳይ ሕግ 
መሠረት ሂጃቧን እንድታወልቅ ከመጠየቃቸው ጋር 
የተያያዘ ነው።

በዚህ ወቅትም በተከሰተ የጦፈ ክርክር ውስጥ 
ርዕሰ መምህሩ እንደመቷት ታዳጊዋ የተናገረች 

ሲሆን፤ ፖሊስ ደግሞ ይህንን የሚያረጋግጥ ምንም 
ዓይነት ማስረጃ አላገኘሁም ብሏል።

ሆኖም ርዕሰ መምህሩ በማህበራዊ ሚዲያዎች 
ላይ በርካታ የግድያ ዛቻዎች ደርሷቸዋል። ይህንም 
ተከትሎ ርዕሰ መምህሩ “ለራሴ እና ለትምህርት ቤቱ 
ደኅንነት በማሰብ” በማለት ከሥራ መልቀቃቸውን 
በዚሁ ሳምንት አስታውቀዋል።

ፖሊስ በዚህ ትምህርት ቤት አካባቢ የተሰማራ 
ሲሆን፣ ከግድያው ዛቻ ጋር በተገናኘ ሁለት ሰዎች 
በቁጥጥር ስር ውለዋል። ሁለቱ ሰዎች ከትምህርት 
ቤቱ ጋር ግንኙነት እንደሌላቸውም ተነግሯል።

ርዕሰ መምህሩ ሥራ መልቀቃቸውን 
ማሳወቃቸውን ተከትሎም የሀገሪቱ የግራ እና የቀኝ 
ዘመም ፖለቲከኞች ቁጣቸውን እየገለጹ ይገኛሉ።

የሀገሪቱ ጠቅላይ ሚኒስትር ጋብርኤል አታል 

ተማሪዋ ሐሰተኛ ውንጀላ በመፈጸሟ በመንግሥት 
ልትከሰስ እንደሆነም በዚህ ሳምንት አስታውቀዋል።

ከዚህ ቀደም ፈረንሳይ በመንግስት ትምህርት 
ቤቶች ውስጥ ሙስሊም ሴቶች የሚለብሱት አባያን 
መልበስ እንደምትከለክል የሀገሪቱ የትምህርት 
ሚኒስቴር ማስታወቁ የሚያወስ ነው።

አባያ መልበስን የሚከለክለው አዲሱ ሕግ 
በፈረንጆቹ መስከረም 4 ቀን 2023 ከሚጀምረው 
አዲሱ የትምህርት ዘመን አንስቶ ተግባራዊ 
አድርጋለች። 

በወቅቱ የትምህርተ ሚኒስትሩ በሰጡት 
አስተያየት “አባያ ሃይማኖታዊ ምልክት ነው፤ ወደ 
ትምህርት ክፍል ስትገባ ተማሪዎች በሚለብሱት 
ልብስ ሃይማኖታቸውን መለየት የለብህም” ብለዋል። 

በዚህም “ከዚህ በኋላ አባያ በፈረንሳይ 
የመንግስት ትምህርት ቤቶች ውስጥ እንዳይለበስ 
ውሳኔ አሳልፌያለሁ” ሲሉም ተናግረዋል። 

የትምህርት ሚኒስትሩ በሰጡት አስተያየት 
“አባያ ሃይማኖታዊ ምልክት ነው፤ ወደ ትምህርት 
ክፍል ስትገባ ተማሪዎች በሚለብሱት ልብስ 
ሃይማኖታቸውን መለየት የለብህም” ብለዋል። 

በዚህም “ከዚህ በኋላ አባያ በፈረንሳይ 
የመንግስት ትምህርት ቤቶች ውስጥ እንዳይለበስ 
ውሳኔ አሳልፌአለሁ” ሲሉም ተናግረዋል። 

ፈረንሳይ በመንግስት ትምህርት ቤቶች 
እና በመንግስት ህንጻዎች ውስጥ ሃይማኖታዊ 
ምልክቶችን መልበስም ይሁን ማሳየት በጥብቅ 
የተከለከለ ነው። 

በሀገሪቱ ከፈረንጆቹ 2004 ጀምሮ በመንግስት 
በሚተዳደሩ ትምህርት ቤቶች ውስጥ ጭንቅላትን 
እና ፊትን የሚሸፍኑ ሻርፖችና ስካርፎችን መከልከሏ 
ይታወሳል። 

አዲስ አበባ አስተዳደርኦሮሚያ  ክልል

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡- መሰረት አያሌው

የአመልካች አድራሻ፡- ወረዳ, 06 የቤት ቁጥር 406/4, አዲስ አበባ /ኢትዮጵያ

2 የማመልከቻ ቁጥር ፡- LTM/16162/2016 
ማመልከቻው ገቢ የሆነበት ቀን፡- 30/05/2016 E.C.

3 ምልክት፡ 4 የምልክቱ መግለጫ፡-የቃልና ምስል

5 የቀለም ዓይነት፡- ጥቁርና ነጭ

6 የብቸኛነት መብት አለመጠየቅ መግለጫ፡
የቡና ምስል፣ የሲኒ ምስል (express coffee shop)

7 ዓለም አቀፍ ምድብ፡- 43

8 ማመልከቻው የሚሸፍናቸው ምርቶች ወይም አገልግሎቶች

 የካፌ አገልግሎት መስጫ(ምድብ 43)

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ ስለሆነም ተቃዋሚ ካለ የጋዜጣ 
ማስታወቂያው በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ 
ለኢትዮጵያ አእምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ መሆኑን እናስታውቃለን፡፡ 
ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ አእምሯዊ ንብረት ባለስልጣን

በአመልካች የኦሮሚያ ኅብረት ሥራ ባንክ እና በተጠሪ እነ በሊና አዱኛ (7 ሰዎች) መካከል ያለውን የገንዘብ 

ክርክር ጉዳይ በተመለከተ 1ኛ ከሳሽ የኦሮሚያ ኅብረት ሥራ ባንክ ክስ ስለቀረበበት 6ኛ መዝገቡ ዱጉማ 

የ2ኛ ተከሳሽ ባይሳ አዱኛ ዋስ ሆነው የተከሰሱ እና 7ኛ መሰረት ቶላዩ የ3ኛ ተከሳሽ ተስፋዬ በቀለ ሆነው 

አሁን ላይ ክስ ስለቀረበባቸው በ01/08/2016 ዓ.ም 5፡00 ሰዓት ላይ መልሳቸውን ይዘው እንዲቀርቡ 

የቢሾፍቱ ከተማ ከፍተኛ ፍ/ቤት አዟል፡፡

በቢሾፍቱ ከተማ ከፍተኛ ፍ/ቤት የፍትሐብሔር ችሎት ቡድን

በከሳሽ /አመልካች አቶ ክፍለዮሐንስ ተጫን አማረ እና በተከሳሽ /በተጠሪ ወ/ሮ ተንሳይ ተገኝ መካከል 

በፌ/መ/ደ/ፍ/ቤት ቦሌ ምድብ 1ኛ ቤተሰብ ችሎት ባለው ክርክር ጉዳይ ተከሳሽ/ተጠሪ በ 26/07/2016 

ዓ.ም በ4፡00 ሰዓት መልስ ለመቀባበል በ 30/07/2016 ዓ.ም በ5፡00 ሰዓት ለስምምነት በ02/08/2016 

ዓ.ም በ4፡00 ሰዓት ክስ ለመስማት ላሉት ቀጠሮዎች እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት 

የባለንብረት ስም ምስራቅ ማሞ ገ/ማርያም የሰሌዳ ቁጥር አአ 03-01-8224 የተሽከርካሪው አይነት ሞተር ብስክሌት 
የሻንሲ ቁጥር MD634KE49G2E32010 ሞዴል TVS APACHE RTR የሞተር ቁጥር 0E4EG2977837 
የሊብሬ ቁጥር 192148 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር /ሊብሬ 
ጠፋብኝ ብለው 19/7/2016 አመልክተዋል።
የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ፣ በተባለው ጊዜ ገደብ 

ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን የአዲስ ከተማ ቅርንጫፍ ጽ/ቤት

የባለንብረት ስም  ወ/ሮ አለም ተፈራ ፈለቀ የሰሌዳ ቁጥር አአ 03-01-7742 የተሽከርካሪው አይነት 
ሞተር ብስክሌት የሻንሲ ቁጥር MD634KE64H2F78205 ሞዴል TVS APACHE RTR የሞተር ቁጥር 
0E6FH2188948 የሊብሬ ቁጥር 156443 ከላይ የተጠቀሰው የተሽከርካሪ ባለንብረት የባለቤትነት ማረጋገጫ 
ደብተር /ሊብሬ ጠፋብኝ ብለው 19/7/2016 አመልክተዋል፡፡ የባለቤትነት መታወቂያ ደብተሩን ወድቆ ያገኘ 
ወይንም በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት 
ማሳገጃ ትዕዛዝ እንዲያቀርቡ እያስታወቅን ፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ 
ወይንም መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን የቦሌ ቅርንጫፍ ጽ/ቤት

የባለንብረት ስም ቤፓና ቢዝነስ ኃ/የተ/የግ/ማህበር የሰሌዳ ቁጥር አአ 03-01-A01569 የተሽከርካሪው አይነት 
ደረቅ ጭነት ከ11 ኩንታል ያነሰ የሻንሲ ቁጥር 6FPGXXMJ2GDA31130 ሞዴል RANGER የሞተር ቁጥር PF2H-
GDA31130 የሊብሬ ቁጥር 265351 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር 
/ሊብሬ ጠፋብኝ ብለው 20/7/2016 አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም 
በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን ፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም 
መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን ንፋስ ስልክ ላፍቶ ቅ/ጽ/ቤት

የጨረታ ጊዜ ማራዘሚያ ማስታወቂያ
የአማራ ህንፃ ስራዎች ኮን/ድርጅት በ12/07/2016 በአዲስ ዘመን ጋዜጣ ከወጣው የጨረታ ማስታወቂያ 

ውስጥ በጨረታ ቁጥር 17/2016 የወጣው የኢፖክሲ አቅር/ገጠማ ግዥ ጨረታ ከሚጠናቀቅበት ከ 

26/7/2016 ዓ.ም በኋላ ለተጨማሪ 10 ተከታታይ ቀናት የተራዘመ መሆኑን እናሳውቃለን፡፡

አማራ ህንፃ ስራዎች ኮንስትራክሽን ድርጅት 

ስፖርት
ዓለማየሁ ግዛው

ከቀናት በፊት በስፖርት ቤተሰቡ ዘንድ አንድ 
ያልተጠበቀና ብዙዎችን ያስደነገጠ መርዶ ተሰማ፡፡
ይህም የኢትዮጵያ ብሔራዊ ቡድንና የባህርዳር ከተማው 
ክለብ የማሀል ሜዳ ኮከብ ተጫዋች አለልኝ አዘነ ህልፈት 
ነበር፡፡ መጋቢት 18-2016 ዓ.ም ንጋት ላይ የተሰማው 
አስደንጋጭም፣ አሳዛኝም የሆነው የተጫዋቹ ድንገተኛ  
ህልፈት ማንም የጠበቀው አይደለም፡፡  የተስፈኛው 
ኮከብ ተጫዋች ህይወት ማለፍ እስከ አሁን ድረስ 
ምክንያቱ በምን እንደሆነ በእርግጠኝነት ባይታወቅም 
ጉዳዩ በፖሊስ እየተጣራ ይገኛል፡፡ 

የኢትዮጵያ እግር ኳስ በተጓዘባቸው ዘመናት በሀገሪቱ 
ሊግና ብሔራዊ ቡድን ደረጃ በርካታ ከዋክብቶችን 
እያስመለከተ ዛሬ በሚገኝበት ደረጃ ላይ ደርሷል፡፡ 
የወጣቱ አለልኝ  ህልፈት የስፖርት ቤተሰቡን ብቻ ሳይሆን 
መላው ኢትዮጵያዊያንን ያሳዘነ ሆኗል፡፡ ተጫዋቹ በእግር 
ኳስ ችሎታው ብቻ ሳይሆን ባለው ምስጉን ስነ ምግባር፣ 
ለጋስነቱ፣ ሰው አክባሪነቱና ታታሪነቱ የብዙዎች ምሳሌም 
በመሆን ይጠቀሳል፡፡ 

ወጣቱ ኮከብ፣ በኢትዮጵያ እግር ኳስ ውስጥ ብዙ 
ስኬታማ ተጫዋቾችን በማፍራትና በቱሪስት መስህብነቷ 
በምትታወቀው አርባምንጭ ከተማ ወዜ በምትባል ቀበሌ 
በ1990 ዓ.ም ከአባቱ አቶ አዘነ ኃይሌና ከእናቱ ወይዘሮ 
ዳቄ ቱሮ ተወለደ፡፡ የእግር ኳስ ቴክኒሻኑ የአንደኛ ደረጃ 
ትምህርቱን በወዜ ሙሉ አንደኛ ደረጃ፣ በአርባምንጭ 
ዩኒቨርሲቲ ኮሚኒቲ ትምህርት ቤት፤የሁለተኛ ደረጃ 
ትምህርቱን ደግሞ በአርባምንጭ መሰናዶ ትምህርት ቤት 
ተከታትሏል፡፡ 

የእግር ኳስ ጅማሮውን ያደረገው እዛው በተወለደበት 
አካባቢ በሚገኘው ገረመው በሚባል ፕሮጀክት  ሲሆን 
በ2007 ዓ.ም የአርባምንጭ ተስፋ ቡድንን ተቀላቅሏል፡፡ 

በቡድኑም በነበረው ቆይታ በትጋቱ የሚታወቅና ጠንክሮ 
በመስራት ትልቅ ደረጃ በመድረስ ብዙዎች ከኳስ ብቃቱና 
ከስራ ትጋቱ በተጨማሪ በምስጉን ባህሪው እንደ አርአያ 
የሚመለከቱት ስፖርተኛም መሆን ችሏል፡፡

የአርባምንጭ ተስፋ ቡድን ጊዜውን በአግባቡ 
የተወጣው አለልኝ እራሱን ለማሳደግና በትልቅ ደረጃ 
ለመጫወት ያስችለው ዘንድ ለአርባምንጭ ተስፋ ቡድን 
ተጫውቷል፡፡ በተስፋ ቡድኑ ከተጫወተ በኋላ ከሀገሪቱ 
ታሪካዊ ክለቦች አንዱና የትውልድ ስፍራው ክለብ 
ለሆነው አርባምንጭ ከተማ ዋናውን ቡድን ተቀላቅሎ 
እራሱን ማሳየት ቻለ፡፡ በዚህም ክለብ ጥሩ የሚባልን 
እንቅስቃሴ በማስመልከት ከክለቡ ጋር ድንቅ ጊዜ 
ነበረው፡፡ በአዞዎቹ ቤት  የነበረውን ስኬታማ ቆይታን 
በማጠናቀቅ ሀይቆቹን በመቀላቀል እራሱን በትልቅ ደረጃ 
በማስመልከት ድንቅ ጊዜን አሳልፏል፡፡ በሀይቆቹ ቤት 
የነበረው ድንቅ የ2 ዓመታት ጊዜ ይበልጥ እራሱን በትልቅ 
ደረጃ የሚያስመለክትበት እድልን ፈጥሮለታል፡፡ 

የአለልኝ ቀጣይ ማረፊያና በትልቅ ደረጃ እራሱን 
ያሳየበት የጣና ሞገዶቹ ቤት ሲሆን ሀይቆቹን በመልቀቅ 
ብዙ ክብሮችን ማግኘት ወደ ቻለበት ባህርዳር ከተማ 
አመራ። በጣና ሞገዶቹ ቤት ህይወቱ እስካለፈችበት 
ቀን ድረስ የሶስት ዓመታት ቆይታ የነበረው ሲሆን ድንቅ 
ብቃቱን ማሳየት ችሏል፡፡ ክለቡ በኢትዮጵያ ፕሪሚየር 
ሊግ እያሳየ ባለው ድንቅ ፉክክር የእሱ አስተዋጽኦ የጎላ 
ነበር፡፡ ክለቡ ሲያሸንፍ የእሱ ሚና በሚያስቆጥራቸው 
ጎሎችና ክለቡ በተጋጣሚዎቹ ላይ በሚወስደው የመሀል 
ሜዳ ብልጫ ላይ የወጣቱ ኮከብ ሚና የጎላ ነው፡፡ 

በክለቡ  ከሳጥን ውጪ አክርሮ በመምታት በሚያስቆጥ 
ራቸው ጎሎች የሚታወቅ ሲሆን፤ ክለቡን የሊጉ ጠንካራ 

ተፎካካሪ ከማድረጉም በተጨማሪ በታሪኩ ለመጀመሪያ 
ጊዜ በአፍሪካ ክለቦች የኮንፌዴሬሽን ዋንጫ እንዲሳተፍ 
ካደረጉ ተጫዋቾች ዋንኛው ነው፡፡ በጣና ሞገዶቹ ቤት 
ድንቅ ጊዜን ያሳለፈው አለልኝ በክለብ ደረጃ አንድ ጊዜ 
የአዲስ አበባ ከተማ ዋንጫን ማሳካት ችሏል፡፡ በሊጉ 
ባሳየው ድንቅ እንቅስቃሴም በ2015 ዓ.ም የኢትዮጵያ 
ፕሪሚየር ሊግ ኮከብ ተጫዋች ተብሎ ተመርጧል፡፡

ተጫዋቹ በሀገሪቱ ካሉ ድንቅና የዘመኑ እግር 
ኳስ የሚጠይቀውን የተከላካይ አማካኝ ሚናን 
የተላበሰ ተጫዋች ነው ይሉታል፡፡ ከርቀት አክርሮ 
በመምታት የሚያስቆጥራቸው ማራኪ ጎሎቹ፣ ሜዳ 
ላይ ለተከላካዮች የሚሰጠው ሽፋንና ምቾት፣ ጨዋታ 
የማንበብ ብቃቱና አደጋን የመከላከል ችሎታውም 
ይደነቅለታል፡፡ 

በክለቡ ባሳየው ድንቅ ችሎታ የኢትዮጵያ ብሔራዊ 
ቡድን ወክሎ በመጫወት እራሱን ማስመልክት ችሏል። 
ግዙፉ አማካኝ ከሀገሪቱ ከፍተኛ ተከፋይ የእግር ኳስ 
ተጫዋቾች አንዱ ነው፡፡ ዘንድሮ በሊጉ ለክለቡ ብዙ 
ጨዋታዎች ላይ ተሰልፎ መጫወት የቻለ ሲሆን፤ 
ባጋጠመው ጉዳት ምክንያት ወደ ትውልድ ስፍራው 
ለእረፍት አምርቶ እዛው እንዳለ በተወለደ በ26 
ዓመቱ በድንገት ህይወቱ ማለፉ ታውቋል፡፡ ተጫዋቹ 
በቅርቡ ትዳር መስርቶ የነበረ ሲሆን፤ ከኢትዮጵያ 
ወጥቶ ለመጫወትም እየሞከረ ነበር፡፡ ሥርዓተ 
ቀብሩም መጋቢት 18/2016 ዓ.ም በትውልድ ስፍራው 
አርባምንጭ ከተማ ወዳጅ ዘመዶቹና የሙያ አጋሮቹ 
በተገኙበት ተፈጽሟል፡፡ ክለቡ ባህርዳርም ተጫዋቹ 
ይለብሰው የነበረውን 23 ቁጥር ማሊያ ለክብሩ ሲባል 
እንዳይለበስና በክብር እንዲቀመጥ ወስኗል፡፡  

ኢትዮጵያ ያጣችው ወጣት ኮከብ ተጫዋች

በድጋሚ የወጣ የሐራጅ 
ሽያጭ ማስታወቂያ

በፍ/ባለመብት ወ/ሮ ነዲ ፈይሳ እና በፍ/ባለዕዳ አቶ ሚካኤል መኮንን መካከል 

ስላለው የፍርድ አፈጻጸም ጉዳይ የፌደራል የመጀመሪያ ደረጃ ፍ/ቤት በመ/ቁጥር 

110525 በ14/03/2016 ዓ.ም እና በመ/ቁ 100031 በ11/6/2014 ዓ.ም በዋለው ችሎት 

በሰጠው ትዕዛዝ መሠረት በአቃቂ ቃሊቲ ክ/ከተማ ወረዳ 9 ፕሮጀክት 16 ኮዬ ፈጬ 

ሳይት ብሎክ 128 የቤት ቁጥር 53 የቤቱ ስፋት 109.94 ካ.ሜ የሆነው ቤት በጨረታ 

መሳተፍ የሚፈልግ በፌ/ፍ/የፍ/አፈ/ዳይሬክቶሬት በሚል CPO 1/4 ብር 809,268.34 

(ስምንት መቶ ዘጠኝ ሺህ ሁለት መቶ ስልሳ ስምንት ብር 34/100) በማስያዝ መሳተፍ 

የሚቻል ሆኖ የትራንዛክሽን ታክስ ገዥ የሚከፍል መሆኑ ታውቆ ሚያዚያ 29 ቀን 

2016 ዓ.ም በሐራጅ ይሸጣል፡፡ የተጫራቾች ምዝገባ በ4፡30 ሰዓት ተጀምሮ የቀረበ 

ተጫራቾች ተመዝግበው እንደተጠናቀቀ ወዲያውኑ ጨረታው የሚካሄድ ይሆናል፡፡

አሁን የሚሸጠው በፍ/ሥ/ስ/ህ/ቁ/428 (1) መሰረት ነው፡፡

የሐራጁ ሽያጭ የሚካሄደው በፌዴራል ፍርድ ቤቶች የፍርድ አፈጻጸም ዳይሬክቶሬት 

የጨረታ አዳራሽ ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች 

ከጨረታው ቀደም ብሎ ባሉት አራት የሥራ ቀናቶች ውስጥ ባለመብቱ ለማስጎብኘት

በሚመርጧቸው ሶስት የስራ ቀናት በፌ/ፍ/ቤቶች ፍርድ አፈፃፀም ዳይራክቶሬት ሐራጅ 

ክፍል ድረስ ከጠዋቱ በ3፡30 ሰዓት ጀምሮ በመገኘትና ባለመብቱ በሚያቀርበው 

ትራንስፖርት ንብረቱን ባለበት ቦታ ድረስ በመውሰድ መጎብኘት የሚችሉ ሲሆን 

እያንዳንዱ ተጫራች በሚጫረትበት ወቅት የንብረቱን ግምት 1/4 ኛውን በንግድ 

ባንክ በተረጋገጠ CPO ማስያዝ ይኖርበታል፡፡ ከ1/4ኛ አስበልጦም ሆነ አሳንሶ CPO 

የሚመጣ ተጫራች በጨረታው አይካፈልም፡፡ በጨረታው አሸናፊ የሆነው ግለሰብ 

አሸናፊ የሆነበትን ገንዘብ በአጠቃላይ ጨረታውን ከአሸነፈበት ቀን ጀምሮ በፍ/አ/ዳ/

ስም CPO አሰርተው በኢትዮጵያ ንግድ ባንክ በተከፈተ አሰርቶ ሙሉ ገንዘቡን በ15 

ቀናት ውስጥ ገቢ ማድረግ አለበት የፍ/አ/ዳይሬክቶሬት ንብረቱን በህጋዊ መንገድ 

በሀራጅ ስለመሸጡ ለሚመለከተው አካል ማስረጃ ከመፃፍ ባለፈ ስም የማዛወር ግዴታ 

የሌለበት መሆኑን እንገልፃለን፡፡
በፌዴራል ፍርድ ቤቶች የፍርድ አፈጻጸም ዳይሬክቶሬት

1. ሣምንታዊ የግምጃ ቤት ሰነድ ጨረታ ቁጥር 948

2. ለሽያጭ የቀረበው ሰነድ ጠቅላላ ዋጋ ብር 35,700,000,000

3. ሰነዶቹ ለገበያ የሚቀርቡበት መጋቢት 26 ቀን 2016 ዓ.ም

4. የሰነዶቹ ዓይነትና ለጨረታ የሚቀርበው የገንዘብ ልክ

5. የእያንዳንዱ የግምጃ ቤት ሰነድ መነሻ መደብ ብር 5,000 ሆኖ ከዚህ በላይ ለሚፈልጉ 
የመነሻ ብዜት ይሆናል፡፡

6. ማንኛውም ተጫራች ለሁሉም ወይም ለየትኛውም የሠነድ ዓይነት መጫረት 
ይችላል።

7. የጨረታ ማቅረቢያ ቅጽ ከክፍያና የሂሣብ ማወራረጃ ሥርዓት ዳይሬክቶሬት ማግኘት 
ይቻላል፡፡

8. የጨረታ ማመልከቻ ማቅረቢያ የመጨረሻ ቀን መጋቢት 26 ቀን 2016 ዓ.ም እስከ 
5፡30 ሰዓት ነው፡፡

9. የጨረታ ውጤት መጋቢት 26 ቀን 2016 ዓ.ም ይገለጻል፡፡
10. ከግምጃ ቤት ሰነድ ጋር በተያያዘ የሚገኝ ገቢ ወይም ትርፍ ከማናቸውም ዓይነት 

ታክስ ነጻ ነው፡፡
11. ተጨማሪ መረጃ ከክፍያና የሂሣብ ማወራረጃ ሥርዓት ዳይሬክቶሬት ወይም ከባንኩ 

ድረ ገጽ www.nbe.gov.et ማግኘት ይቻላል፡፡

የኢትዮጵያ ብሔራዊ ባንክ

የሰነዱ ዓይነት የገንዘብ ልክ የሚከፈልበት ጊዜ

የ 28 ቀን 5,775,000,000 ሚያዝያ 23 ቀን 2016 ዓ.ም

የ 91 ቀን 19,215,000,000 ሰኔ 26 ቀን 2016 ዓ.ም

የ 182 ቀን 2,835,000,000 መስከረም 22 ቀን 2017 ዓ.ም

የ 364 ቀን 7,875,000,000 መጋቢት 24 ቀን 2017 ዓ.ም

የጨረታ ማስታወቂያ

አለልኝ አዘነ



ገጽ 36 አዲስ ዘመን     እሁድ መጋቢት 22 ቀን 2016 ዓ.ም

በብርሃንና ሰላም ማተሚያ ድርጅት ታተመ

ዕለተ ሰንበት 

ለልጆች

መጽሐፍት በታዳጊዎች     
እየሩስ ተስፋዬ 

ሠላም ልጆችዬ እንዴት ናችሁ? ሳምንታችሁ 
እንዴት ነበር? በጥሩ እንዳሳለፋችሁ እገምታለሁ፡፡ 
ልጆችዬ ባላችሁ ትርፍ ግዜ ብዙ ነገር እንደምትሠሩበት 
ተስፋ አደርጋለሁ፡፡ የምታነቡ እንዳላችሁም ተስፋ 
አደርጋለሁ።  እሺ ልጆችዬ  ጽሑፎችንስ ምን ያህሎቻችሁ 
ትሞክራላችሁ? አንዳንድ ተማሪዎች የፃፉትን 
ለወላጆቻቸው፣ ለጓደኞቻቸውና ለመምህራኖቻቸው 
ያሳያሉ፡፡ ይህን የሚያደርጉት ለምን ይመስላችኋል? 
‹‹አስተያየት ለመቀበል፡፡›› ብላችሁ መለሳችሁ አይደል? 
‹‹ጎበዞች››፡፡ 

ጽሑፎች ለተለያየ ዓለማ እንደሚጻፍ መቼም 
ታውቃላችሁ ብዬ እገምታለሁ፡፡ የተረት፣ ታሪካዊ፣ 
ሳይንሳዊ እና የተለያዩ ይዘት እንዲሁም መልዕክት 
ያላቸው መጻሕፍት ሰዎች ስለጉዳዩ መረጃ እንዲኖራቸው 
ያላወቁትን እንዲያውቁ፣ እነሱ ያወቁትን የተረዱትን ነገር 
ሌሎች እንዲያውቁላቸው ለማድረግ በመጽሐፍቶቻቸው 
አማካኝነት ያላቸውን ሃሳብ ለአንባቢያን ያቀርባሉ፡፡  

እናም ልጆችዬ ገና በታዳጊነት ዕድሜያቸው ልጆች 
ቢያውቋቸው እውቀት ያገኙበታል፡፡ ግንዛቤያቸውም 
ከፍ ይላል፡፡ ጎበዝ ልጆች እንዲሆኑ ያስተምሯቸዋል 
ብለው የተለያዩ መልዕክት ያላቸውን መጽሐፍትን 
የጻፉት ታዲጊዎች ለእናንተ እናቀርብላችኋለን፡፡ 
በተጨማሪም የጻፉበትን ምክንያታቸው ምን እንደሆነ 
እናንተ ልጆች እንድትማሩበት ብለን አዘጋጅተነዋል፡፡      

ከታዳጊ ዮሴፍ መለሰ እንጀመር፡፡ እድሜው 
አስራ አራት ነው፡፡ ‹‹ላሊበላ›› የተሰኘ መጽሐፍ ጽፎ 
ለአንባቢያን አቅርቧል፡፡ ልጆችዬ ታዳጊው ይህንን ለምን 
የጻፈው ይመስላችኋል? ሁሉም ልጆች ላሊበላን የማየት 

አጋጣሚ ላይኖራቸው ይችላል፡፡ ስለዚህ እነርሱ ላሊበላን 
ማየት ባይችሉም በመጻሕፉ ግን ስለ ላሊበላ ማወቅ እና 
መረዳት እንዲችሉ ለማገዝ አስቦ የፃፈው ነው።

ሌላኛዋ የልጆች መጽሐፍ የጻፈችው ፊርደውስ 
ሡልጣን ትባላለች፡፡ የአስራ አንድ ዓመት ታዳጊ ናት። 
የስድስተኛ ክፍል ተማሪ ስትሆን ‹‹ሣራ እና ቢታንያ›› 
የተሰኘ መጻሕፍ ጽፋለች፡፡ እርሷም መጽሐፉን የጻፈችበት 
ምክንያት አላት፡፡ ምክንያቷ ደግሞ ምን መሰላችሁ 
ልጆችዬ? ጓደኝነት በጣም አስፈላጊ እንደሆነ ለልጆች 
ለማስተማር ብላ ነው የጻፈችው፡፡

ዮናታን ልዑልሰገድ የስድስተኛ ክፍለ ተማሪ ሲሆን 
ዕድሜው አስራ ሁለት ነው፡፡ ‹‹እርሳስ እና እስኪሪቢቶ›› 
የተሰኘ የልጆች መጽሐፍ ጽፏል፡፡ ምክንያቱ ምን 
መሰላችሁ? ሰውን ሳናውቀው ፍርድ አለመስጠት፣ 
ሰውን ሳንረዳ ስለሰዎች ማንነት በመገመት አለመወሰን። 
እኔ እበልጣለሁ አለማለት፡፡ ሰውን እኩል መውደድ እና 
ከሰው ጋር ራስን አለማወዳደር እንደሚገባ ለማስገንዘብ 
በማሰብ ነው መጽሐፉን የፃፈው፡፡ 

የአስራ አንድ ዓመቱ ታዳጊ ቢኒያም መለሰ 

የስድስተኛ ክፍል ተማሪ ነው፡፡ የእርሱ መጽሐፍ ‹‹ሁለቱ 
እህትማማቾች እና ሰባት ተረቶች›› ይሰኛል፡፡ ራሱን 
ጨምሮ ልጆች ሥራን መውደድና መልመድ እንዳለባቸው 
ለማሳወቅ ነው የጻፈው፡፡

‹‹ቅቤ እና ቋንጣ›› ይሰኛል የጻፈችው መጽሐፍ፡፡ 
ስሟ ደግሞ ሄመን ብሩክ ይባላል፡፡ እድሜዋ አስር ዓመት 
ሲሆን  የምትማርበት የክፍል ደረጃዋ ደግሞ አራተኛ 
ነው፡፡ እርሷ ቅቤ እና ቋንጣ ብላ በሰየመችው መጻፍ 
ሰዎች ራሳቸውን ብቻ እየወደዱ ሌሎችን መጥላት ጥሩ 
እንዳልሆነ ማወቅ እንዳለባቸው ለማሳወቅ ነው፡፡ ይህንን 
ነገር ሰዎች እንዲያውቁት እፈልጋለሁ በማለት ጽፋለች፡፡

እርሷ የተረዳችውን መልካም ነገር ሌሎች ልጆች 
እንዲያውቁት ብላ የልጆች መጽሐፍ ከጻፉት ታዳጊዎች 
መካል አሜን ልዑል ሰገድ አንዷ ናት፡፡ አሜን ዕድሜዋ 
አስር ሲሆን የአምስተኛ ክፍል ተማሪ ናት፡፡ ‹‹የሁለቱ 
ጓደኛሞችና ቤተሰብ ታሪክ›› ይሰኛል የመጽሐፏ ርዕስ፡፡ 
አሜን እንደሌሎች ልጆች እርሷም የጻፈችበት ምክንያት 
አላት፡፡ አንድ ሰውን ለመረዳት እና ችግሩን ለማወቅ 
መሞከር ጥሩ እንደሆነ ለማሳወቅ አስቤ ነው መጽሐፉን 

የፃፍኩት ትላለች፡፡ 
እስካሁን ካቀረብንላችሁ በዕድሜ ትንሿ ልጅ የማርያም 

ብሩክ ትባላለች፡፡ ዕድሜዋ ሰባት ነው። የአንደኛ ክፍል 
ተማሪ ናት፡፡ እርሷም ‹ማርካን እና ሪማስ› በሚል ርዕስ 
መጽሐፍ ፅፋለች፡፡ የእርሷ ጽሑፍ ዓላማም ሰውን ሰው 
መሳደብ እንደሌለበት ለማሳወቅ እንዲሁም ለማስገንዘብ 
በማሰብ ነው፡፡

ልጆችዬ ከእነዚህ ጎበዝ ልጆች ምን ተማራችሁ? 
ብዙ መልዕክቶችን በመጻሕፍት አማካኝነት ማስተላለፍ 
እንደሚቻል እና ብዙ ነገሮችን ማሳወቅ እንደሚቻል 
ተረድታችኋል ብለን እንገምታለን፡፡ ልጆችዬ እናንተም 
እንደእነርሱ ለመጻፍ ሃሳብ ያላችሁ ካላችሁ ወላጆቻችሁን፣ 
ጓደኞቻችሁን እና መምህራን በማማከር እንዲሁም 
የጻፋችሁት ጽሑፍ ላይ ሃሳብ እና አስተያየት እንዲሰጧችሁ 
ብታደርጉ ውጤታማ ትሆናለችሁ ብለን ተስፋ እናደርጋለን። 
ለማንኛውም ልጆችዬ ለዛሬ በዚሁ እናብቃ አይደል? 
እንደተለመደው ትኩረታችሁን በትምህርታችሁ ላይ 
ብቻ እንድታደርጉ በማሳሰብ በዚሁ እንለያያለን፡፡ 

መልካም ሳምንት!!  

ተማሪ  ዮናታን ልዑልሰገድ፣ተማሪ  ፊርደውስ  ሱልጣን፣ተማሪ  ዮሴፍ መለሰ፣ ተማሪ  ቢኒያም መለሰ፣

